
ᓇᓗᓇᐃᖅᓯᒍᑏᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ ᑲᑎᒪᔩᑦ) ᖁᔭᓕᔪᒪᔪᑦ 

ᐃᓚᐅᓚᐅᖅᑐᓗᒃᑖᓂᒃ ᓇᔫᑎᓪᓗᑎᒃ ᑐᓴᕋᓱᐊᕐᓂᕐᒧᑦ ᑲᑎᒪᓂᕐᒥ ᐊᒻᒪᓗ ᑭᖑᓂᐊᒍᑦ ᖃᕆᓴᐅᔭᒃᑯᑦ ᐅᖃᖃᑎᒌᖕᓃᑦ ᐊᒻᒪ 

ᑕᐃᒃᑯᐊ ᑐᓂᓯᓯᒪᔪᑦ ᑭᖑᓂᐊᒍᑦ ᑎᑎᕋᖅᓯᒪᔪᓂᒃ ᐅᖃᐅᓯᒃᓴᓂᒃ ᑐᑭᓯᑎᑕᐅᖁᓪᓗᒋᑦ ᐱᕙᓪᓕᐊᓂᖏᑦ ᐋᖅᑭᒋᐊᖅᑕᐅᓯᒪᔪᑦ 

ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᒧᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᓇᔫᑎᑎᑦᑎᓪᓗᑎᒃ ᑐᓴᕋᓱᐊᕐᓂᕐᒧᑦ ᑲᑎᒪᓃᑦ ᕚᓐᑰᕗ, ᐳᕆᑎᔅ ᑲᓚᒻᐱᐊᒥ ᔮᓄᐊᕆ 24 ᐊᒻᒪᓗ 25, 2023−ᒥ ᐃᓚᐅᓪᓗᑎᒃ 

ᐱᓇᔪᒃᑐᑦ ᐊᒻᒪᓗ ᖃᐅᔨᒪᔨᑕᑦ, ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ ᐊᒻᒪᓗ ᒐᕙᒪᒃᑯᓐᓂ ᓄᖅᑲᖅᑎᑦᑎᓇᓱᐊᖅᑏᑦ. 

ᑖᒃᑯᐊ ᑲᑎᒪᓃᑦ ᑲᒪᒋᔭᐅᓚᐅᖅᑐᑦ ᔅᑐᕌᑑᔅ ᐃᖕᑯᐊᐳᕇᑎᑦᑯᓐᓂ, ERM ᑲᑎᙵᔪᑦ ᑲᒻᐸᓂᐅᔪᕐᒥ. ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐃᓛᒃᑰᖅᖢᑎᒃ ᐅᖃᖃᑎᖃᖃᑦᑕᓚᐅᖅᑐᑦ ᖃᕆᓴᐅᔭᒃᑯᑦ ᐅᑯᓂᖓ: ᓄᓇᑦᓯᐊᒥ ᐊᒻᒪᓗ ᓄᓇᕗᒻᒥ 

ᐅᔭᕋᖕᓂᐊᕐᕕᓕᕆᔩᑦ ᐃᓚᒋᔭᐅᔪᓪᓗ, ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ, ᑭᒡᒐᖅᑐᐃᔩᑦ 

ᑖᒃᑯᓇᙵᑦ Ghotelnene K'odtineh Dene, ᐊᒻᒪᓗ ᑭᒡᒐᖅᑐᐃᔩᑦ Athabasca Denesųłiné NéNé ᓄᓇᒧᑦ ᑯᐊᐳᕇᓴᓐ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᕌᒐᖃᓚᐅᕐᒥᔪᑦ ᓇᔫᑎᓪᓗᑎᒃ ᑐᓴᕋᓱᐊᕐᓂᕐᓂᒃ ᑲᑎᒪᓂᕐᓂᒃ ᐊᑐᓂ ᐱᖓᓱᓂ (3) 

ᓄᓇᓂ ᐊᕕᒃᑐᖅᓯᒪᔪᓂ ᓄᓇᕗᒻᒥ. 

 

ᑎᑭᑕᐅᓇᓱᐊᖅᑐᑦ ᑕᒪᒃᑯᓄᖓ ᑲᑎᒪᓂᕐᓄᑦ ᐃᒪᐃᓕᐅᕈᒪᓪᓗᑎᒃ: 

▪ ᑕᒪᐃᓐᓅᖓᔪᖅ ᑲᔪᓯᓂᐅᔪᖅ ᐱᕙᓪᓕᐊᑎᑕᐅᖁᓪᓗᒋᑦ ᐊᑐᖅᑕᐅᖓᔪᒃᑐᑦ ᐊᒃᑐᐃᓂᕐᒧᑦ ᐅᓂᒃᑳᓄᑦ 

ᖃᐅᔨᒪᔾᔪᑕᐅᔪᑦ; 

▪ ᑐᓴᐅᒪᔾᔪᑏᑦ ᐅᖃᐅᓯᓪᓗᐊᑕᖅᑐᑦ ᐃᓗᐊᓂ ᖃᐅᔨᒪᔾᔪᑕᐅᔪᑦ; ᐊᒻᒪᓗ 

▪ ᐱᕕᖃᖅᑎᑦᑎᓗᓂ ᐃᓚᐅᔪᓂᒃ ᑲᑎᑦᑐᓐᓇᕐᓗᑎᒃ ᐊᒻᒪᓗ ᑐᓂᓯᓗᑎᒃ ᐅᖃᐅᓯᒃᓴᓂᒃ ᐅᖃᐅᓯᐅᓪᓗᐊᑕᖅᑐᓂᒃ 

ᑐᑭᓯᑎᑕᐅᖁᓪᓗᒋᑦ ᑭᖑᓪᓕᐅᓂᐊᖅᑐᑦ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᖓᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ 

ᖃᐅᔨᒪᔾᔪᑕᐅᔪᑦ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᔪᒪᔪᑦ ᑕᒪᐃᓐᓂᓗᒃᑖᖅ ᐃᓚᐅᓚᐅᖅᑐᓂ ᑐᓴᕋᓱᐊᕐᓂᕐᒧᑦ ᑲᑎᒪᑎᓪᓗᒋᑦ ᐊᒻᒪᓗ 

ᑐᓂᓯᓚᐅᖅᑐᑦ ᑭᖑᓂᐊᒍᑦ ᑎᑎᖃᖅᓯᒪᔪᓂᒃ ᐅᖃᐅᓯᒃᓴᓂᒃ. ᐱᕕᖃᕐᓂᖅ ᐊᒻᒪᓗ ᐱᓕᕆᓇᓱᐊᕐᓂᕆᔭᐅᖅᑕᖏᑦ, ᐊᒻᒪ 

ᖃᐅᔨᒪᔭᖏᓐᓂᒃ ᑐᓴᖃᑎᒌᒍᑎᖃᕐᓂᖅ ᑐᑭᓯᑦᑎᓇᓱᐊᖅᖢᑎᒃ ᐱᕙᓪᓕᐊᑎᑕᐅᔪᓄᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᒧᑦ 

ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ ᖁᔭᓕᔾᔪᑕᐅᑦᑎᐊᖅᑐᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓗᐊᖅᑐᒥᒃ ᖁᔭᓕᔪᒪᔪᑦ 

ᖃᐅᔨᒪᔨᑕᕐᓂᒃ ᔅᑐᕌᑑᔅᑯᓐᓂᒃ ᐱᓕᕆᓂᖏᓐᓄᑦ ᐸᕐᓇᐃᓂᕐᒥᒃ, ᑲᑎᒪᑎᑦᑎᓂᕐᒥᒃ, ᐊᒻᒪᓗ ᖃᐅᔨᒋᐊᒃᑲᓐᓂᕐᓂᕐᒥᒃ ᕚᓐᑰᕗᒥ 

ᑲᑎᒪᓂᐅᓚᐅᖅᑐᓂ. 

 

ᓱᓕᓪᓗᖓ, 

 

ᒫᒃ ᐃᖕᔅ 

ᑐᑭᒧᐊᒃᑎᑦᑎᔨᐅᓚᐅᑲᒃᑐᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

  



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

3 

ᕿᓂᕐᕕᒃ 

1 ᓇᓗᓇᐃᔭᐃᓂᖅ ..................................................................................... 4 

2 ᐊᑐᖅᑕᐅᓇᓱᐊᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑐᓴᕋᓱᐊᕐᖢᑎᒃ 

ᑲᑎᒪᓂᕐᓄᑦ ................................................................................................. 5 

3 ᐅᖃᐅᓯᒃᓴᕆᔭᐅᔪᑦ ᑐᓂᔭᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᑐᓴᕋᓱᐊᖅᖢᑎᒃ ᑲᑎᒪᑎᑦᑎᑎᓪᓗᒋᑦ ............................................................... 6 

3.1 ᑲᒪᒋᔭᖃᕐᓂᕐᒥ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪᓗ ᐃᓄᓕᒫᓂᒃ ᐃᓚᐅᑎᑦᑎᓂᕐᒥ ................................... 6 

3.2 ᐊᑦᑐᖅᑕᐅᓯᒪᓂᕐᒥᑦ ᓇᓗᓇᐃᔭᐃᓂᖅ ........................................................................................................10 

3.3 ᐊᒃᑐᖅᑕᐅᓂᕐᒥᑦ ᖃᐅᔨᓴᖅᓯᓂᑦ ᐊᒻᒪᓗ ᐃᓚᕙᓪᓕᐋᓂᖏᓐᓂᑦ ᐊᒃᑐᖅᑕᐅᓂᕐᓄᑦ ....................................11 

3.4 ᐱᒋᐊᕈᑕᐅᔪᑦ ᖃᐅᔨᓴᕈᑏᑦ ᐊᒻᒪᓗ ᐱᓕᕆᔾᔪᓰᑦ ........................................................................................14 

3.5 ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ......................................................................................................................15 

3.6 ᐃᓅᖃᑎᒋᑦ−ᒪᑭᒪᓇᓱᐊᕈᑎᖏᑦ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ ...........................................................17 

3.7 ᑲᔪᓰᓐᓇᕈᓐᓇᖅᑐᒃᑯᑦ ᐱᕙᓪᓕᐊᑎᑦᑎᓂᖅ ᐊᒻᒪ ᐋᖅᑭᒃᐸᓪᓕᐊᔪᑦ ᐱᕙᓪᓕᐊᓃᑦ ........................................20 

4 ᓇᐃᓪᓕᒋᐊᖅᓯᒪᔪᖅ ᐊᒻᒪᓗ ᐃᓱᖓ ....................................................... 21 

5 ᐅᐃᒍᖅ A ............................................................................................ 22 

  



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

4 

1 ᓇᓗᓇᐃᔭᐃᓂᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ ᑲᑎᒪᔩᑦ) ᐱᕙᓪᓕᐊᑎᑦᑎᔪᑦ 

ᐊᑐᖅᑕᐅᒐᔪᒃᑐᓂᒃ ᐊᒃᑐᐃᓂᕐᒧᑦ ᐅᓂᒃᑳᓄᑦ ᖃᐅᔨᒪᔾᔪᑎᓂᒃ ᑕᐃᒪᐃᑦᑕᕆᐊᖃᖅᑎᑕᐅᓪᓗᑎᒃ ᐊᑐᖢᒍ ᑎᑎᕋᖅᓯᒪᔪᖅ 12, 

ᐊᕕᒃᑐᖅᓯᒪᔪᖅ 12.2.23(h) ᑕᐃᑲᓂ ᐊᖏᕗᑎᓂ ᑖᒃᑯᓇᓂ ᐊᖏᕈᑎᐅᔪᖅ ᐃᓄᖕᓄᑦ ᓄᓇᕗᒻᒥ ᓄᓇᑖᕐᕕᐅᓯᒪᔪᒥ ᐊᒻᒪᓗ 

ᑯᐃᓐ ᐱᔪᓐᓇᐅᑎᖃᕐᓂᖓᓄᑦ ᑲᓇᑕᒥ (ᓄᓇᕗᒻᒥ ᐊᖏᕈᑎ) ᐊᒻᒪᓗ ᐊᕕᒃᑐᖅᓯᒪᔪᖅ 26(1)(e) ᓄᓇᕗᒻᒥ ᐸᕐᓇᐃᓂᕐᒧᑦ 

ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᐱᖁᔭᖅ (NuPPAA). ᑖᓐᓇ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ 

ᖃᐅᔨᒪᔾᔪᑎ ᑐᓴᐅᒪᔾᔪᑎᖃᖅᑎᑦᑎᓂᐊᖅᑐᑦ ᖃᐅᔨᒪᔾᔪᑕᐅᓗᓂ ᐱᓇᔪᒃᑐᑦ ᐱᕙᒌᔭᐃᑎᓪᓗᒋᑦ ᐊᒃᑐᐃᓂᕐᒧᑦ ᐅᓂᒃᑳᖏᓐᓄᑦ 

ᑎᑎᖅᑲᖁᑎᓂᒃ ᑕᒪᐃᑦᑕᕆᐊᖃᕐᓂᖏᓐᓄᑦ ᐱᓕᕆᐊᖑᑎᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᖅᑎᓪᓗᒋᑦ 

ᐱᓕᕆᐊᒥ ᑐᒃᓯᕋᐅᑕᐅᔪᓂᒃ ᐊᑐᖅᑕᐅᓪᓗᑎᒃ ᓄᓇᕗᒻᒥ ᐊᖏᕈᑏᑦ ᐊᒻᒪᓗ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᐱᖁᔭᖅ (NuPPAA). ᐱᔭᕇᒃᑕᐅᓯᒪᓕᑐᐊᖅᐸᑕ, ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᒧᑦ ᐅᓂᒃᑳᓄᑦ 

ᖃᐅᔨᒪᔾᔪᑕᐅᔪᑦ ᐱᔭᐅᑎᑦᑎᔪᓐᓇᖅᓯᓂᐊᕐᒪᑕ ᓇᓗᓇᖏᓂᖅᓴᐅᓗᑎᒃ ᑐᒃᓯᕋᐅᑎᓕᐅᖅᑐᒧᑦ ᐱᕙᓪᓕᐊᑎᑦᑎᔪᒪᔪᒧᑦ 

ᓴᓇᔭᒃᓴᒧᑦ ᓇᓗᓇᐃᔭᖅᓯᔾᔪᑎᓂᑦ ᐊᒥᒐᖏᑦᑐᓂᑦ ᑐᓴᐅᒪᔾᔪᑎᒃᓴᖃᓪᓗᑎᒃ ᐃᑲᔪᖅᑕᐅᖁᓪᓗᒍ ᐊᑭᓪᓗᐊᖅᓯᐅᖅᑕᐅᓂᖓ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (NIRB). ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᒧᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᐱᔭᐅᑎᑦᑎᔪᓐᓇᖅᓯᓂᐊᕐᒪᑕ ᑕᒪᐃᑎᒍᑦ ᐱᔭᐅᔭᕆᐋᓕᖕᓂᑦ ᐊᑐᖅᑕᐅᔪᓐᓇᖅᑐᓂᑦ ᐊᑭᓪᓗᐋᖅᓯᐅᖅᑕᐅᓂᖏᓐᓄᑦ 

ᐃᓘᓐᓇᑎᒃ ᓴᓇᔭᒃᓴᐃᑦ, ᑕᐃᒃᑯᐊᓗ ᐃᓚᒋᐊᖅᑕᐅᒐᔭᕐᒪᑕ ᓇᓪᓕᐊᖕᓄᑐᐃᓐᓇᖅ ᐱᓕᕆᐊᖑᓇᓱᐋᖅᑐᓄᑦ, ᓴᓇᔭᒃᓴᓪᓗᐊᒧᑦ 

ᒪᓕᒃᑕᐅᔭᕆᐊᓕᖕᓂᑦ ᑲᑎᒪᔨᒃᑯᓐᓂᑦ ᐊᑐᖅᑕᐅᔭᕆᐊᖃᒪᕆᒃᑐᕆᔭᐅᔪᓂᑦ ᒪᓕᒃᑎᑕᐅᖁᓪᓗᒍ ᐊᑭᓪᓗᐋᖅᓯᐅᕆᓂᖅ 

ᑕᐃᒃᑯᓂᖓᓪᓗᐊᖅ ᓴᓇᔭᒃᓴᓂᑦ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᒫᓐᓇ ᐱᕙᓪᓕᐊᑎᑦᑎᓕᖅᑐᑦ ᖃᐅᔨᒪᔾᔪᑎᒃᑲᓐᓂᕐᓂᒃ ᑎᑎᖅᑲᖁᑎᓂᒃ ᒪᑯᓄᖓ: 

ᐃᓄᐃᑦ ᖃᐅᔨᒪᔭᑐᖃᖏᑦ, ᑭᒃᑯᓕᒫᓂᒃ ᐃᓚᐅᑎᑦᑎᓂᖅ, ᐃᓄᓕᕆᓂᕐᒧᑦ-ᒪᑭᒪᔾᔪᑎᓄᑦ ᐊᒃᑐᐃᓂᕐᓄᑦ ᖃᐅᔨᓴᕈᑏᑦ. 

 

ᑎᓯᐱᕆ 6, 2018−ᒥ, ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᖅᑮᓚᐅᖅᑐᑦ ᑎᑎᕋᕆᐊᙵᖅᑕᐅᔪᓂᒃ 

ᐊᑐᖅᑕᐅᒐᔪᒃᑐᓂᒃ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ ᑭᒃᑯᓕᒫᓄᑦ ᐅᖃᐅᓯᐅᒃᓴᖃᕐᕕᐅᔪᓐᓇᖅᖢᓂ. 

ᕿᒥᕐᕈᑎᓪᓗᒋᑦ ᐅᖃᐅᓯᒃᓴᓂᒃ ᑐᓂᔭᐅᔪᓂᒃ, ᐅᖃᐅᓯᕆᔭᐅᔪᓂᒃ ᒫᓐᓇᕋᑖᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᑲᔪᓯᓂᖏᓐᓂᒃ, ᐊᔾᔨᐸᓗᖏᓐᓂᒃ ᐱᓕᕆᐊᖃᓚᐅᖅᑐᑦ ᐊᓯᖏᓐᓂ ᓄᓇᓂ ᐊᕕᒃᑐᖅᓯᒪᔪᓂᒃ, ᐊᒥᓱᒐᓚᑦ ᐅᖃᐅᓯᐅᔪᑦ 

ᓴᖅᑭᖢᑎᒃ ᖃᐅᔨᒋᐊᕐᕕᐅᔭᕆᐊᖃᖅᑎᑦᑎᓪᓗᑎᒃ ᐊᒻᒪᓗ ᐋᖅᑭᒋᐊᖅᑕᐅᓗᑎᒃ ᑎᓯᐱᕆ 2018 ᑎᑎᕋᕆᐊᙵᖅᑕᐅᓯᒪᔪᑦ 

ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓯᒪᔪᑦ 

ᐅᑯᓂᐊ ᐅᖃᐅᓯᐅᔪᓂᒃ ᑐᓴᕋᓱᐊᕐᕈᑕᐅᒃᑲᓐᓂᕆᐊᖃᕐᓂᖏᓐᓂᒃ ᐊᒻᒪᓗ ᐅᖃᖃᑎᒌᒍᑕᐅᒃᑲᓐᓂᕆᐊᖃᕐᓂᖏᓐᓂᒃ: 

▪ ᑲᒪᒋᔭᖃᕐᓂᕐᒥ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪᓗ ᐃᓄᓕᒫᓂᒃ ᐃᓚᐅᑎᑦᑎᓂᕐᒥ 

▪ ᐊᑐᕐᓂᕐᒥ ᐊᔪᕐᓇᙱᑦᑐᒥ ᐅᖃᐅᓯᕐᒥ ᐊᒻᒪ ᐊᑐᐃᓐᓇᐅᔪᓂ ᑎᑎᖅᑲᑯᑕᐅᔪᓂ 

▪ ᓈᒻᒪᒃᑐᒥ ᐱᓕᕆᔾᔪᓯᐊᖑᔪᓂ 

▪ ᐃᓅᖃᑎᒋᑦ−ᒪᑭᒪᓇᓱᐊᕈᑎᖏᑦ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ 

▪ ᑐᙵᕕᒋᔭᐅᔪᒥ ᐱᕙᓪᓕᐊᑎᑦᑎᓂᕐᒧᑦ 

▪ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ ᐃᒻᒥᒃᑰᖅᑐᓂ ᐱᒻᒪᕇᑦ ᐃᓚᒋᔭᐅᔪᓂᑦ ᐊᒻᒪᓗᑦᑕᐅᖅ ᑲᑎᖅᓱᖅᑕᐅᓯᒪᔪᓂ 

ᐊᒃᑐᐃᓂᐅᔪᓂ 

▪ ᐱᓕᖅᐸᓪᓕᐊᑐᐃᓐᓇᖅᑐᑦ ᐊᒃᑐᐃᓂᖏᑦ 

▪ ᐊᑦᑐᖅᑕᐅᓯᒪᓂᕐᒥᑦ ᓇᓗᓇᐃᔭᐃᓂᖅ 

▪ ᓄᓇᒥᑦ ᓱᕋᐃᔾᔭᐃᕐᓯᒪᓪᓗᓂ ᑲᔪᓰᓐᓇᖁᓪᓗᒋᑦ ᐱᕙᓪᓕᐊᑎᑦᓯᔾᔪᑎᓄᑦ ᓴᓇᓂᒃᑯᑦ 

▪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

▪ ᐱᒋᐊᕈᑕᐅᔪᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᓚᒋᐊᖅᑕᐅᔪᓂ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᑎᓴᒪᑦ (4) ᑐᓴᕋᓱᐊᕐᓃᑦ ᑲᑎᒪᓃᑦ ᑲᑎᒪᑲᓯᑲᒃᓂᐅᓚᐅᖅᑐᑦ ᕚᓐᑰᕗᒥ ᔮᓄᐊᕆ 24 ᐊᒻᒪᓗ 25, 2023−ᒥ ᐱᓇᔪᒃᑐᓂᒃ 

ᐊᒻᒪᓗ ᖃᐅᔨᒪᔨᑕᕐᓂᒃ, ᑎᒃᑯᐊᖅᑕᐅᓯᒪᔪᓂ ᐃᓄᐃᑦ ᑎᒥᖁᑎᖏᓐᓂᒃ (DIO), ᒐᕙᒪᒃᑯᑦ ᐊᓯᖏᓪᓗ ᓄᖅᑲᖅᑎᑦᑎᓇᓱᐊᖅᑏᑦ, 

ᐊᒻᒪ ᑕᒪᐃᓐᓄᓗᒃᑖᖅ ᐃᓚᐅᔪᑦ. ᑎᑭᑕᐅᓇᓱᐊᖅᑐᖅ ᑐᓴᕋᓱᐊᕐᓂᕐᒧᑦ ᑲᑎᒪᓂᐅᔪᒧᑦ ᑲᑎᑎᑕᐅᖁᓪᓗᒋᑦ ᐃᓚᐅᔪᑦ 

ᖃᐅᔨᓴᓂᕐᒥᒃ ᐋᖅᑭᒃᓱᐃᖁᓪᓗᒋᑦ ᐊᒻᒪᓗ ᐅᔾᔨᕈᓱᓕᖁᓪᓗᒋᑦ ᑕᒪᒃᑯᓂᐊ ᐊᑐᖅᑕᐅᒐᔪᒃᑐᓂᒃ ᐊᒃᑐᐃᓂᕐᓄᑦ ᐅᓂᒃᑳᓄᑦ 

ᖃᐅᔨᒪᔾᔪᑕᐅᔪᑦ ᐱᕙᓪᓕᐊᑎᑕᐅᓂᖏᓐᓄᑦ ᑲᔪᓯᓂᐅᔪᓂᒃ, ᐱᕕᖃᕐᓗᑎᒡᓗ ᑐᓴᕈᒪᓪᓗᑎᒃ ᐃᓱᒪᒋᔭᐅᔪᓂᒃ ᐊᒻᒪᓗ 

ᐅᖃᐅᓯᒃᓴᓂᒃ ᑐᓂᓯᓗᑎᒃ ᐅᖃᐅᓯᐅᓪᓗᐊᑕᖅᑐᓄᑦ, ᑐᑭᓯᑎᑦᑎᓗᑎᒡᓗ ᑭᖑᓪᓖᑦ ᐱᓕᕆᐊᖑᕙᓪᓕᐊᔪᓄᑦ 

ᑎᑎᕋᕆᐊᙵᖅᑕᐅᔪᓄᑦ ᐊᑐᖅᑕᐅᒐᔪᒃᑐᓄᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑎᓄᑦ. 

 

ᑐᓴᕋᓱᐊᕐᓂᕐᒧᑦ ᑲᑎᒪᓃᑦ ᕚᓐᑰᕗᒥ ᑲᑎᒪᑎᑕᐅᓚᐅᖅᑐᑦ ᔅᑐᕌᑑᔅ ᐃᖕᑯᐊᐳᕇᑎᑦᑯᓐᓂ ERM ᑲᑎᙵᔪᑦ ᑲᒻᐸᓂᐅᔪᑦ ᐊᒻᒪᓗ 

ᐱᖃᓯᐅᔾᔨᓚᐅᖅᑐᑦ ᑐᕌᖅᑕᐅᔪᓂᒃ ᐱᓇᔪᒃᑐᓄᑦ ᖃᐅᔨᒪᔨᑕᓄᓪᓗ, ᑎᒃᑯᐊᖅᑕᐅᓯᒪᔪᓄᑦ ᐃᓄᐃᑦ ᑎᒥᖁᑎᖏᓐᓄᑦ, 

ᒐᕙᒪᓄᓪᓗ ᐊᒻᒪᓗ ᐊᓯᖏᓐᓄ ᓄᖅᑲᖅᑎᑦᑎᓇᓱᐊᖅᑎᓄᑦ, ᐊᒻᒪᓗᑦᑕᐅᖅ ᑕᒪᐃᓐᓄᓗᒃᑖᖅ-ᐃᓚᐅᔪᓄᑦ ᑲᑎᒪᓂᐅᔪᖅ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ ᒪᓕᒐᓕᕆᓂᕐᒧᓪᓗ ᓴᐳᓐᓂᐊᖅᑎᖏᑦ ᐃᓚᐅᓚᐅᕐᒥᔪᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᕕᖃᖅᑎᑦᑎᒃᑲᓐᓂᐅᔭᓚᐅᖅᑐᑦ ᑭᖑᓂᐊᒍᑦ ᖃᐅᔨᒋᐊᕐᓂᕐᒧᑦ ᐅᖃᖃᑎᒌᖕᓂᕐᒥᒃ 

ᖃᕆᓴᐅᔭᒃᑯᑦ ᐊᒻᒪᓗᑦᑕᐅᖅ ᑎᑎᖅᑲᑎᖑᑦ ᑭᖑᓂᐊᒍᑦ ᐅᖃᐅᓯᕐᓴᖃᕐᓂᕐᒥᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑭᖑᓂᐊᒍᑦ ᖃᕆᓴᐅᔭᒃᑯᑦ ᐅᖃᖃᑎᖐᖕᓃᑦ ᐅᑯᓄᖓᐅᓚᐅᖅᑐᑦ: ᑭᒡᒐᖅᑐᐃᔩᑦ Ghotelnene K'odtineh Dene (Sayisi 

Dene ᐊᓪᓚᐃᑦ ᐊᒻᒪᓗ Northlands Denesuline ᐊᓪᓚᐃᑦ), ᓄᓇᑦᓯᐊᒥ ᐊᒻᒪᓗ ᓄᓇᕗᒻᒥ ᐅᔭᕋᖕᓂᐊᕐᕕᓕᕆᔩᑦ 

ᐃᓚᒋᔭᐅᔪᓪᓗ, ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ, ᐊᒻᒪᓗ ᑭᒡᒐᖅᑐᐃᔩᑦ Athabasca 

Denesųłiné NéNé ᓄᓇᒧᑦ ᑯᐊᐳᕇᓴᓐ. ᓇᐃᓈᖅᓯᒪᔪᑦ ᑕᒪᒃᑯᓄᖓ ᐅᖃᖃᑎᒌᖕᓂᕐᓄᑦ ᐊᑐᐃᓐᓇᐅᔪᑦ ᑕᕝᕙᓂ ᑎᑎᖅᑲᒥ 

ᐃᓚᐅᓪᓗᑎᒃ ᐅᖃᐅᓯᒃᓴᐅᓚᐅᖅᑐᑦ ᑐᓴᖃᑎᒌᒍᑕᐅᓚᐅᖅᑐᑦ ᕚᓐᑰᕗᒥ ᑐᓴᕋᓱᐊᕐᓂᕐᒧᑦ ᑲᑎᒪᓂᕐᒥ. ᑕᒪᐃᓐᓄᓗᒃᑖᖅ 

ᐊᒃᑐᐊᔪᑦ ᑎᑎᖅᑲᖁᑏᑦ, ᐱᖃᓯᐅᑎᓪᓗᒋᑦ ᑲᑎᒪᓂᕐᒧᑦ ᑎᑎᖅᑲᖁᑏᑦ, ᐅᓂᒃᑳᑦ, ᐊᒻᒪᓗ ᑭᖑᓂᐊᒍᑦ ᑎᑎᖅᑲᑎᖑᑦ ᐅᖃᐅᓯᒃᓴᑦ 

ᐊᑐᐃᓐᓇᐅᔪᑦ ᐅᕘᓇ: https://www.nirb.ca/rules-of-procedure. 

2 ᐊᑐᖅᑕᐅᓇᓱᐊᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑐᓴᕋᓱᐊᕐᖢᑎᒃ ᑲᑎᒪᓂᕐᓄᑦ 

ᑲᑎᒪᑎᓪᓗᒋᑦ ᑐᓴᕋᓱᐊᕐᓂᕐᒧᑦ ᑲᑎᒪᓂᕐᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᕋᓱᐊᖅᑕᖏᑦ ᑲᔪᓯᓂᖏᓐᓗ 

ᐱᕙᓪᓕᐊᑎᑦᑎᓂᕐᒧᑦ ᐊᑐᖅᑕᐅᒐᔪᒃᑐᓄᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ ᑐᓂᔭᐅᓚᐅᖅᑐᑦ. ᑐᕌᒐᐅᓚᐅᖅᑐᑦ 

ᑖᒃᑯᓄᖓ ᑲᑎᒪᓂᐅᔪᓄᑦ ᐅᖃᐅᓯᒃᓴᓪᓗᐊᑕᐅᔪᓄᑦ ᐱᕙᓪᓕᐊᑎᑕᐅᓚᐅᖅᑐᑦ ᐊᒻᒪᓗ ᕿᒥᕐᕈᔭᐅᖁᓪᓗᒋᑦ ᑐᒃᓯᕋᖅᑕᐅᔪᑦ 

ᐊᓯᔾᔨᐅᑎᕐᔪᐊᑦ ᑖᒃᑯᓄᖓ 2018 ᑎᑎᕋᕆᐊᙵᖅᑕᐅᓯᒪᔪᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᑲᐅᔨᒪᔾᔪᑕᐅᔪᓄᑦ. ᓇᐃᓈᖅᓯᒪᔪᑦ 

ᐊᑐᓂ ᐅᖃᐅᓯᐅᔪᓄᑦ ᑐᓂᔭᐅᓯᒪᔪᑦ ᐊᒻᒪᓗ ᐃᓚᐅᔪᑦ ᐱᕕᖃᖅᑎᑕᐅᓚᐅᖅᑐᑦ ᐊᐱᖅᑯᑎᖃᖁᓐᓇᖅᖢᑎᒃ ᐊᒻᒪᓗ 

ᐅᖃᐅᓯᒃᓴᖃᕐᕕᖃᕈᓐᓇᖅᖢᑎᒃ. 

 

ᖃᕆᓴᐅᔭᒃᑯᒃ ᑎᑎᕋᖅᓯᒪᔪᑦ ᐅᑯᓂᖓ ᑎᑎᖅᑲᖁᑎᓄᑦ, ᐃᒪᐃᑦᑐᓪᓘᓐᓃᑦ ᑐᓂᔭᐅᓚᐅᖅᑐᑦ ᓯᕗᓂᐊᒍᑦ ᑲᑎᒪᓃᑦ 

ᐅᕝᕙᓘᓐᓃᑦ ᑭᖑᓂᐊᓂ ᖃᐅᔨᒋᐊᕐᓂᐊᓕᖅᑎᓪᓗᖏᑦᓗ; ᑕᑯᔭᐅᓐᓇᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᖃᕆᓴᐅᔭᒃᑯᑦ ᐃᑭᐊᖅᑭᕕᖓᓂ ᐅᕙᓂ: https://www.nirb.ca/rules-of-procedure 

▪ ᖃᕆᓴᐅᔭᒃᑯᑦ ᐋᖅᑭᒃᓱᖅᓯᒪᔪᑦ ᐅᓂᑳᑕᐅᔪᑦ 

▪ ᑎᑎᕋᕆᐊᙵᖅᑕᐅᔪᑦ ᐊᒃᑐᐃᓂᕐᓄᑦ ᐅᓂᑳᓄᑦ ᖃᐅᔨᒪᔾᔪᑏᑦ (2018) 

▪ ᐅᖃᐅᓯᐅᓪᓗᐊᑕᕐᓂᐊᖅᑐᑦ ᐅᖃᖃᑎᒌᖕᓂᕐᒧᑦ ᐊᒻᒪ ᐅᖃᐅᓯᒃᓴᓕᐅᕐᓂᕐᒧᑦ ᐅᖃᐅᔾᔨᓂᕐᒥ ᐋᖅᑭᒋᐋᖅᑕᐅᓂᖏᓐᓂ 

ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ 

https://www.nirb.ca/rules-of-procedure
https://www.nirb.ca/rules-of-procedure


ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

▪ ᐱᓕᕆᔾᔪᑎᓅᙱᑦᑐᖅ ᓇᐃᓈᖅᓯᒪᔪᑦ ᑖᒃᑯᓄᖓ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑎᓄᑦ 

ᐅᖃᖃᑎᒌᖕᓂᐅᓚᐅᖅᑐᓄᑦ 

▪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑎᓕᐅᕐᕖᑦ ᑎᑎᖅᑲᑦ 

 

ᐃᓚᐅᔪᑦ ᕚᓐᑰᕗᒥ ᐱᕕᖃᖅᑎᑕᐅᓚᐅᖅᑐᑦ ᑕᑕᑎᕆᔪᓐᓇᖅᑎᑕᐅᓪᓗᑎᒃ ᐅᖃᐅᓯᒃᓴᖃᕐᓂᕐᒧᑦ ᐊᐱᖅᓲᑎᓂᒃ 

ᐅᖃᐅᓯᒃᓴᖃᖁᓪᓗᒋᑦ ᑕᒪᒃᑯᓄᖓ ᐃᓗᓕᖏᓐᓄᑦ ᐊᒻᒪᓗᑦᑕᐅᖅ ᐊᑐᖅᑕᐅᓇᓱᐊᖅᑐᓄᑦ ᑐᓴᕋᓱᐊᕐᓂᕐᓄᑦ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᔪᑦ ᑕᐃᒃᑯᓂᖓ ᑕᑕᑎᕆᓚᐅᖅᑐᓂᒃ ᐊᐱᖅᓲᑎᓂᒃ ᐊᒻᒪᓗ ᔅᑐᕌᑑᔅ 

ᐃᖕᑯᐊᐳᕇᑎᑦᑎᑯᓐᓂᒃ ᐋᖅᑭᒃᓱᐃᓚᐅᕐᓂᖏᓐᓄᑦ ᑭᐅᔾᔪᑕᐅᔪᓂᒃ. ᑭᐅᔾᔪᑏᑦ ᐊᑐᖅᑕᐅᓂᐊᖅᑐᑦ ᐱᕙᓪᓕᐊᑎᑕᐅᑎᓪᓗᖏᑦ 

ᐋᖅᑭᒋᐊᖅᑕᐅᓯᒪᔪᑦ ᑎᑎᕋᕆᐊᙵᑕᐅᔪᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᑲᐅᔨᒪᔾᔪᑕᐅᔪᓄᑦ ᐊᒻᒪᓗᑦᑕᐅᖅ ᓯᕗᓂᒃᓴᒥ 

ᑐᓴᕋᓱᐊᕐᓂᐅᓛᖅᑐᓄᑦ ᐃᓚᐅᑎᑦᑎᓂᐅᓛᖅᑐᓄᑦ ᐱᓕᕆᐊᖑᓛᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ. 

3 ᐅᖃᐅᓯᒃᓴᕆᔭᐅᔪᑦ ᑐᓂᔭᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑐᓴᕋᓱᐊᖅᖢᑎᒃ ᑲᑎᒪᑎᑦᑎᑎᓪᓗᒋᑦ 

ᐅᑯᐊ ᓇᐃᓈᖅᓯᒪᔪᑦ ᐅᖃᐅᓯᒃᑯᑦ ᐅᖃᐅᓯᒃᓴᐅᓚᐅᖅᑐᑦ ᐅᖃᖃᑎᒌᒍᑕᐅᓪᓗᑎᒃ ᐊᑐᓂ ᑲᑎᒪᓂᕐᓂ ᐊᒻᒪᓗ 

ᐊᕕᒃᑐᖅᑕᐅᓯᒪᔪᑦ ᐅᖃᐅᓯᐅᓪᓗᐊᑕᓚᐅᖅᑐᓄᑦ ᐃᓚᒋᔭᐅᔪᓄᓪᓗ. ᑐᑭᓯᓇᖅᑐᒃᑯᑦ ᐅᖃᐅᓯᖅᑕᒃᑯᑦ ᓇᐃᓈᖅᓯᒪᔪᑦ 

ᐅᖃᐅᓯᐅᓪᓗᐊᑕᖅᑐᑦ ᓇᓗᓇᐃᖅᑕᐅᓯᒪᔪᑦ ᐅᖃᖃᑎᒌᖕᓂᕐᒧᑦ ᐊᑐᐃᓐᓇᐅᔪᑦ ᐅᕙᓂ ᐅᐃᒍᖅ A. 

3.1 ᑲᒪᒋᔭᖃᕐᓂᕐᒥ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪᓗ ᐃᓄᓕᒫᓂᒃ ᐃᓚᐅᑎᑦᑎᓂᕐᒥ 

ᐃᓚᐅᔪᑦ ᑐᓂᓯᓚᐅᖅᑐᑦ ᐊᔾᔨᒌᙱᑦᑐᓂᒃ ᐃᓱᒪᒋᔭᖏᓐᓂᒃ ᐊᒃᑐᐊᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᒻᒪᓗ ᑭᒃᑯᓕᒫᓂᒃ 

ᐃᓚᐅᑎᑦᑎᓂᕐᒧᑦ ᐊᒃᑐᐊᓂᖏᓐᓄᑦ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ, 

ᐱᓗᐊᖅᑐᒥᒃ ᓇᓗᓇᐃᔭᐃᑎᓪᓗᒋᑦ ᐱᑕᖃᕆᐊᖃᕐᓂᖓᓂᒃ ᖃᐅᔨᒪᔾᔪᑕᐅᒃᑲᓐᓂᕋᔭᖅᑐᓂᒃ ᐊᒻᒪᓗ ᓱᖅᑯᐃᓇᖅᓯᒋᐊᕈᑎᓂᒃ 

ᐃᓗᐊᓂ ᖃᐅᔨᒪᔾᔪᑏᑦ ᒪᑯᓄᖓ: 

▪ ᐊᑐᖅᑕᐅᓇᓱᐊᖅᑐᑦ ᐱᓇᔪᒃᑐᓂ ᐊᓯᖏᓐᓂᓗ ᐱᓕᕆᖃᑎᖃᕐᓗᑎᒃ ᑎᒃᑯᐊᖅᑕᐅᓯᒪᔪᓂᒃ ᐃᓄᐃᑦ ᑎᒥᖁᑎᖏᓐᓂᒃ 

(DIO) ᑲᑎᖅᓱᐃᓗᑎᒃ, ᓴᐳᔾᔨᓯᒪᓗᑎᒃ, ᐊᒻᒪᓗ ᐊᑐᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ; 

▪ ᑭᓱᑦ ᐱᔾᔪᑕᐅᕙᑦ ᐃᓄᐃᑦ ᓄᓇᖏᓐᓄᑦ ᐊᒻᒪᓗ ᓇᓕᐊᒃ ᐃᓚᒋᔭᐅᔪᑦ ᐃᓚᐅᓪᓗᐊᖅᐸᑦ ᓄᓇᓕᖕᓂ ᐃᓚᐅᑎᑦᑎᓂᕐᒧᑦ; 

ᐊᒻᒪᓗ 

▪ ᑐᒃᓯᕋᖅᑕᐅᔪᑦ ᐊᑐᖅᑕᐅᔪᒪᔪᑦ ᓇᓗᓴᐃᔭᐃᑎᓪᓗᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 

ᐃᓚᐅᔪᓗᒃᑖᑦ ᐅᖃᖃᑎᒌᒍᑎᖃᖅᖢᑎᒃ ᑐᒃᓯᕋᖅᑕᐅᔪᓂᒃ ᐊᓯᔾᔨᐅᑎᓂᒃ ᑖᒃᑯᓄᖓ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ 

ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ, ᒪᓕᒃᖢᑎᒃ ᐅᑯᓄᖓ: 

▪ ᐃᓄᐃᑦ ᒪᓕᒃᑕᐅᔪᒃᓴᖁᑎᖏᑦ ᑲᑎᑦᑎᓂᕐᒧᑦ, ᓴᐳᔾᔨᓯᒪᓂᕐᒧᑦ, ᐊᑐᕐᓂᕐᒧᑦ, ᓇᓗᓇᐃᖅᓯᓂᕐᒧᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ: ᐃᓚᐅᔪᑦ ᐊᖏᖃᑎᒌᓚᐅᖅᑐᑦ ᐊᔪᕐᓇᕈᑎᑕᖃᕐᓂᖓᓂᒃ ᐃᓚᓕᐅᔾᔨᓇᓱᐊᖅᖢᓂ ᐃᓄᐃᑦ 

ᒪᓕᒃᑕᐅᔪᒃᓴᖁᑎᖏᓐᓂᒃ ᑖᒃᑯᓄᖓ ᐱᓇᔪᒃᑐᑦ ᑲᔪᓯᕙᓪᓕᐊᓂᕆᕙᒃᑕᖏᓐᓄᑦ ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᐱᑕᖃᕆᐊᖃᖅᑐᖁᑎᖏᓐᓄᑦ. ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ (DIO), 

ᐅᖃᒃᑲᓐᓂᕋᓱᓚᐅᖅᑐᑦ ᑖᒃᑯᐊ ᑎᒃᑯᐊᖅᑕᐅᓯᒪᔪᓂ ᐃᓄᐃᑦ ᑎᒥᖁᑎᖏᑦ ᑭᒡᒐᖅᑐᐃᔪᑦ ᐃᓄᖕᓂᒃ ᓄᓇᓂ 

ᐊᕕᒃᑐᖅᓯᒪᔪᓂ ᐊᒻᒪᓗ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓗᓕᖏ-ᑖᒃᑯᓄᖓᓪᓚᒃᑖᖅ ᓄᓇᕗᓗᒃᑖᒧᑦ, ᐊᑐᓂ 

ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ (DIO) ᑲᑎᖅᓱᐃᓪᓗᑎᒃ, ᓴᐅᔾᔨᓪᓗᑎᒃ, ᐊᒻᒪᓗ ᐊᑐᖃᖅᑕᖅᖢᑎᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᔾᔨᒌᙱᑦᑐᑎᒍᑦ. ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ (DIO) ᓇᓗᓇᐃᖅᓯᓚᐅᖅᑐᑦ 

ᑖᒃᑯᐊ ᐱᓇᔪᒃᑯᑦ ᒪᓕᒋᐊᖃᕐᓂᖏᓐᓂᒃ ᓄᓇᓂ ᐊᕕᒃᑎᑐᖅᓯᒪᔪᓂ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ (DIO) 

ᐱᑕᖃᕆᐊᖃᖅᑐᖁᑎᖏᓐᓂ ᐊᒻᒪᓗ ᓂᕆᐅᒋᔭᐅᔪᑦ ᑲᑎᑦᑎᓂᕐᒧᑦ, ᓴᐳᔾᔨᓯᒪᓂᕐᒧᑦ, ᐊᑐᕐᓂᕐᒧᑦ ᐊᒻᒪᓗ 

ᓇᓗᓇᐃᖅᓯᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᓚᐅᔪᓗᒃᑖᓪᓗ ᐊᖏᖃᑎᒌᒃᖢᑎᒃ ᑐᔾᔭᐱᖕᓂᖅᑕᖃᕐᒪᑦ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᑖᒃᑯᓇᓂ ᑐᒃᓯᕋᖅᑕᐅᔪᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐱᑕᖃᕆᐊᖃᖅᑐᖁᑎᖏᓐᓂ ᐊᒻᒪᓗ ᐃᓄᐃᑦ 

ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᖏᓐᓄᓪᓗ ᐊᖏᕈᑎᓂ. ᐱᓇᔪᒃᑐᑦ ᒐᕙᒪᒃᑯᓪᓗ ᐅᖃᓚᐅᖅᑐᑦ 

ᐱᑕᖃᕆᐊᖃᕐᓂᖓᓂᒃ ᖃᐅᔨᒪᔾᔪᑕᐅᒃᑲᓐᓂᕆᐊᓕᖕᓂᒃ ᑕᒪᒃᑯᓄᖓ ᐱᓕᕆᐊᒃᓴᖏᓐᓂ ᑲᒪᒋᔭᒃᓴᖏᓐᓂᓪᓗ 

ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ (DIO) ᑲᑎᖅᓱᐃᓂᕐᒧᑦ, ᓴᐳᔾᔨᓯᒪᓂᕐᒧᑦ, ᐊᑐᕐᓂᕐᒧᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ, ᐊᒻᒪᓗ ᐅᖃᖅᓯᒪᓪᓗᓂ ᐱᑕᖃᕆᐊᖃᕐᓂᖓᓂᒃ ᓇᓕᒧᒌᒃᑎᑦᑎᓂᕐᒥᒃ ᑲᑎᒪᓂᕐᒧᑦ 

ᐱᑕᖃᕆᐊᓕᖕᓂ ᖃᖓᑐᐃᓐᓇᒃᑯᑦ ᐅᓪᓗᒃᓴᖏᓐᓂ. 

▪ ᐃᓄᖕᓂ-ᓯᕗᒃᑲᖅᑕᖅᑕᐅᔪᑦ ᖃᐅᔨᓴᕐᓃᑦ ᐊᒻᒪᓗ ᑕᒪᐃᓐᓄᑦ ᖃᓪᓗᓈᑦ ᑭᒡᓕᓯᓂᐊᕈᓯᖏᑦ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᑦ: ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ (DIO) ᐃᑲᔪᖅᑐᐃᔪᑦ ᐅᖃᐅᓯᖅᑕᓂᒃ ᐊᑐᖅᑕᐅᔪᓂᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐅᖃᐅᓯᒃᓴᓪᓗᐊᑕᓂ ᑎᑎᖅᑲᖁᑎᖏᓐᓂᒃ ᐊᒻᒪᓗ ᑐᓂᓯᓚᐅᖅᑐᑦ 

ᓱᖅᑯᐃᓇᖅᓯᒋᐊᕈᑎᓂᒃ ᑕᒪᒃᑯᓄᖓ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦᑕ (DIO) ᑲᔪᓯᓂᕆᕙᒃᑕᖏᓐᓄᑦ 

ᑕᒪᒃᑯᓄᖓ ᑲᑎᖅᓱᐃᓂᕐᒧᑦ, ᓴᐳᔾᔨᓯᒪᓂᕐᒧᑦ, ᐊᒻᒪᓗ ᐊᑐᖅᑕᐅᓂᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ. ᐊᓯᖏᑦ 

ᐃᓚᐅᔪᑦ ᑲᑐᔾᔨᓪᓗᑎᒃ ᐅᖃᓚᐅᖅᑐᑦ ᐱᑕᖃᕆᐊᖃᕐᓂᖓᓂᒃ ᖃᐅᔨᒪᔾᔪᑎᒃᑲᓐᓃᑦ ᓱᖅᑯᐃᓇᖅᓯᑎᑦᑎᓂᕐᒧᑦ 

ᑲᔪᓯᓂᐅᔪᓂᒃ ᐃᓚᓕᐅᔾᔨᓂᕐᒧᑦ ᖃᓪᓗᓈᑦ ᑭᒡᓕᓯᓂᐊᕈᓯᖏᓐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 

ᐱᓗᐊᖅᑐᒥᒃ ᖃᐅᔨᔭᐅᔪᑦ ᐱᓇᔪᒃᑐᓂᒃ ᐃᓄᐃᓪᓗ ᓄᓇᓕᖏᓐᓂᒃ ᐊᔾᔨᒌᙱᑎᓪᓗᒋᑦ. 

▪ ᐃᓱᒫᓘᑕᐅᔪᑦ ᐊᔪᙱᓐᓇᔭᕐᓂᖏᑕ ᒥᒃᓵᓄᑦ ᑎᒃᑯᐊᖅᑕᐅᓯᒪᔪᓂ ᐃᓄᐃᑦ ᑎᒥᖁᑎᖏᑦ (DIO) ᐊᒻᒪᓗ ᐃᓄᐃᑦ 

ᓄᓇᓕᖏᑦ: ᐃᓱᒫᓘᑎᖃᖃᑎᒌᖕᓂᖅᑕᖃᓚᐅᖅᑐᑦ ᐃᓚᐅᔪᓂ ᑖᒃᑯᐊ ᐃᓄᐃᑦ ᓄᓇᓕᖏᑦ ᐊᒻᒪᓗ ᑎᒃᑯᐊᖅᑕᐅᓯᒪᔪᑦ 

ᐃᓄᐃᑦ ᑎᒥᖁᑎᖏᑦ (DIO) ᐊᔪᕐᓂᐊᕋᓱᒋᔭᐅᓪᓗᑎᒃ ᐃᓚᐅᑎᑦᑎᓂᕐᒧᑦ ᑐᒃᓯᕋᖅᑕᐅᔪᓂ ᑐᓴᕋᓱᐊᕐᓂᕐᒧᑦ 

ᑲᔪᓯᓂᐅᔪᓂᒃ ᐃᑲᔪᖅᑐᖅᑕᐅᒃᑲᓐᓂᙱᓪᓗᑎᒃ. ᐃᓚᐅᔪᑦ ᐊᖏᖃᑎᒌᓚᐅᖅᑐᑦ ᐃᓚᐅᑎᑦᑎᓂᕐᔪᐊᒃᑲᓐᓃᑦ 

ᓂᓇᓕᖕᓂ ᑲᑎᖅᓱᐃᑎᓪᓗᒋᑦ ᑐᑭᓯᐅᓕᕆᓪᓗᒋᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᒻᒪᕆᐅᓂᖓᓂᒃ, ᑭᓯᐊᓂᓕ 

ᐅᖃᖅᓯᒪᔪᑦ ᑖᒃᑯᐊ ᐃᓄᐃᑦ ᓄᓇᓕᖏᑦ ᐊᔪᑐᐃᓐᓇᕆᐊᖃᕐᓂᖏᓐᓂᒃ ᐊᑐᐃᓐᓇᕈᐃᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ, ᐊᒻᒪᓗ ᐱᓇᔪᒃᑐᑦ ᐊᔪᕐᓇᖅᑐᖅᓯᐅᕐᓂᖅᓴᐅᓗᑎᒃ ᑎᑭᐅᑎᔪᓐᓇᕐᓂᖏᓐᓂᒃ ᐱᓕᕆᐊᑉ 

ᖃᖓᒃᑰᓇᔭᕐᓂᖏᓐᓄᑦ ᐊᒻᒪᓗ ᑮᓇᐅᔭᖅᑑᑎᒃᓴᖏᓐᓄᑦ. ᐱᓇᔪᒃᑐᑦ ᐃᓕᓴᖅᓯᔪᑦ ᐊᔪᙱᓐᓇᔭᕐᓂᕐᒧᑦ-ᐊᔪᕐᓇᕈᑏᑦ 

ᑖᒃᑯᓄᖓ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᓐᓄᑦ (DIO) ᐊᒻᒪᓗ ᓄᓇᓖᑦ ᐱᓕᕆᐊᖃᕋᓱᒋᐊᒃᓴᖅ 

ᓄᓇᓕᖕᓃᓪᓗᑎᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᓂᒃ ᐅᖃᐅᓯᒃᓴᓂᓪᓗ ᑐᓂᓯᓗᑎᒃ ᐊᒃᑐᐃᓂᕐᒧᑦ 

ᖃᐅᔨᓴᕈᑎᓄᑦ ᑲᔪᓯᓂᐅᔪᓄᑦ. 

 

ᑲᑎᒪᓂᕐᒧᑦ ᑎᑎᖅᑲᑦ 

ᐱᓕᕆᖃᑎᒌᑦ ᐊᐱᖅᑯᑏᑦ/ᐅᖃᐅᓯᒃᓴᑦ 

ᑐᒃᓯᕋᐅᑎᓕᐅᖅᓯᒪᔪᖅ ᐊᒻᒪᓗ 

ᖃᐅᔨᒪᔨᑕᐃᑦ 

ᖃᐅᔨᒪᔾᔪᑎᒃᑲᓐᓃᑦ ᑐᒃᓯᕋᖅᑕᐅᔪᑦ ᐊᑐᖅᑕᐅᓇᓱᐊᖅᑐᑦ ᐱᓕᕆᖃᑎᒋᔭᐅᓗᑎᒃ 

ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ (DIO) ᑲᑎᑦᑎᓂᕐᒧᑦ, ᓴᐳᔾᔨᓯᒪᓂᕐᒧᑦ, 

ᐊᒻᒪᓗ ᐊᑐᖅᑕᐅᓂᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ  

ᓱᖅᑯᐃᓇᖅᓯᒋᐊᕈᑎᓂᒃ ᑐᒃᓯᕋᕐᓂᖅ ᒪᓕᒃᑐᖅ ᐃᓄᖕᓂᒃ-ᓯᕗᒃᑲᖅᑕᖅᑕᐅᔪᓂᒃ 

ᖃᐅᔨᓴᕐᓂᕐᓂᕐ ᐊᒻᒪᓗ ᖃᐅᔨᓴᖅᐸᓪᓕᐊᖏᓐᓇᕐᓂᕐᓂᒃ ᖃᓄᓪᓈᑦ 

ᑭᒡᓕᓯᓂᐊᕈᓯᖏᑦᑎᒍᑦ. 

ᓱᖅᑯᐃᓇᖅᓯᒋᐊᕈᑎᓂᒃ ᑐᒃᓯᕋᕐᓂᖅ ᑕᒪᒃᑯᓄᖓ ᐱᑕᖃᖅᐸᒌᖅᑐᓄᑦ ᐃᓄᐃᑦ 

ᒪᓕᒃᑕᐅᔪᒃᓴᖁᑎᖏᓐᓄᑦ ᑲᒪᒋᔭᐅᓂᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ.  

ᓱᖅᑯᐃᓇᖅᓯᒋᐊᕈᑎᓂᒃ ᑐᒃᓯᕋᕐᓂᖅ ᖃᓄᖅ ᐱᓇᔪᒃᑐᑦ ᓴᖅᑭᔮᖅᑎᑦᑎᔪᓐᓇᕐᒪᖔᑦ 

ᑖᒃᑯᐊ ᐃᓄᖕᓂᒃ-ᓯᕗᒃᑲᖅᑕᖅᑕᐅᒧᑦ ᒪᓕᒃᑕᐅᔪᒃᓴᑦ ᒪᓕᒃᑕᐅᓯᒪᓕᕐᒪᖔᑕ.  



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᖃᐅᔨᒪᔾᔪᑎᒃᑲᓐᓃᑦ ᑐᒃᓯᕋᖅᑕᐅᔪᑦ ᑕᒪᒃᑯᓄᖓ ᓇᓕᐊᒃ ᑎᒥᐅᔪᑦ ᐃᓄᐃᓪᓘᓐᓃᑦ 

ᑐᓴᕋᓱᐊᕐᕕᐅᔭᕆᐊᖃᕐᒪᖔᑕ ᓈᒻᒪᒃᓯᓯᒪᖁᓪᓗᒋᑦ ᓄᓇᓕᖕᓂ ᐃᓚᐅᑎᑦᑎᓂᕐᒧᑦ 

ᐱᑕᖃᕆᐊᓖᑦ.  

ᐱᓇᔪᒃᑯᑦ ᐱᕙᓪᓕᐊᑎᑦᑎᓗᑎᒃ ᐃᓗᐊᒍᑦ ᑲᔪᓯᓂᐅᔪᓂᒃ ᑲᑎᑦᑎᓂᕐᒧᑦ, ᐊᑐᕐᓂᕐᒧᑦ, 

ᐊᒻᒪᓗ ᐊᐅᓚᑦᑎᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓄᐃᑦ ᓄᓇᖏᓐᓂ 

ᓴᖅᑭᔮᖅᑎᑕᐅᓪᓗᐊᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᐊᑐᓇᓱᐊᖅᑕᖏᓐᓂᒃ.  

ᐃᑲᔪᖅᑐᐃᔾᔪᑎᒃᑲᓐᓃᑦ ᑐᒃᓯᕋᖅᓯᒪᔪᑦ ᑖᒃᑯᐊ ᑎᒃᑯᐊᖅᑕᐅᓯᒪᔪᓂ ᐃᓄᐃᑦ 

ᑎᒥᖁᑎᖏᑦ (DIO) ᓄᓇᓖᓪᓗ ᐊᑑᑎᖃᑦᑎᐊᖅᑐᒥᒃ ᐃᓚᐅᑎᑦᑎᓗᑎᒃ 

ᑐᒃᓯᕋᖅᑕᐅᓯᒪᔪᓄᑦ ᑲᔪᓯᓂᐅᓇᔭᖅᑐᓄᑦ.  

ᑎᒃᑯᐊᖅᑕᐅᓯᒪᔪᑦ ᐃᓄᐃᑦ 

ᑎᒥᖁᑎᖏᑦ (DIO) 

ᐊᑐᓕᖁᔭᐅᔪᑦ ᑖᒃᑯᐊ ᓄᓇᓕᖕᓂ ᐃᓚᒋᔭᐅᔪᑦ ᓇᓗᓇᐃᖅᑕᐅᓪᓗᐊᖅᑐᑦ 

ᑭᓇᑐᐃᓐᓇᐅᓗᑎᒃ ᓄᓇᓕᖕᓂ.  

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑖ (HTO) ᑎᒃᑯᐊᖅᑕᐅᓯᒪᔫᔪᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ. ᓄᓇᓕᖕᓃᓪᓗᑎᒃ ᖃᐅᔨᓴᖅᐸᓪᓕᐊᖏᓐᓇᕐᓃᑦ ᐊᒻᒪᓗᑦᑕᐅᖅ 

ᐱᓕᕆᐊᒥ ᐊᑐᖅᑕᐅᖔᕈᓐᓇᖅᑐᑦ ᑐᑭᓯᑎᑕᐅᓯᒪᓪᓗᐊᖅᑐᑦ ᐊᖑᓇᓱᒃᑐᓕᕆᔨᒃᑯᑦ 

ᑎᒥᖁᑖᓂᒃ (HTO). ᐅᖃᖅᑕᐅᒃᑲᓐᓂᖃᑦᑕᓚᐅᖅᑐᑦ ᑖᒃᑯᐊ ᐃᓄᐃᑦ 

ᑎᒍᒥᐊᕐᓂᖏᓐᓂᒃ ᐱᔪᓐᓇᐅᑎᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ, ᓴᖅᑮᓪᓗᑎᒃ 

ᐱᓇᓱᐊᑦᑎᐊᕐᓂᕐᒧᑦ ᑭᒡᓕᐅᔪᓂᒃ ᓈᒻᒪᒃᑐᓂᒃ ᑲᑎᑦᑎᓂᕐᒧᑦ ᐊᒻᒪᓗ 

ᓇᓗᓇᐃᖅᑕᐅᓂᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ.  

ᓱᖅᑯᐃᓇᖅᓯᒋᐊᕈᑎᓯᐅᓚᐅᖅᑐᑦ ᓴᖅᑭᓕᕋᔭᖅᑐᑦ ᖃᔨᔭᐅᔪᑦ ᐊᔾᔨᒌᙱᒃᑯᑎᑦ 

ᑖᒃᑯᓇᓂ ᖃᓪᓗᓈᑦ ᑭᒡᓕᓯᓂᐊᕈᓯᖏᓐᓂ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂ.  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗ 

ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓴᖃᑎᒌᒍᑎᖃᓚᐅᖅᑐᑦ ᒪᓕᒃᑕᐅᔪᒃᓴᓂᒃ 

ᑲᑎᖅᓱᐃᓂᕐᒧᑦ, ᓴᐅᔾᔨᓯᒪᓂᕐᒧᑦ, ᐊᑐᖅᑕᐅᓂᖏᓐᓄᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᑐᖅᖢᖏᑦ ᑭᒡᒐᖅᑐᖅᑕᖏᑦ ᑲᑐᔾᔨᖃᑎᒌᑦ. 

ᐊᔪᙱᓐᓂᖏᑦ ᐱᓇᔪᒃᑐᑦ ᓄᓇᓖᓪᓗ ᓇᓗᓇᐃᖅᑕᐅᓚᐅᖅᑐᑦ 

ᐊᔪᕐᓇᕈᑕᐅᑐᐃᓐᓇᕆᐊᖃᕐᓂᖓᓂᒃ ᑎᑭᑕᐅᓇᓱᐊᖅᑎᓪᓗᒋᑦ ᑐᒃᓯᕋᖅᑕᐅᔪᑦ 

ᖃᐅᔨᒪᔾᔪᑕᐅᔪᑦ ᐅᖃᐅᓯᒃᓴᓪᓗᐊᑕᓂ ᑎᑎᕋᖅᑕᐅᓯᒪᔪᓂ ᑲᑎᖅᓱᐃᓂᕐᒧᑦ, 

ᓴᐳᔾᔨᓯᒪᓂᕐᒧᑦ ᐊᒻᒪᓗ ᐊᑐᕐᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒃᑐᐊᔪᓂᓪᓗ 

ᐃᓚᐅᑎᑦᑎᓂᐅᔪᓂ.  

ᒐᕙᒪᒃᑯᑦ ᐊᒻᒪᓗ ᐊᓯᖏᑦ 

ᐱᓕᕆᖔᓕᖅᑏᑦ 

ᖃᐅᔨᒪᔾᔪᑎᒃᑲᓐᓃᑦ ᑐᒃᓯᕋᖅᑕᐅᔪᑦ ᐊᑐᖅᑕᐅᓇᓱᐊᖅᑐᑦ ᐱᓕᕆᖃᑎᒋᔭᐅᓗᑎᒃ 

ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ (DIO) ᑲᑎᑦᑎᓂᕐᒧᑦ, ᓴᐳᔾᔨᓯᒪᓂᕐᒧᑦ, 

ᐊᒻᒪᓗ ᐊᑐᖅᑕᐅᓂᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ. 

ᓱᖅᑯᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ 

ᓇᓗᓇᐃᖅᑕᐅᓇᔭᕐᒪᖔᑕ ᐊᑐᕐᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᑲᔪᓯᕙᓪᓕᐊᓂᖏᑦ. 

ᖃᐅᔨᒪᔾᔪᑎᒃᑲᓐᓃᑦ ᑐᒃᓯᕋᖅᑕᐅᔪᑦ ᑲᑎᖅᓱᐃᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐊᒻᒪᓗ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ ᑭᒡᓕᖃᖃᑎᒌᒃᑐᓄᑦ ᐱᓕᕆᐊᓄᑦ. 

ᐊᒃᑐᐃᓂᕐᓄᑦ ᖃᐅᔨᓴᕐᓂᕐᒧᑦ ᑎᒥᐅᔪᑦ ᑲᓇᑕᒥ (IAAC) ᑐᓴᖃᑎᒌᒍᑎᖃᓚᐅᖅᑐᑦ 

ᑖᒃᑯᐊ ᐊᑐᖅᖢᒋᑦ ᐊᒃᑐᐃᓂᕐᓂᒃ ᖃᐅᔨᓴᕐᓂᕐᒧᑦ ᐱᖁᔭᖅ, ᐱᓇᔪᒃᑐᑦ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᐱᓕᕆᖃᑎᖃᕆᐊᓃᑦ ᓄᓇᖃᖅᑳᖅᓯᒪᔪᓂᒃ ᐊᒻᒪᓗ ᐃᑲᔪᖅᑐᕐᓗᒋᑦ 

ᓄᓇᖃᖅᑳᖅᓯᒪᔪᑦ ᐃᓚᐅᓂᖏᑦ ᖃᐅᔨᓴᕐᓂᕐᒧᑦ ᑲᔪᓯᓂᐅᔪᓂᒃ, 

ᑮᓇᐅᔭᖃᖅᑎᑦᑎᓂᒃᑯᑦ. ᐊᒃᑐᐃᓂᕐᓄᑦ ᖃᐅᔨᓴᕐᓂᕐᒧᑦ ᑎᒥᐅᔪᑦ ᑲᓇᑕᒥ (IAAC) 

ᐅᖃᖃᑎᒌᒍᑎᖃᓚᐅᖅᑐᑦ ᓄᑖᑦ ᓴᖅᑭᑕᐅᔪᑦ ᖃᐅᔨᒪᔾᔪᑕᐅᔪᑦ ᓄᓇᖃᖅᑳᖅᓯᒪᔪᑦ 

ᐃᓚᐅᑎᑕᐅᓂᖏᓐᓄᑦ ᑕᒪᒃᑯᓇᓂ ᐊᒃᑐᐃᓂᕐᒧᑦ ᖃᐅᔨᓴᕐᓂᕐᒧᑦ ᑲᔪᓯᓂᐅᕙᒃᑐᓂ, 

ᑐᑭᓯᑎᑦᑎᓂᖅ ᐱᓇᔪᒃᑐᓂ ᑖᒃᑯᐊ ᓄᓇᖃᖅᑳᖅᓯᒪᔪᑦ ᑲᑎᙵᔪᑦ ᓇᖕᒥᓂᖅ 

ᖃᐅᔨᒪᓂᖃᕐᓗᑎᒃ, ᓯᕗᒃᑲᖅᑕᕐᓗᑎᒃ ᖃᐅᔨᓴᕐᓂᕐᓂᒃ, ᐊᒻᒪᓗ ᑎᑎᕋᕈᓐᓇᕐᓗᑎᒃ 

ᓇᖕᒥᓂᖅ ᐊᕕᒃᑐᖅᓯᒪᔪᖁᑎᖏᓐᓄᑦ ᖃᐅᔨᓴᕐᓂᐅᔪᒥ.  

ᐊᔪᙱᓐᓂᖏᑦ ᓄᓇᓖᑦ, ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ (DIO), ᐊᒻᒪᓗ 

ᐱᓇᔪᒃᑐᑦ ᑎᑭᐅᒪᓗᑎᒃ ᑐᒃᓯᕋᖅᑕᐅᔪᓄᑦ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ 

ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ ᑲᑎᖅᓱᐃᓂᕐᒧᑦ, ᓴᐳᔾᔭᐅᓯᒪᓂᖏᓐᓄᑦ, 

ᐊᒻᒪᓗ ᐊᑐᖅᑕᐅᓂᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ ᓇᓗᓇᐃᖅᑕᐅᓚᐅᖅᑐᑦ 

ᐊᔪᕐᓇᖅᑑᓂᖓᓂᒃ. 

Ghotelnene K'odtineh 

Dene ᐅᖃᖃᑎᒌᒍᑎᖏᑦ 

ᓱᖅᑯᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᖃᓄᖅ ᐱᓇᔪᒃᑐᑦ ᓇᓗᓇᐃᔭᐃᓇᔭᕐᒪᖔᑕ 

Ghotelnene K'odtineh Dene ᖃᐅᔨᒪᓂᕐᒥᒃ ᑎᒍᒥᐊᖅᑎᐅᓂᖏᓐᓄᒃ 

ᐊᑑᑎᖃᑐᓄᑦ ᐱᓕᕆᐊᒧᑦ ᑲᔪᓯᓂᐅᔪᓂᒃ. 

ᐅᖃᖃᑎᒌᖕᓃᑦ ᖃᓄᖅ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ ᐃᓅᙱᑦᑐᓄᑦ 

ᑲᑎᙵᔪᓄᑦ ᓇᓗᓇᐃᖅᑕᐅᓯᒪᓂᐊᕐᒪᖔᑕ ᑕᐃᑲᓂ ᐋᖅᑭᒋᐊᖅᑕᐅᓯᒪᔪᓂ 

ᑎᑎᕋᕆᐊᙵᖅᑕᐅᔪᓂ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᑳᓄᑦ ᖃᐅᔨᒪᔾᔪᑕᐅᔪᓂ. 

ᓱᖅᑯᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᖃᓄᖅ ᑭᒡᓕᖃᖃᑎᒌᓂ ᐃᓚᐅᔪᑦ ᐊᒻᒪᓗ 

ᓄᓇᖃᖅᑳᖅᓯᒪᔪᑦ ᑲᑎᙵᔪᑦ ᐃᓕᓴᕆᔭᐅᓪᓚᑦᑖᖅᓯᒪᓂᐊᕐᒪᖔᑦ ᐊᕕᒃᑐᖅᓯᒪᔪᖅ 35 

ᐱᔪᓐᓇᐅᑏᑦ ᓇᓗᓇᐃᖅᑕᐅᓯᒪᖕᒪᖔᑕ.  

ᐃᓚᓕᐅᔾᔨᓯᒪᔭᕆᐊᖃᖅᑐᑦ ᖃᐅᔨᒪᔾᔪᑕᐅᔪᓂᒃ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ 

ᐊᒻᒪᓗ ᓄᓇᓖᑦ ᖃᐅᔨᒪᓂᖏᑦ ᖄᒃᑲᓐᓂᐊᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ.  

ᐊᔾᔨᒌᙱᓕᖅᑎᐊᕐᔪᒡᓗᖏᑦ ᑭᒡᓕᖃᖃᑎᒌᓄᑦ ᐊᒃᑐᐃᓃᑦ ᐊᒻᒪᓗ ᐊᕕᒃᑐᖅᓯᒪᔪᖅ 35 

ᐱᔪᓐᓇᐅᑏᑦ. 

Athabasca Denesųłiné 

NéNé ᓄᓇᒧᑦ ᑯᐊᐳᕇᓴᓐ 

ᑐᒃᓯᕋᕐᓂᖅ ᓱᖅᑯᐃᓇᖅᓯᑎᒃᑲᓐᓂᕐᓗᒍ ᐃᒪᐃᙱᒃᑲᓗᐊᕐᒪᖔᑦ ᓄᓇᖃᖅᑳᖅᓯᒪᔪᑦ 

ᖃᐅᔨᒪᓂᖏᑦ ᐃᓅᙱᑦᑐᑦ ᑲᑎᙵᔪᑦ ᐃᓚᓕᐅᔾᔭᐅᓯᒪᓂᐊᕐᒪᖔᑕ ᑕᐃᑲᓂ 

ᐋᖅᑭᒋᐊᖅᑕᐅᓯᒪᔪᑦ ᑎᑎᕋᕆᐊᙵᖅᑕᐅᓯᒪᔪᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ 

ᖃᐅᔨᒪᔾᔪᑕᐅᔪᓄᑦ. 

ᓇᓗᓇᐃᖅᓯᓂᖅ ᑕᒪᓐᓇ ᐅᖃᐅᓯᖅᑕᖏᑦ ᖃᐅᔨᒪᔾᔪᑕᐅᔪᒥ ᑎᑭᐅᑎᓇᔭᕐᒪᖔᑦ 

ᐱᓇᔪᒃᑐᑦ ᐃᓚᐅᑎᑦᑎᙱᓐᓂᖅᓴᐅᓗᑎᒃ ᐊᒃᑐᐃᓂᐅᑐᐃᓐᓇᕆᐊᓕᖕᓄᑦ Athabasca 

Denesųłiné ᓄᓇᓕᖏᓐᓄᑦ. 

ᓇᓗᓇᐃᖅᓯᓪᓗᑎᒃ ᐱᒻᒪᕆᐅᓂᖓᓂᒃ ᐱᓇᔪᒃᑐᑦ ᓇᓗᓇᐃᔭᐃᓗᑎᒃ 

ᐱᓕᕆᔾᔪᓯᖏᓐᓂᒃ ᖃᓄᖅ ᐃᓚᓕᐅᔾᔨᓯᒪᓇᔭᕐᒪᖔᑦ ᓄᓇᖃᖅᑳᖅᓯᒪᔪᑦ 

ᖃᐅᔨᒪᓂᖏᓐᓂᒃ. 

ᓇᓗᓇᐃᖅᓯᓪᓗᑎᒃ ᐱᒻᒪᕆᐅᓂᖓᓂᒃ ᓄᓇᖃᖅᑳᖅᓯᒪᔪᑦ ᓄᓇᓕᖏᑦ 

ᓱᓕᓂᓴᐅᑖᕐᓂᖅ ᖃᐅᔨᒪᓂᖏᓐᓂᒃ ᑐᓴᖃᑎᒌᖕᓂᕐᒧᑦ. 

ᓇᓗᓇᐃᖅᓯᓪᓗᑎᒃ ᑕᒪᓐᓇ ᑭᒡᓕᓯᓂᐊᕐᓂᕐᒧᑦ ᖃᐅᔨᒪᓂᖅ 

ᐃᓱᒪᒋᖃᓯᐅᔾᔭᐅᒐᔪᖕᓂᖓᓂᒃ ᒪᓕᖕᓂᖅᓴᐅᖃᑦᑕᕐᓂᖓᓂᒃ ᒪᓕᒐᕐᒥᒃ ᑕᒪᑐᒪᙵᑦ 

ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂᒃ ᐊᒃᑐᐃᓂᕐᓄᑦ ᖃᐅᔨᓴᕈᑎᓄᑦ ᑲᔪᓯᓂᐅᕙᒃᑐᒥ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᓲᕐᓗ, ᐊᖏᖃᑎᒌᙱᓐᓂᖅᑕᖃᖅᑎᓪᓗᒍ ᑖᒃᑯᓇᓂ ᐱᓇᔪᒃᑐᓂ ᐊᒻᒪᓗ 

ᐊᒃᑐᖅᑕᐅᑐᐃᓐᓇᕆᐊᓕᖕᓂ ᓄᓇᓕᖕᓂ ᐊᒃᑐᐃᓂᕐᓗᖕᓂᖅᑕᖃᕐᒪᖔᑦ ᐋᒃᑲᓘᓐᓃᑦ. 

 

3.2 ᐊᑦᑐᖅᑕᐅᓯᒪᓂᕐᒥᑦ ᓇᓗᓇᐃᔭᐃᓂᖅ 

ᐃᓚᐅᔪᓗᒃᑖᑦ ᐅᖃᖃᑎᒌᒍᑎᖃᖅᖢᑎᒃ ᑐᒃᓯᕋᖅᑕᐅᔪᓂᒃ ᐊᓯᔾᔨᐅᑎᓂᒃ ᑖᒃᑯᓄᖓ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ 

ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ, ᒪᓕᒃᖢᑎᒃ ᐅᑯᓄᖓ: 

▪ ᐱᑕᖃᕆᐊᖃᕐᓂᖓᓄᑦ ᐋᖅᑭᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒥᒃ ᐃᑲᔪᖅᑐᖅᑕᐅᖁᓪᓗᒋᑦ ᐊᖏᔫᓂᖏᑦ 

ᓇᓗᓇᐃᖅᑕᐅᔪᑦ ᐊᒻᒪᓗ ᐊᒃᑐᐃᓗᐊᖅᑕᐃᓕᑎᑦᑎᓂᖅ ᓂᕆᐅᓇᙱᑦᑐᓂᒃ ᐊᒃᑐᐃᓂᕐᓂᒃ: ᐃᓚᐅᔪᑦ ᐃᓕᓴᖅᓯᓯᒪᔪᑦ 

ᖃᐅᔨᓴᖅᐸᓪᓕᐊᖏᓐᓇᕐᓂᖅᑕᖃᕆᐊᖃᕐᓂᖓᓂᒃ ᐊᒻᒪᓗ ᐋᖅᑭᒋᐊᕐᑯᖃᐃᓐᓇᖅᑐᒥᒃ 

ᐊᐅᓚᑦᑎᓂᖅᑕᖃᕆᐊᖃᕐᓂᖓᓂᒃ, ᐱᓗᐊᖅᑐᒥᒃ ᐃᓗᐊᓂ ᑎᑎᕋᖅᓯᒪᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, 

ᐃᑲᔪᖅᑐᕐᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐱᓕᕆᓂᖏᑦ ᐊᒃᑐᐃᓃᑦ ᐊᑑᑎᖃᑦᑎᐊᖅᑐᒥᒃ 

ᐊᒃᑐᐃᓗᐊᖅᑕᐃᓕᑎᓐᓇᓱᐊᕐᓗᒋᑦ ᖃᓄᐃᓕᖓᓃᑦ ᐊᓯᔾᔨᖅᐸᓪᓕᐊᑎᓪᓗᒋᑦ. 

▪ ᐱᑕᖃᕆᐊᖃᕐᓂᖓᓂᒃ ᖃᐅᔨᒪᔾᔪᑕᐅᒃᑲᓐᓂᖃᔭᖅᑐᓂᒃ ᓇᓗᓇᐃᔭᐃᑎᓪᓗᒋᑦ ᓄᓇᓖᑦ ᐱᒻᒪᕆᐅᒋᔭᖏᑦ: ᐱᓇᔪᒃᑐᑦ, 

ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ (DIO), ᐊᒻᒪᓗ ᒐᕙᒪᒃᑯᑦ ᐊᖏᖃᑎᖐᒃᓯᒪᔪᑦ ᐱᑕᖃᕆᐊᖃᕐᓂᖓᓂᒃ 

ᖃᐅᔨᒪᔾᔪᑕᐅᒃᑲᓐᓂᖅᑐᓂᒃ ᐊᒻᒪᓗ ᖃᓄᖅ ᓄᓇᓖᑦ ᐱᒻᒪᕆᐅᒋᔭᖏᑦ ᓇᓗᓇᐃᖅᑕᐅᓇᔭᕐᒪᖔᑕ. 

▪ ᐃᓕᓴᖅᓯᓂᖅ ᐊᔾᔨᒌᙱᑦᑐᓂᒃ ᐃᓱᒪᒋᔭᐅᔪᑦ ᐱᕐᔪᐊᖑᓂᖓᓄᑦ: ᐃᓚᒋᔭᐅᔪᑦ ᐃᓕᓴᖅᓯᓯᒪᔪᑦ ᑕᒪᓐᓇ ᓄᓇᓕᖕᓂ 

ᐊᒻᒪᓗ/ᐅᕝᕙᓘᓐᓃᑦ ᑖᒃᑯᓇᓂ ᐊᔾᔨᒌᙱᑦᑐᓂ ᐃᓚᐅᔪᓂ, ᒪᓕᒃᑐᐃᓐᓇᐅᔪᓐᓇᖃᑦᑕᐃᓐᓇᔾᔮᙱᑦᑐᑦ 

ᐱᕐᔪᐊᖑᓂᖓᓅᖓᔪᓄᑦ. ᐃᓚᒋᔭᐅᔪᑦ ᓇᓗᓇᐃᖅᓯᓪᓗᑎᒃ ᐱᒻᒪᕆᐅᓂᖓᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐋᖅᑭᒃᓯᓗᑎᒃ ᐱᑕᖃᕆᐊᖃᓪᓗᐊᑕᖅᑐᓂᒃ ᒪᓕᓕᖅᑎᑦᑎᓇᓱᐊᖅᑎᓪᓗᒋᑦ ᐱᕐᔪᐊᖑᓂᖓᓄᑦ 

ᐊᔪᕐᓇᑐᐃᓐᓇᕆᐊᓕᒃ. 

▪ ᓱᖅᑲᐃᓇᖅᓯᒃᑲᓐᓂᕆᐊᖃᖅᑐᑦ ᐱᓕᕆᔾᔪᓰᑦ ᑕᒪᑐᒧᖓ ᐱᕐᔪᐊᖑᓂᖓᓂᒃ ᓇᓗᓇᐃᖅᓯᓂᕐᒧᑦ: ᐃᓚᒋᔭᐅᔪᑦ 

ᐊᖏᖃᑎᒌᓚᐅᖅᑐᑦ ᐱᑕᖃᕆᐊᖃᕐᓂᖓᓂᒃ ᑖᒃᑯᓂᖓᔅᓴᐃᓐᓇᖅ ᐱᓕᕆᔾᔪᓯᕐᓂᒃ ᐱᕐᔪᐊᖑᓂᖓᓂᒃ 

ᓇᓗᓇᐃᖅᓯᓂᕐᒧᑦ ᐊᒻᒪᓗ ᐅᓂᒃᑳᖅᑕᐅᒃᑲᓐᓂᕐᓗᑎᒃ ᖃᓄᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐱᕐᔪᐊᖑᑎᑦᑎᖕᒪᖔᑕ ᐱᓇᔪᒃᑐᑦ ᓇᓗᓇᐃᕈᑎᖏᓐᓂᒃ.  

ᑲᑎᒪᓂᕐᒧᑦ ᑎᑎᖅᑲᑦ 

ᐱᓕᕆᖃᑎᒌᑦ ᐊᐱᖅᑯᑏᑦ/ᐅᖃᐅᓯᒃᓴᑦ 

ᑐᒃᓯᕋᐅᑎᓕᐅᖅᓯᒪᔪᖅ ᐊᒻᒪᓗ 

ᖃᐅᔨᒪᔨᑕᐃᑦ 

ᖃᐅᔨᒪᔾᔪᑎᒃᑲᓐᓃᑦ ᑐᒃᓯᕋᖅᑕᐅᔪᑦ ᑭᓱᑦ ᐱᔾᔪᑕᐅᖕᒪᖔᑕ ᓄᓇᓖᑦ ᐱᒻᒪᕆᐅᒋᔭᖏᑦ 

ᐊᒻᒪᓗ ᖃᓄᖅ ᑕᒪᒃᑯᐊ ᑐᑭᓯᑎᑦᑎᓇᔭᕐᒪᖔᑕ ᐱᕐᔪᐊᖑᓂᖓᓂᒃ 

ᓇᓗᓇᐃᖅᑕᐅᓇᓱᒃᑎᓪᓗᖏᑦ. 

ᓱᖅᑯᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᑕᒪᐃᓐᓇᑦᑕᐃᓇᓕᔪᓂᒃ ᐊᑐᓕᖅᑎᑦᑎᓂᖅ 

ᐊᒃᑐᐃᓗᐊᔾᔭᐃᒃᑯᑎᓄᑦ ᐱᕐᔪᐊᖑᓂᖓᓄᑦ ᐊᒃᑐᐃᔪᑦ ᐊᕕᒃᑐᖅᓯᒪᔪᓗᒃᑖᓂ ᑕᐃᑲᓂ 

ᐋᖅᑭᒋᐊᖅᑕᐅᓯᒪᔪᑦ ᑎᑎᕋᕆᐊᙵᖅᑕᐅᔪᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ 

ᖃᐅᔨᒪᔾᔪᑕᐅᔪᑦ. 

ᑎᒃᑯᐊᖅᑕᐅᓯᒪᔪᑦ ᐃᓄᐃᑦ 

ᑎᒥᖁᑎᖏᑦ (DIO) 

ᓱᖅᑯᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᐱᑕᖃᕈᓂ ᑖᒃᑯᓂᖓᔅᓴᐃᓐᓇᖅ ᐱᓕᕆᔾᔪᓯᕐᓂᒃ 

ᐱᑕᖃᕆᐊᓃᑦ ᐱᕐᔪᐊᖑᓂᖓᓄᑦ ᓇᓗᓇᐃᖅᑕᐅᓇᓱᒃᑎᓪᓗᖑ.  

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᑐᓴᖃᑎᒌᒍᑎᖃᓚᐅᖅᑐᑦ ᒪᓕᒃᑕᐅᔪᒃᓴᖁᑎᖏᓐᓂᒃ 

ᐱᕐᔪᐊᖑᓂᖓᓄᑦ ᓇᓗᓇᐃᖅᓯᓂᕐᒧᑦ ᐊᒻᒪᓗ ᖃᓄᑐᐃᓐᓇᖅ ᐃᓱᒪᖅᓲᑎᐅᔪᑦ 

ᐱᓇᔪᒃᑐᑦ ᓇᓗᓇᐃᔭᐃᓂᖏᓐᓄᑦ ᑐᓴᖃᑎᒌᒍᑕᐅᓪᓗᑎᒃ ᑖᒃᑯᓄᖓ.  



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᑐᒃᓯᕋᖅᑐᑦ ᑖᒃᑯᐊ ᐱᓇᔪᒃᑐᑦ ᐅᓂᒃᑳᕐᓗᑎᒃ ᖃᓄᖅ ᓄᓇᓖᑦ ᑕᐅᑐᒃᑕᖏᑦ 

ᐃᓱᒪᒋᖃᓯᐅᔾᔭᐅᖕᒪᖔᑕ ᐊᒻᒪᓗ ᖃᓄᖅ ᐊᔾᔨᒌᙱᐊᕐᔪᒐᔭᕐᒪᖔᑕ ᐱᓇᔪᒃᑐᑦ 

ᑕᐅᑐᒃᑕᖏᓐᓂ.  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᑐᓕᖁᔨᔪᑦ ᑖᒃᑯᐊ ᐃᓄᐃᑦ ᓇᓗᓇᐃᖅᓯᓗᑎᒃ 

ᐱᒻᒪᕆᐅᒋᔭᐅᔪᓂᒃ ᐊᒻᒪᓗ ᐱᒋᐊᕈᑕᐅᔪᓂᒃ ᐱᕐᔪᐊᓂᒃ ᐱᓕᕆᐊᒥ ᐱᒋᐊᕐᓂᖓᓂᒃ 

ᐊᒻᒪᓗ ᐊᔾᔨᒌᙱᓐᓂᖏᑦ ᑖᒃᑯᓇᓂ ᐱᓇᔪᒃᑐᑦ ᐊᒻᒪᓗ ᐃᓄᐃᑦ 

ᐃᓚᓕᐅᔾᔭᐅᓪᓗᐊᖅᑐᑦ ᐋᖅᑭᒋᐊᕐᕕᖃᐃᓐᓇᖅᑐᓄᑦ ᐊᐅᓚᑦᑎᓂᕐᒧᑦ ᑲᔪᓯᓂᐅᔪᓂᒃ.  

ᒐᕙᒪᒃᑯᑦ ᐊᒻᒪᓗ ᐊᓯᖏᑦ 

ᐱᓕᕆᖔᓕᖅᑏᑦ 

ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒦᒃᑯᑦ 

ᐊᑐᓕᖁᔨᓯᒪᔪᑦ ᑕᒪᒃᑯᐊ ᓇᓗᓇᐃᒃᑯᑕᑦ ᓄᓇᓖᑦ ᐱᒻᒪᕆᐅᒋᔭᖏᓐᓄᑦ 

ᓇᓗᓇᐃᖅᑕᐅᓯᓗᑎᒃ ᓯᓚᑖᓂ ᐱᓕᕆᐊᒥ-ᑖᔅᓱᒧᖓᓪᓚᑦᑖᖅ ᐃᓚᐅᑎᑦᑎᓂᕐᒥ 

ᐊᔾᔨᒋᖁᓇᒋᑦ ᐱᓕᕆᐊᖑᓇᓱᒃᑐᑦ ᐊᑐᓂ ᐱᓕᕆᐊᒧᑦ.  

ᐃᑦᑐᐃᑦ ᑲᑎᒪᔨᖏᑦᑕ ᑎᑎᕋᕐᕕᐊ ᐹᑐᓴᓐ ᐊᑐᓕᖁᔨᓯᒪᔪᑦ ᑖᒃᑯᐊ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᓯᓇᖅᓯᑎᑦᑎᓗᑎᒃ ᓂᕆᐅᒋᔭᐅᔪᓂᒃ ᐱᓇᔪᒃᑐᓄᑦ 

ᐊᒃᑐᐊᓂᖏᓐᓄᑦ ᐊᒃᑐᐃᓗᐊᖅᑕᐃᓕᔾᔪᑎᓄᑦ ᓇᓗᓇᐃᖅᑕᐅᓯᒪᔪᑦ ᓄᓇᓕᖕᓂ 

ᐃᓚᒋᔭᐅᔪᓂ.  

ᐊᑐᓕᖁᔭᐅᓚᐅᖅᑐᖅ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐱᕙᓪᓕᐊᑎᑦᑎᓗᑎᒃ ᖃᐅᔨᒪᔾᔪᑎᓂᒃ ᑲᔪᓯᓂᕐᒧᑦ ᐱᓕᕆᖃᑎᒌᓄᑦ 

ᐃᑲᔪᖅᑕᐅᖁᓪᓗᒋᑦ ᓇᐅᑦᑎᐅᒪᓂᕐᒧᑦ ᐊᔾᔨᒌᙱᑦᑐᓄᑦ ᐃᓱᒪᒋᔭᐅᔪᓄᑦ 

ᐱᓇᔪᒃᓯᒪᔪᓂᑦ ᓄᓇᓕᖕᓄᓪᓗ.  

ᖃᐅᔨᒪᔾᔪᑎᒃᑲᓐᓃᑦ ᑐᒃᓯᕋᖅᑕᐅᔪᑦ ᖃᓄᖅ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐊᒃᓱᕉᑎᖃᕐᓂᐊᕐᒪᖔᑕ ᓇᓗᓇᐃᕈᑎᓂᒃ ᐊᒻᒪᓗ ᖃᓄᖅ ᐱᕐᔪᐊᖑᓂᖓ 

ᓇᓗᓇᐃᖅᑕᐅᓇᔭᕐᒪᖔᑦ ᑭᒃᑯᓐᓂᓪᓗ. 

ᑖᓐᓇ ᒪᑲᓐᔨ ᕚᓕ ᐊᕙᑎᓕᕆᓂᕐᒧᑦ ᐊᒃᑐᐃᓂᕐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᑐᒃᓯᕋᖅᑐᑦ 

ᑖᒃᑯᐊ ᐱᕐᔪᐊᖑᓂᖓᓄᑦ ᓇᓗᓇᐃᖅᓯᓃᑦ ᐱᓕᕆᐊᖑᓗᑎᒃ ᖃᖓᒃᑲᓐᓂᖅ 

ᑲᔪᓯᓂᐅᔪᒥ.  

Ghotelnene K'odtineh 

Dene ᐅᖃᖃᑎᒌᒍᑎᖏᑦ 

ᓱᖅᑯᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᖃᓄᖅ ᐱᕐᔪᐊᖑᓂᖓ ᐱᓕᕆᐊᒥ 

ᑕᒪᐃᓐᓄᓗᒃᑖᖅ ᓇᓗᓇᐃᖅᑕᐅᓇᔭᕐᒪᖔᑦ, ᐱᖃᓯᐅᑎᓪᓗᒋᑦ 

ᐊᒃᑐᐃᓂᕐᓗᖕᓂᐅᑐᐃᓐᓇᕆᐊᓖᑦ ᓇᓗᓇᐃᖅᑕᐅᓯᒪᙱᑦᑐᑦ ᐊᑕᖏᕐᓗᒋᑦ 

ᐊᒃᑐᖅᑕᐅᑐᐃᓐᓇᕆᐊᓕᖕᓄᑦ ᓄᓇᓕᖕᓄ.  

 

3.3 ᐊᒃᑐᖅᑕᐅᓂᕐᒥᑦ ᖃᐅᔨᓴᖅᓯᓂᑦ ᐊᒻᒪᓗ ᐃᓚᕙᓪᓕᐋᓂᖏᓐᓂᑦ ᐊᒃᑐᖅᑕᐅᓂᕐᓄᑦ 

ᐃᓚᐅᔪᓗᒃᑖᑦ ᐅᖃᖃᑎᒌᒍᑎᖃᖅᖢᑎᒃ ᑐᒃᓯᕋᖅᑕᐅᔪᓂᒃ ᐊᓯᔾᔨᐅᑎᓂᒃ ᑖᒃᑯᓄᖓ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ 

ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ, ᒪᓕᒃᖢᑎᒃ ᐅᑯᓄᖓ: 

▪ ᐃᓱᒫᓘᑕᐅᔪᑦ ᐱᑕᖃᕆᐊᖃᖅᑐᓄᑦ ᐊᒻᒪᓗ ᓂᕆᐅᒋᔭᐅᔪᓄᑦ ᑭᒡᓕᖃᖃᑎᒌᓄᑦ ᐱᓕᕆᐊᓄᑦ: ᐃᓚᐅᔪᓗᒃᑖᑦ 

ᐅᖃᖅᓯᒪᔪᑦ ᐱᑕᖃᕆᐊᖃᕐᓂᖓᓂᒃ ᓇᓗᓇᐃᔭᑦᑎᐊᖅᓯᒪᒃᑲᓐᓂᐅᔭᖅᑐᓂᒃ ᖃᐅᔨᒪᔾᔪᑕᐅᔪᓐᓇᖅᑐᓂᒃ 

ᑲᔪᓯᓂᐅᔪᓄᑦ ᑭᒡᓕᖃᖃᑎᒌᒃᑐᓄᑦ ᐱᓕᕆᐊᓄᑦ (ᐱᖃᓯᐅᑎᓪᓗᒋᑦ ᖃᐅᔨᒪᔾᔪᑏᑦ ᑭᓱᑦ ᑐᑭᖃᖅᐸᑦ ᑭᒡᓕᖃᖃᑎᒌᓄᑦ 

ᐱᓕᕆᐊᓄᑦ). ᑭᓯᐊᓂᓕ, ᐃᓚᖏᑦ ᐊᕕᒃᐸᓪᓕᐊᓂᓪᓗᐊᑕᕐᒧᑦ ᓇᓗᓇᐃᖅᑕᐅᓚᐅᖅᑐᑦ. ᐱᓇᔪᒃᑐᑦ 

ᑐᑭᓯᓇᖅᓯᒋᐊᕈᑎᒃᑲᓐᓂᕐᓂᒃ ᓇᓗᓇᙱᑦᑎᐊᕈᑎᓂᒡᓗ ᕿᓂᖅᓯᒪᔪᑦ ᑕᒪᑐᒧᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᓂᕆᐅᒋᔭᖏᓐᓄᑦ ᑭᒡᓕᖃᖃᑎᒌᓄᑦ ᐱᓕᕆᐊᓄᑦ ᐊᑐᖅᑕᐅᓇᔭᖅᑐᑦ, ᐃᒪᐃᓐᓂᖓᓄᑦ ᐊᓯᖏᑦ 

ᐃᓚᐅᒧᑦ ᓇᓗᓇᐃᖅᓯᓯᒪᖕᒪᑕ ᑕᒪᓐᓇ ᑭᒡᓕᖃᖃᑎᒌᓄᑦ ᐊᒃᑐᐃᐃᓂᖅ ᐱᒻᒪᕆᐅᔪᓄᑦ ᐃᓗᓕᖏᓐᓄᑦ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᐃᓱᒪᒋᖃᓯᐅᔾᔭᐅᓯᒪᓪᓗᐊᖅᑐᖅ ᐊᑐᖅᑕᐅᓗᓂ ᐋᖅᑭᒋᐊᕐᕕᖃᐃᓐᓇᖅᑐᑦ ᐊᐅᓚᑦᑎᔾᔪᑏᑦ ᐊᒻᒪᓗ 

ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐸᕐᓇᐅᑏᑦ. 

▪ ᑐᒃᓯᕋᐅᑎ ᓱᖅᑯᐃᓇᑦᑎᐊᖅᑐᑎᖑᑦ ᐅᖃᐅᓯᖅᑕᑦ ᑲᑎᑉᐸᓪᓕᐊᔪᓄᑦ ᐊᒃᑐᐃᓂᕐᓄᑦ ᖃᐅᔨᓴᕐᓂᕐᓄᑦ: ᐃᓚᐅᔪᑦ 

ᐊᖏᖃᑎᒌᒃᓯᒪᔪᑦ ᑕᒪᓐᓇ ᑐᒃᓯᕋᖅᑕᐅᔪᖅ ᐅᖃᐅᓯᖅᑕᖓ ᑲᑎᑉᐸᓪᓕᐊᔪᓄᑦ ᐊᒃᑐᐃᓃᑦ ᐃᓚᐅᑎᑕᐅᓪᓗᐊᖅᑐᑦ 

ᑕᐃᑲᓂ ᑎᑎᕋᕆᐊᙵᖅᑕᐅᔪᓂ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓂ ᐱᑕᖃᕆᐊᓕᒃ 

ᓱᖅᑯᐃᓇᖅᓯᖏᐊᕈᑎᒥᒃ ᐊᑐᐃᓐᓇᕈᐃᖁᓪᓗᒍ ᖃᐅᔨᒪᔾᔪᑕᐅᒃᑲᓐᓂᕋᔭᖅᑐᓂᒃ ᐱᓇᔪᒃᑐᓄᑦ. ᑭᓯᐊᓂᓕ, ᐃᓚᖏᑦ 

ᐊᕕᒃᐸᓪᓕᐊᓂᓪᓗᐊᑕᕐᒧᑦ ᓇᓗᓇᐃᖅᑕᐅᓚᐅᖅᑐᑦ. ᐱᓇᔪᒃᑐᑦ ᐅᖃᖅᓯᒪᔪᑦ ᑎᑎᕋᕆᐊᙵᖅᑕᐅᔪᓂ 

ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᖅ ᐃᓚᐅᑎᑦᑎᓂᖓᓂᒃ ᐊᔾᔨᒌᙱᑦᑐᓂᒃ ᐅᖃᐅᓯᕐᓂᒃ 

ᑕᒪᑐᒧᖓ ᑲᑎᑉᐸᓪᓕᐊᔪᓄᑦ ᐊᒃᑐᐃᓂᕐᓄᑦ, ᒐᕙᒪᒃᑯᑦ ᑭᒡᒐᖅᑐᐃᔨᖏᑦ ᐅᖃᖅᓯᒪᓇᓱᒃᑎᓪᓗᒋᑦ 

ᐱᑕᖃᕆᐊᖃᕐᓂᖓᓄᑦ ᖃᐅᔨᒪᔾᔪᑕᐅᔪᓂᒃ ᑲᑐᔾᔨᖃᑎᒌᖕᓂᕐᒧᑦ ᑖᒃᑯᓇᓂ ᐱᓇᔪᒃᑐᓂ ᑕᒪᒃᑯᓄᖓ 

ᑲᑎᑉᐸᓪᓕᐊᔪᓄᑦ ᐊᒃᑐᐃᓂᕐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ. ᑎᒃᑯᐊᖅᑕᐅᓯᒪᔪᑦ ᐃᓄᐃᑦ 

ᑎᒥᖁᑎᖏᑦ (DIO) ᐃᑲᔪᖅᑐᐃᔪᑦ ᐅᖃᐅᓯᕐᔪᐊᖑᓂᖅᓴᑦ ᑕᐃᑲᓂ ᐅᖃᐅᓯᒃᓴᓪᓗᐊᑕᓂ ᑎᑎᖅᑲᖁᑎᖏᑦ 

ᑲᑎᑉᐸᓪᓕᐊᔪᓄᑦ ᐊᒃᑐᐃᓂᕐᓄᑦ, ᐱᓗᐊᖅᑐᒥᒃ ᐱᓕᕆᐊᑦ ᐋᖅᑭᒃᐸᓪᓕᐊᓯᒪᔪᒥᒃ ᐱᕙᓪᓕᐊᓂᖃᖅᑎᓪᓗᖏᑦ.  

ᑲᑎᒪᓂᕐᒧᑦ ᑎᑎᖅᑲᑦ 

ᐱᓕᕆᖃᑎᒌᑦ ᐊᐱᖅᑯᑏᑦ/ᐅᖃᐅᓯᒃᓴᑦ 

ᑐᒃᓯᕋᐅᑎᓕᐅᖅᓯᒪᔪᖅ ᐊᒻᒪᓗ 

ᖃᐅᔨᒪᔨᑕᐃᑦ 

ᖃᐅᔨᒪᔾᔪᑎᒃᑲᓐᓂᑦ ᑐᒃᓯᕋᖅᑕᐅᔪᑦ ᑖᒃᑯᓄᖓ ᓂᕈᐊᖅᑕᐅᓂᖏᓐᓄᑦ 

ᐱᒻᒪᕆᐅᒋᔭᐅᔪᑦ ᐃᓗᓕᖏᑦ ᐊᒻᒪᓗ ᐊᒃᑐᐊᔪᑦ ᐱᓕᕆᔾᔪᓰᑦ. 

ᓱᖅᑯᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᓂᕈᐅᖕᓂᖏᓐᓄᑦ ᐊᓂᑎᒋᓇᔭᕐᓂᖓ 

ᑲᑎᑉᐸᓪᓕᐊᔪᑦ ᐊᒃᑐᐃᓃᑦ ᐃᓱᒪᒋᖃᓯᐅᔾᔭᐅᔪᑦ ᐱᓕᐊᒥ ᐊᑐᖅᑕᐅᖔᑐᐃᓐᓇᕆᐊᓖᑦ 

ᐃᓚᓕᐅᔾᔭᐅᓗᑎᒃ ᑕᐃᑲᓂ ᐊᒃᑐᐃᓂᕐᓄᑦ ᐅᓂᒃᑳᓂ. ᑭᒡᓕᓕᖅᓯᔭᕆᐊᖃᕐᓂᖅ 

ᐊᒥᓱᒐᓚᖕᓂ ᐊᑐᖅᑕᐅᖔᕈᓐᓇᖅᑐᓂ ᐱᓕᕆᐊᒧᑦ ᐃᓱᒪᒋᖃᓯᐅᔾᔭᐅᓗᑎᒃ ᐊᒻᒪᓗ 

ᐊᒃᑐᐊᔪᑦ ᑲᑎᑉᐸᓪᓕᐊᔪᑦ ᐊᒃᑐᐃᓃᑦ ᐅᖃᖅᑕᐅᒃᑲᓐᓂᖃᑦᑕᖅᓯᒪᔪᖅ.  

ᓱᖅᑯᐃᓇᖅᓯᒋᐊᕈᑏᑦ ᑲᔪᓯᓂᐅᔪᓄᑦ ᑭᒡᓕᖃᖃᑎᒌᓄᑦ ᐱᓇᔫᑎᓄᑦ ᐊᒻᒪᓗ 

ᐱᓕᕆᐊᓄᑦ, ᐱᓗᐊᖅᑐᒥᒃ ᐱᓕᕆᐊᑦ ᓄᓇᕐᔪᐊᒥ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ-

ᑭᒡᓕᖃᖃᑎᒌᓄᑦ ᐊᒃᑐᐃᓂᕐᓄᑦ.  

ᓱᖅᑯᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᑐᑭᓕᐅᖅᑕᐅᓂᖓᓄᑦ ᑲᑎᑉᐸᓪᓕᐊᔪᑦ 

ᐊᒃᑐᐃᓃᑦ ᐊᒻᒪᓗ ᐊᕕᒃᑐᖅᑕᐅᓯᒪᒋᐊᓪᓚᒃᑐᑦ ᐊᒻᒪᓗ ᑐᑭᓕᐅᕐᓗᒋᑦ ᑲᑎᓯᒪᔪᑦ 

ᐊᒃᑐᐃᓃᑦ. 

ᑲᐅᔨᒪᔾᔪᑕᐅᒃᑲᓐᓂᕈᓐᓇᖅᑐᑦ ᑐᒃᓯᕋᖅᑕᐅᓯᒪᔪᑦ ᑲᔪᓯᓂᐅᔪᖅ ᐃᓱᒪᒋᖃᓯᐅᔾᔨᓗᓂ 

ᑲᑎᑉᐸᓪᓕᐊᔪᓄᑦ ᐊᒃᑐᐃᓂᕐᓄᑦ ᑕᒪᒃᑯᓄᖓ ᐋᖅᑭᑉᐸᓪᓕᐊᔪᓄᑦ ᐱᕙᓪᓕᐊᓂᐅᔪᓄᑦ. 

ᑎᒃᑯᐊᖅᑕᐅᓯᒪᔪᑦ ᐃᓄᐃᑦ 

ᑎᒥᖁᑎᖏᑦ (DIO) 

ᓱᖅᑯᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᑐᕌᒐᖏᓐᓄᑦ ᑭᒡᓕᖃᖃᑎᒌᓄᑦ ᐊᒃᑐᐃᓂᕐᓄᑦ, 

ᐱᓗᐊᖅᑐᒥ ᓄᓇᕐᔪᐊᒥ ᑕᒪᐃᖁᔭᐅᔪᑦ, ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓄᑦ 

ᐊᒻᒪᓗ ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ ᐱᓇᐅᓗᑕᖏᑦ.  

ᐊᑐᓕᖁᔨᔾᔪᑏᑦ ᑐᓂᔭᐅᓯᒪᔪᑦ ᐃᓱᒪᒋᖃᓯᐅᔾᔭᐅᖁᓪᓗᒋᑦ ᑭᒡᓕᖃᖃᑎᒌᓄᑦ 

ᐱᓕᕆᐊᓄᑦ, ᐱᖃᓯᐅᑎᓪᓗᒋᑦ ᐅᑯᐊ: 

▪ ᐱᓕᕆᐊᖅ ᑭᒡᓕᖃᖃᑎᒌᓄᑦ ᐊᒃᑐᐃᓂᖃᙱᒃᑯᓂ, ᐱᓇᔪᒃᑑᑉ 

ᐊᑐᕆᐊᓕᖏᑦ ᑭᒡᓕᖃᖃᑎᒌᓄᑦ ᐊᒃᑐᐃᓂᕐᓄᑦ ᐃᓱᒪᒋᖃᓯᐅᔾᔭᐅᓪᓗᐊᖅᑐᑦ 

ᐊᑐᖅᑕᐅᖔᕈᓐᓇᖅᑑᓗᑎᒃ; ᐊᒻᒪᓗ 

▪ ᓇᓗᓇᐃᔭᕐᓗᒋᑦ ᑲᑎᑉᐸᓪᓕᐊᔪᑦ ᐊᒃᑐᐃᓃᑦ ᐊᒻᒪ ᑭᒡᓕᖃᖃᑎᒌᓄᑦ 

ᐊᒃᑐᐃᓃᑦ ᑲᔪᓯᕙᓪᓕᐊᖏᓐᓇᖅᑑᓗᑎᒃ ᐱᓕᕆᐊᒃᓴᑦ ᐱᓇᔪᒃᑐᓄᑦ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᐊᑐᖅᑕᐅᓗᑎᒃ ᖃᐅᔨᓴᖅᐸᓪᓕᐊᖏᓐᓇᕐᓃᑦ ᐊᒻᒪᓗ ᐋᖅᑭᒡᕕᖃᐃᓐᓇᖅᑐᒥᒃ 

ᐊᐅᓚᑦᑎᓂᕐᒧᑦ ᐸᕐᓇᐅᑎᓄᑦ.  

ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ (DIO) ᐃᑲᔪᖅᑐᐃᔪᑦ ᓴᙱᓂᖅᓴᓂᒃ 

ᐅᖃᐅᓯᕐᓂᒃ ᑲᑎᑉᐸᓪᓕᐊᔪᓄᑦ ᐊᒃᑐᐃᓂᕐᓄᑦ ᐋᖅᑭᒃᐸᓪᓕᐊᔪᓄᑦ ᐱᕙᓪᓕᐊᓂᕐᓄᑦ, 

ᐱᖃᓯᐅᑎᓪᓗᒋᑦ ᐊᑐᓕᖁᔨᔾᔪᑏᑦ ᑖᒃᑯᓇᙵᑦ ᒪᕐᕉᖕᓂ (2) ᓄᓇᓂ ᐊᕕᒃᑐᖅᓯᒪᔪᓂ 

ᐃᓄᐃᑦ ᑲᑐᔾᔨᖃᑎᒌᖏᓐᓂ ᑕᒪᓐᓇ ᓴᙱᓂᖅᓴᖅ ᐅᖃᓯᐅᖅ ᐃᓚᓕᐅᔾᔭᐅᓗᓂ 

ᑖᒃᑯᓄᖓ ᐋᖅᑭᒋᐊᖅᓯᒪᔪᓄᑦ ᑎᑎᕋᕆᐊᙵᖅᑕᐅᔪᓄᑦ ᐊᑐᖅᑕᐅᒐᔪᒃᑐᓄᑦ 

ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑎᓄᑦ ᓱᖅᑯᐃᓇᖅᓯᒋᐊᖁᓪᓗᒋᑦ 

ᐊᑐᖅᑕᐅᔭᕆᐊᓖᑦ ᓇᓗᓇᐃᔭᐃᑎᓪᓗᒋᑦ ᑲᑎᑉᐸᓪᓕᐊᔪᓄᑦ ᐊᒃᑐᐃᓂᕐᓄᑦ ᐱᓕᕆᐊᒥ 

ᐋᖅᑭᒃᐸᓪᓕᐊᔪᓄᑦ ᐱᕙᓪᓕᐊᓂᕐᓄᑦ ᐊᒻᒪᓗ ᖃᐅᔨᒪᔾᔪᑕᐅᓗᑎᒃ ᓄᓇᓖᑦ ᐊᒻᒪᓗ 

ᐃᓇᔪᒃᑐᑦ ᐊᖅᑭᒃᓱᐃᓂᖏᑦ ᐊᒃᑐᐃᓂᕐᓂᒃ ᐊᔾᔨᒌᙱᒃᑲᖓᑕ.  

ᒐᕙᒪᒃᑯᑦ ᐊᒻᒪᓗ ᐊᓯᖏᑦ 

ᐱᓕᕆᖔᓕᖅᑏᑦ 

ᖃᐅᔨᒪᔾᔪᑎᒃᑲᓐᓃᑦ ᑐᒃᓯᕋᖅᑕᐅᔪᑦ ᓇᓗᓇᐃᖅᓯᓂᕐᒧᑦ ᖃᓄᐃᓪᓕᔪᖃᖅᑳᖅᑎᓐᓇᒍ 

ᑭᒡᓕᐅᔪᓂᒃ (ᓲᕐᓗ ᖃᓄᖅ ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᑦ 

ᓇᓗᓇᐃᖅᑕᐅᓇᔭᕐᒪᖔᑕ ᐊᒻᒪᓗ ᑭᐊ), ᐱᖃᓯᐅᑎᓪᓗᒋᑦ ᐊᑐᖅᑕᐅᓗᑎᒃ ᓄᓇᓂ 

ᐊᕕᒃᑐᖅᓯᒪᔪᓂ ᐊᒻᒪ ᖃᓄᖅᑑᖅᑕᐅᓯᒪᔪᑦ ᐊᒃᑐᐃᓂᕐᓄᑦ ᖃᐅᔨᓴᕈᑏᑦ. 

ᖃᐅᔨᒪᔾᔪᑕᐅᒃᑲᓐᓂᖅᑐᑦ ᑐᒃᓯᕋᖅᑕᐅᔪᑦ ᑲᑎᑉᐸᓪᓕᐊᔪᓄᑦ ᐊᒃᑐᐃᓂᕐᓄᑦ 

ᖃᐅᔨᓴᕈᑎᓄᑦ. 

ᖃᐅᔨᒪᔾᔪᑏᑦ ᑐᒃᓯᕋᖅᑕᐅᔪᑦ ᖃᓄᖅ ᐱᓇᔪᒃᑐᑦ ᑲᑐᔾᔨᓇᔭᕐᒪᖔᑕ ᐊᒻᒪ 

ᑐᓴᖃᑎᒌᒍᑎᒋᓗᒋᑦ ᖃᐅᔨᓴᕈᑏᑦ ᖃᐅᔨᓴᖅᑕᐅᖁᓪᓗᒋᑦ ᑲᑎᑉᐸᓪᓕᐊᔪᑦ ᐊᒃᑐᐃᓃᑦ 

ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᓂ. 

ᖃᐅᔨᒪᔾᔪᑎᒃᓴᒃᑲᓐᓃᑦ ᑐᒃᓯᕋᖅᑕᐅᔪᑦ ᐱᓇᔪᒃᑐᓄᑦ ᐱᕙᓪᓕᐊᓂᕐᒧᑦ 

ᓇᓗᓇᐃᔭᑦᑎᐊᖅᓯᒪᔪᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐸᕐᓇᐅᑎᓄᑦ.  

ᓱᖅᑯᐃᓇᖅᓯᒋᐊᕈᑏᑦ ᐊᒻᒪᓗ ᓇᓗᓇᙱᑦᑎᐊᕐᓂᕐᒧᑦ ᑐᒃᓯᕋᖅᑕᐅᔪᑦ 

ᑭᒡᓕᖃᖃᑎᒌᒃᑐᓄᑦ ᐱᓕᕆᐊᓄᑦ, ᐱᖃᓯᐅᑎᓪᓗᒍ ᑐᕌᒐᖏᑦ. 

ᒪᑲᓐᔨ ᕚᓕ ᐊᕙᑎᓕᕆᓂᕐᒧᑦ ᐊᒃᑐᐃᓂᕐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᓯᒪᔪᑦ 

ᑕᒪᓐᓇ ᑲᑐᔾᔨᖃᑎᒌᖕᓂᖅ ᐱᓕᕆᐊᒧᑦ ᐸᕐᓇᐃᓂᕐᒧᑦ ᐱᓪᓗᐊᑕᐅᖕᒪᑦ ᓄᓇᓕᖕᓄ 

ᓈᒻᒪᒋᔭᐅᓪᓗᓂ ᐊᒻᒪᓗ ᐱᓕᕆᐊᖅ ᑲᔪᓯᑦᑎᐊᖁᓪᓗᒍ ᐊᑐᓕᖁᔭᐅᓯᒪᓪᓗᓂᓗ 

ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᕙᓪᓕᐊᑎᑦᑎᑎᓗᑎᒃ ᐊᒃᑐᐃᓂᕐᓄᑦ 

ᖃᐅᔨᓴᕈᑎᓄᑦ ᐋᖅᑭᒃᓯᒪᔪᓂᒃ ᐊᒻᒪᓗ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᓂᒃ. 

ᐊᒃᑐᐃᓂᕐᓂᒃ ᖃᐅᔨᓴᕐᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥ ᑐᓴᖃᑎᒌᒍᑎᖃᖅᓯᒪᔪᑦ ᑖᒃᑯᐊ 

ᓄᓇᖃᖅᑳᖅᓯᒪᔪᑦ ᑲᑎᙵᔪᑦ ᑲᓇᑕᓗᒃᑖᒥ ᐃᓱᒫᓘᑎᖃᕐᒪᑕ ᑲᑎᑉᐸᓪᓕᐊᔪᓄᑦ 

ᐊᒃᑐᐃᓂᕐᓄᑦ ᐊᒻᒪᓗ ᐃᓱᒪᒋᖃᓯᐅᔾᔨᓯᒋᐊᖅᓯᒪᔪᑦ ᑲᑎᑉᐸᓪᓕᐊᔪᓂᒃ ᐊᒃᑐᐃᓂᕐᓂᒃ 

ᖃᐅᔨᒋᐊᕐᕕᖃᕈᓐᓇᕐᓗᑎᒃ ᒫᓐᓇ ᑎᑎᕋᖅᓯᒪᔪᓂᒃ, ᐊᑐᖅᑕᐅᙱᖔᕐᓗᑎᒃ 

ᑎᑎᕋᖅᓯᒪᔪᑦ ᖃᓪᓗᓈᙳᖅᑎᑕᐅᓚᐅᙱᑎᓪᓗᒋᑦ.  

ᒐᕙᒪᑐᖃᒃᑯᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒦᒃᑯᑦ 

(CIRNAC) ᐊᑐᓕᖁᔨᓯᒪᔪᑦ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑐᑭᒧᐊᒃᑎᑦᑎᖃᑦᑕᕐᓗᑎᒃ ᐱᓇᔪᒃᑐᓂᒃ ᕿᒥᕐᕈᖁᓪᓗᒋᑦ ᐱᑕᖃᖅᐸᒌᖅᑐᓂᒃ 

ᐊᑐᖅᑕᐅᔪᓐᓇᖅᑐᓂᒃ ᐃᑲᔪᖅᑐᐃᖁᓪᓗᒋᑦ ᐃᓱᒪᒋᖃᓯᐅᔾᔭᐅᔪᑦ ᑲᑎᑉᐸᓪᓕᐊᔪᓄᑦ 

ᐊᒃᑐᐃᓂᕐᓄᑦ. ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ 

ᐊᒻᒪᓗ ᒐᕙᒪᑐᖃᒃᑯᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᑲᓇᑕᒦᒃᑯᑦ (CIRNAC) ᓇᓗᓇᐃᖅᓯᓚᐅᖅᑐᑦ ᑕᒪᕐᒦᒃ 

ᐋᖅᑭᐅᒪᑎᑦᑏᓐᓇᖃᑦᑕᕐᓂᖏᓐᓂᒃ ᑲᑎᑉᐸᓪᓕᐊᔪᓄᑦ ᐊᒃᑐᐃᓂᕐᓄᑦ 

ᑎᑎᖅᑲᖃᐅᑎᒃᑯᕕᖕᒥᒃ. 

ᖃᐅᔨᒪᔾᔪᑎᒃᑲᓐᓃᑦ ᑐᒃᓯᕋᖅᑕᐅᔪᑦ ᖃᐅᔨᓴᕐᓂᕐᒧᑦ ᐱᓕᕆᐊᒥ 

ᐊᑐᖅᑕᐅᖔᕈᓐᓇᖅᑐᓄᑦ. 

Ghotelnene K'odtineh 

Dene ᐅᖃᖃᑎᒌᒍᑎᖏᑦ 

ᑐᒃᓯᕋᖅᓯᒪᔪᑦ ᓱᖅᑯᐃᓇᖅᓯᒋᐊᕈᑎᓂᒃ ᖃᓄᖅ ᐃᑲᔫᑎᒃᓴᑦ ᐊᒻᒪᓗ ᐊᒃᑐᐃᓂᑦᑎᐊᕙᑦ 

ᐊᒃᓱᕉᑕᐅᓂᐊᕐᒪᖔᑕ. 

ᓄᓇᑦᓯᐊᒥ ᐊᒻᒪᓗ ᓄᓇᕗᒻᒥ 

ᐅᔭᕋᖕᓂᐊᕐᕕᓕᕆᔩᑦ 

ᖃᓄᖅ ᐅᖓᓯᒃᑎᒋᔪᒧᑦ ᓯᕗᓂᒃᓴᒥ ᐱᓇᔪᒃᑐᑦ ᑕᐅᑐᓪᓗᐊᖅᐸᑦ 

ᐱᕙᓪᓕᐊᑎᑦᑎᓕᕌᖓᒥᒃ ᐊᑐᖅᑕᐅᖔᕈᓐᓇᖅᑐᓂᒃ ᖃᐅᔨᓴᕈᑎᖏᓐᓂ? 

ᐅᖃᖃᑎᒌᒃᑲᓐᓂᕈᒪᓚᐅᖅᑐᑦ ᑲᑎᑉᐸᓪᓕᐊᔪᓄᑦ ᐊᒃᑐᐃᓂᕐᓂᒃ ᖃᐅᔨᓴᕈᑎᓂᒃ. 

ᐊᑐᓕᖁᔭᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᓗᑎᒃ ᖃᓄᖅ ᐊᓯᖏᑦ 

ᐱᔪᓐᓇᕐᕕᖃᖅᑐᑦ ᐱᓕᕆᐊᖃᕐᒪᖔᑕ ᑲᑎᑉᐸᓪᓕᐊᔪᓄᑦ ᐊᒃᑐᐃᓂᕐᓄᑦ 

ᖃᐅᔨᓴᕈᑎᓂᒃ. 

ᐊᓯᔾᔨᒐᒃᓴᐅᔪᑦ ᐊᒻᒪ ᐊᖏᒡᓕᒋᐊᒐᕐᓂᕐᓂᖓ ᓇᓗᓇᐃᖅᑕᐅᔭᕆᐊᖃᖅᐳᑦ. 

ᐃᒪᓐᓈᖅᑑᑎ ᐅᖃᖅᑕᐅᒃᑲᓐᓂᖅᓯᒪᓗᓂ ᐃᑲᔫᑎᒃᓴᑦ ᐊᒻᒪᓗ ᐊᒃᑐᐃᓂᑦᑎᐊᕙᑦ. 

 

3.4 ᐱᒋᐊᕈᑕᐅᔪᑦ ᖃᐅᔨᓴᕈᑏᑦ ᐊᒻᒪᓗ ᐱᓕᕆᔾᔪᓰᑦ 

ᐃᓚᐅᔪᓗᒃᑖᑦ ᐅᖃᖃᑎᒌᒍᑎᖃᖅᖢᑎᒃ ᑐᒃᓯᕋᖅᑕᐅᔪᓂᒃ ᐊᓯᔾᔨᐅᑎᓂᒃ ᑖᒃᑯᓄᖓ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ 

ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ, ᒪᓕᒃᖢᑎᒃ ᐅᑯᓄᖓ: 

▪ ᐅᖃᖅᑕᐅᒃᑲᓐᓂᖅᓯᒪᔪᖅ ᐊᑐᖅᑕᐅᓗᑎᒃ ᑐᑭᓯᓇᖅᑐᒃᑯᑦ ᐅᖃᐅᓯᖅᑕᑦ ᐃᓚᐅᑎᑦᑎᑎᓪᓗᒋᑦ ᓄᓇᓕᖕᓂ: ᐃᓚᐅᔪᑦ 

ᐊᖏᖃᑎᒌᒃᓯᒪᔪᑦ ᐱᒻᒪᕆᐅᓂᖓᓂᒃ ᐊᑐᕐᓂᖅ ᑐᑭᓯᓇᖅᑐᒃᑯᑦ ᐅᖃᐅᓯᖅᑕᓂᒃ ᐃᑲᔪᖅᑐᖅᑕᐅᖁᓪᓗᒋᑦ ᓄᓇᓖᑦ 

ᐃᓚᐅᑎᑕᐅᓂᖏᑦ ᐊᒻᒪᓗ ᐱᓕᕆᐊᒥ ᐊᒃᑐᐃᓃᑦ ᑐᑭᓯᔭᐅᓪᓚᑦᑖᖁᓪᓗᒋᑦ. 

▪ ᓇᓗᓇᐃᔭᐃᓂᖅ ᐱᒋᐊᕈᑕᐅᔪᓂᒃ ᖃᐅᔨᓴᕈᑎᓂᒃ ᐊᒻᒪᓗ ᓱᓕᓪᓚᑦᑖᕈᓐᓇᕐᓂᖏᑦ ᐱᒋᐊᕈᑕᐅᔪᑦ ᖃᐅᔨᓴᕈᑏᑦ 

ᑎᑎᖅᑲᖁᑎᖏᑦ: ᐃᓚᐅᔪᖅ ᐅᖃᖅᓯᒪᔪᑦ ᐱᑕᖃᕆᐊᖃᕐᓂᖓᓂᒃ ᑕᒪᑐᒧᖓ ᐋᖅᑭᒋᐊᖅᓯᒪᔪᑦ 

ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ ᐃᓚᔨᐅᔾᔨᓯᒪᓗᑎᒃ 

ᖃᐅᔨᒪᔾᔪᑕᐅᒃᑲᓐᓂᕈᓐᓇᖅᑐᓂᒃ ᐱᕕᒃᓴᑦ ᑭᒡᓕᖏᓐᓂᒃ ᓱᓕᔫᔪᓐᓇᖁᓪᓗᖏᑦ ᐱᒋᐊᕈᑕᐅᔪᑦ ᖃᐅᔨᓴᕈᑏᑦ 

ᑎᑎᖅᑲᖁᑎᖏᑦ ᐊᒻᒪᓗ ᑖᒃᑯᐊ ᑎᑎᖅᑲᖁᑏᑦ ᓱᓕᓂᖏᑦ ᐃᓱᒪᖅᓲᑕᐅᔪᓐᓇᕐᓂᖏᓐᓄᑦ ᑖᒃᑯᓄᖓᓪᓚᑦᑖᖅ. 

ᑕᒪᓐᓄᓗᒃᑖᖅ, ᐃᓚᐅᔪᑦ ᐃᒪᓐᓈᖅᑐᐃᓯᒪᔪᑦ ᑕᒪᓐᓇ ᐋᖅᑭᒋᐊᖅᓯᒪᔪᑦ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ 

ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ ᑐᕌᒐᖃᕐᓗᑎᒃ ᓱᖅᑯᐃᓇᕐᓂᖅᓴᐅᓂᕐᒥᒃ ᐊᒻᒪᓗ ᖃᐅᔨᒪᔾᔪᑕᐅᓗᑎᒃ 

ᐱᓇᔪᒃᑐᓂ ᓇᓗᓇᐃᔭᐃᑎᓪᓗᒋᑦ ᐊᒻᒪᓗ ᓱᓕᓕᖅᑎᕆᑎᓪᓗᒋᑦ ᐱᒋᐊᕈᑕᐅᔪᓂᒃ ᖃᐅᔨᓴᕈᑏᑦ ᑎᑎᖅᑲᖁᑎᖏᓐᓂᒃ. 

ᑲᑎᒪᓂᕐᒧᑦ ᑎᑎᖅᑲᑦ 

ᐱᓕᕆᖃᑎᒌᑦ ᐊᐱᖅᑯᑏᑦ/ᐅᖃᐅᓯᒃᓴᑦ 

ᑐᒃᓯᕋᐅᑎᓕᐅᖅᓯᒪᔪᖅ ᐊᒻᒪᓗ 

ᖃᐅᔨᒪᔨᑕᐃᑦ 

ᐊᑐᓕᖁᔭᐅᔪᖅ ᐃᓚᐅᑎᑕᐅᓗᑎᒃ ᓄᓇᓖᑦ ᓴᖅᑮᓇᓱᐊᖅᑎᓪᓗᒋᑦ ᐱᒋᐊᕈᑕᐅᔪᓂᒃ 

ᖃᐅᔨᓴᕈᑏᑦ ᖃᓄᐃᓕᖓᓂᖏᓐᓂᒃ ᐊᒻᒪᓗ ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᓂᒃ, 

ᓯᓚᑖᒍᑦ ᒪᓕᒐᓕᕆᓂᒃᑯᑦ ᑲᔪᓯᓂᐅᕙᒃᑐᑎᒍᑦ. 

ᓱᖅᑯᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᓴᖅᑭᑕᐅᓂᖏᓐᓄᑦ ᐃᑦᑕᕐᓂᓴᑦ ᐱᒋᐊᕈᑕᐅᔪᑦ 

ᖃᐅᔨᓴᕈᑎᕕᓃᑦ. 

ᓱᖅᑯᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᐊᑐᖅᑕᐅᓇᓱᐊᖅᑐᓄᑦ ᐱᓇᔪᒃᑐᓂᒃ 

ᓴᖅᑭᔮᖅᑎᑦᑎᓪᓗᐊᕐᒪᖔᑕ ᓄᓇᓕᖕᓂ ᐃᓱᒪᒋᔭᐅᔪᓂᒃ ᑕᒪᑐᒧᖓ ᐱᒋᐊᕈᑕᐅᔪᑦ 

ᖃᐅᔨᓴᕈᑏᑦ ᐊᒻᒪᓗ ᖃᐅᔨᓴᕐᓂᕐᒧᑦ ᐱᓕᕆᔾᔪᓯᕐᓄᑦ. ᐊᑐᓕᖁᔭᐅᔪᖅ ᑕᒪᓐᓇ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᐅᖃᐅᓰᑦ ᐊᖅᑐᖅᑕᐅᔪᑦ ᑕᐃᑲᓂ ᐋᖅᑭᒋᐊᖅᓯᒪᔪᑦ ᑎᑎᕋᕆᐊᙵᖅᑕᐅᔪᑦ 

ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ 

ᐋᖅᑭᒃᓯᓯᒪᙱᓐᓂᖏᓐᓂᒃ ᖃᓪᓗᓈᑦ ᑭᒡᓕᓯᓂᐊᕈᓯᖏᓐᓂᒃ ᑕᑯᙳᐊᕐᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᑐᖅᑕᐅᑎᓪᓗᒍ ᖃᐅᔨᓴᕐᓂᕐᒧᑦ ᑲᔪᓯᓂᐅᔪᖅ. 

ᐊᑐᓕᖁᔭᐅᔪᖅ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐃᓚᓕᐅᔾᔨᓯᒪᙱᓐᓂᖏᓐᓂᒃ ᖃᖓᒃᑰᓇᔭᕐᓂᖏᓐᓄᑦ ᑭᒡᓕᐅᔪᓂᒃ ᓱᓕᓇᔭᕐᒪᖔᑕ 

ᑎᑎᖅᑲᖁᑏᑦ ᑕᐃᑲᓂ ᐋᖅᑭᒋᐊᖅᓯᒪᔪᑦ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ 

ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ ᐱᔾᔪᑎᒋᓪᓗᒋᑦ ᐃᓱᒪᖅᓲᑕᐅᓂᖏᑦ 

ᐊᒻᒪᓗ ᐱᓕᕆᐊᒧᑦ-ᑖᔅᓱᒧᖓᓪᓚᑦᑖᖅ ᖃᓄᐃᓕᖓᓂᐅᔪᑦ ᑎᑎᖅᑲᖁᑏᑦ. 

ᑎᒃᑯᐊᖅᑕᐅᓯᒪᔪᑦ ᐃᓄᐃᑦ 

ᑎᒥᖁᑎᖏᑦ (DIO) 

ᓱᖅᑯᐃᓇᖅᓯᑎᒋᐊᖅᑕᐅᓯᒪᔪᖅ ᓈᒻᒪᒐᔭᖅᑐᑦ ᖃᖓᒃᑰᓇᔭᕐᓂᖏᓐᓄᑦ ᑭᒡᓕᐅᔪᑦ 

ᐊᒃᑐᐊᔪᑦ ᓱᓕᓇᔭᕐᓂᖏᓐᓄᑦ ᐱᒋᐊᕈᑕᐅᔪᑦ ᖃᐅᔨᓴᕈᑏᑦ ᑎᑎᖅᑲᖁᑎᖏᑦ. 

ᒐᕙᒪᒃᑯᑦ ᐊᒻᒪᓗ ᐊᓯᖏᑦ 

ᐱᓕᕆᖔᓕᖅᑏᑦ 

ᓱᖅᑯᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᐱᒋᐊᕈᑎᓄᑦ ᖃᐅᔨᓴᕈᑎᑦ ᐅᖃᐅᓯᖅᑕᖏᓐᓄᑦ 

ᐊᒻᒪᓗ ᖃᖓᒃᑰᔭᕆᐊᖃᕐᓂᖏᑦ, ᐱᖃᓯᐅᑎᓪᓗᒋᑦ ᐅᓄᙱᓛᖑᔪᓐᓇᖅᑐᑦ 

ᐱᑕᖃᕆᐊᓖᑦ ᐱᒋᐊᕈᑕᐅᔪᓄᑦ ᖃᐅᔨᓴᕈᑏᑦ ᑐᓴᐅᒪᔾᔪᑎᖏᖏᓐᓄᑦ. ᐃᒪᓐᓈᖅᑑᑏᑦ 

ᕿᒥᕐᕈᓂᕐᒧᑦ ᒪᑲᓐᔨ ᕚᓕ ᐊᕙᑎᓕᕆᓂᕐᒧᑦ ᐊᒃᑐᐃᓂᕐᓄᑦ ᕿᒥᕐᕈᔩᑦ ᑲᑎᒪᔨᖏᑦᑕ 

ᑐᑭᖏᓐᓂᒃ ᑕᒪᑐᒧᖓ ᑲᑎᑉᐸᓪᓕᐊᔪᑦ ᐱᒋᐊᕈᑕᐅᔪᑦ ᖃᐅᔨᓴᕈᑎᓄᑦ ᐊᒻᒪᓗ 

ᐃᑦᑕᕐᓂᓴᑦ ᐱᒋᐊᕈᑕᐅᔪᑦ ᖃᐅᔨᓴᕈᑏᑦ ᑖᒃᑯᓇᓂ 2022 ᑎᑎᕋᕆᐊᙵᖅᑕᐅᔪᑦ 

ᖃᐅᔨᒪᔾᔪᑕᐅᔪᑦ ᐱᓕᕆᐊᕐᔪᐊᓄᑦ ᑖᒃᑯᓄᖓᓪᓚᑦᑖᖅ ᑐᕌᖅᐸᒡᓗᑎᒃ ᐊᕙᑎᓕᕆᓂᕐᒧᑦ 

ᖃᐅᔨᓴᕐᓂᕐᓄᑦ. 

ᖃᐅᔨᒪᔾᔪᑎᒃᓴᒃᑲᓐᓃᑦ ᑐᒃᓯᕋᖅᑕᐅᔪᑦ ᖃᖓᒃᑰᓇᔭᕐᓂᖏᓐᓄᑦ ᑭᒡᓕᐅᔪᒃ ᐊᒻᒪᓗ 

ᐅᓄᙱᓛᖑᔪᓐᓇᖅᑐᑦ ᐱᑕᖃᕆᐊᓖᑦ ᑕᒪᒃᑯᓄᖓ ᐱᒋᐊᕈᑕᐅᔪᓄᑦ ᖃᐅᔨᓴᕈᑏᑦ 

ᑎᑎᖅᑲᖁᑎᖏᓐᓄᑦ. 

ᖃᐅᔨᒪᔾᔪᑎᒃᑲᓐᓃᑦ ᑐᒃᓯᕋᖅᑕᐅᔪᑦ ᓇᓗᓇᐃᔭᐃᑎᓪᓗᖏᑦ ᐱᒋᐊᕈᑕᐅᔪᓂᒃ 

ᖃᐅᔨᓴᕈᑏᑦ ᖃᓄᐃᓕᖓᓂᖏᑦ ᑕᒪᒃᑯᓄᖓ ᐱᒻᒪᕆᐅᒋᔭᐅᔪᓄᑦ ᐃᓗᓕᕆᔭᖏᓐᓄᑦ. 

ᓱᖅᑯᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᓄᓇᓂ ᐊᕕᒃᑐᖅᓯᒪᔪᓂ ᐱᒋᐊᕈᑕᐅᔪᑦ 

ᖃᐅᔨᓴᕈᑎᓄᑦ ᐊᒻᒪᓗ ᐱᓕᕆᐊᒃᓴᖃᖅᑐᑦ ᑐᓴᖃᑎᒌᒍᑎᖃᕐᓂᕐᒥᒃ ᓄᓇᓂ 

ᐊᕕᒃᑐᖅᓯᒪᔪᓂ ᐱᒋᐊᕈᑕᐅᔪᑦ ᖃᐅᔨᓴᕈᑏᑦ ᑎᑎᖅᑲᖁᑎᖏᓐᓂᒃ. 

Ghotelnene K'odtineh 

Dene ᐅᖃᖃᑎᒌᒍᑎᖏᑦ 

ᓇᓗᓇᐃᖅᑕᐅᓯᒪᔪᖅ ᐱᑕᖃᑦᑎᐊᙱᓐᓂᖓᓂᒃ ᑐᖅᑲᖅᑕᕐᑯᐅᔪᒥᒃ 

ᐃᓕᐅᖅᑲᐃᕝᕕᐅᖃᑦᑕᕋᔭᖅᑐᓂᒃ ᐱᒋᐊᕈᑕᐅᔪᓄᑦ ᖃᐅᔨᓴᕈᑏᑦ ᑐᓴᐅᒪᔾᔪᑎᖏᓐᓂᒃ. 

ᑐᒃᓯᕋᖅᑕᐅᔪᑦ ᓱᖅᑯᐃᓇᖅᓯᒋᐊᕈᑎᓄᑦ ᑭᓱᑦ ᐃᓱᒪᒋᖃᓯᐅᔾᔭᐅᖕᒪᖔᑕ ᓈᒻᒪᒃᑑᓪᓗᑎᒃ 

ᖃᐅᔨᓴᕈᑏᑦ ᐱᒋᐊᕈᑕᐅᔪᑦ. 

ᐊᑐᓕᖁᔨᔾᔪᑏᑦ ᐱᑕᖃᕆᐊᖃᕐᓂᖓᓂᒃ ᑐᑭᖏᑦ ᐊᔾᔨᒌᖏᓐᓇᐅᓗᑎᒃ. 

 

3.5 ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᐃᓚᐅᔪᓗᒃᑖᑦ ᐅᖃᖃᑎᒌᒍᑎᖃᖅᖢᑎᒃ ᑐᒃᓯᕋᖅᑕᐅᔪᓂᒃ ᐊᓯᔾᔨᐅᑎᓂᒃ ᑖᒃᑯᓄᖓ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ 

ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ, ᒪᓕᒃᖢᑎᒃ ᐅᑯᓄᖓ: 

▪ ᐃᓱᒪᒋᖃᓯᐅᔾᔭᐅᔭᕆᐊᓕᒃ ᓯᓚᐅᑦ ᐊᓯᔾᔨᖅᐸᓪᓕᐊᓂᖓ ᑖᒃᑯᓇᙵᑦ ᓴᓇᐅᒪᓂᖓᓄᑦ ᒪᑐᔭᐅᕌᓂᒃᑎᓪᓗᒍ: 

ᐃᓚᐅᔪᑦ ᓇᓗᓇᐃᖅᓯᓯᒪᔪᑦ ᐱᑕᖃᕆᐊᖃᕐᓕᖓᓕᒃ ᐃᓱᒪᒋᖃᓯᐅᔾᔭᐅᓗᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ 

ᐊᒃᑐᐃᓃᑦ ᓴᓇᐅᒪᓂᖓᓄᑦ ᒪᑐᔭᐅᕌᓂᒃᑐᓪᓗᒍᒧᑦ, ᐱᖃᓯᐅᑎᓪᓗᒋᑦ ᐊᑯᓂᐅᔪᒃᑯᑦ ᓄᓇᖓ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᐅᑎᖅᑎᑕᐅᕙᓪᓕᐊᓂᖓ. ᐊᕙᑎᓕᕆᓂᕐᒧᑦ ᖃᓄᐃᓕᖓᓃᑦ ᓴᖑᕙᓪᓕᐊᑎᓪᓗᒋᑦ, ᐱᓕᕆᐊᑉ ᓴᓇᐅᒪᓂᖓ ᐊᒻᒪᓗ 

ᐊᒃᑐᐊᔪᑦ ᐊᐅᓚᑦᑎᔾᔪᑏᑦ ᕿᒥᕐᕈᔭᐅᒃᑲᓐᓂᖃᑦᑕᑐᐃᓐᓇᕆᐊᓖᑦ. 

▪ ᐅᖃᖃᑎᒌᖕᓃᑦ ᓯᓚᒧᑦ-ᑕᑯᓐᓇᙳᐊᒐᒃᓴᓕᐅᕐᓂᖅ ᐋᖅᑭᙳᐊᖅᑕᐅᓯᒪᔪᓂᒃ: ᐃᓚᐅᔪᑦ ᐅᖃᖃᑎᒌᒍᑎᖃᖅᓯᒪᔪᑦ 

ᐱᑕᖃᕆᐊᖃᕐᓂᖓᓂᒃ ᖃᐅᔨᒪᔾᔪᑎᒃᑲᓐᓂᕐᓂᒃ ᓂᕈᐊᖅᖠᕐᓂᕐᒧᑦ ᓯᓚᒧᑦ ᑕᑯᓐᓇᙳᐊᒐᒃᓴᓕᐅᕐᓂᕐᒧᑦ 

ᐋᖅᑭᙳᐊᖅᑕᐅᓯᒪᓂᒃ, ᐱᖃᓯᐅᑎᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᓂᕆᐅᒋᔭᖏᑦ 

ᐃᓱᒪᒋᖃᓯᐅᔾᔭᐅᔪᓄᑦ ᐊᑯᓂᐅᔪᒃᑯᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᐊᒃᑐᐃᓃᑦ ᑕᒪᒃᑯᓄᖓ ᐱᒻᒪᕆᐅᒋᔭᐅᔪᓄᑦ 

ᐃᓗᓕᕆᔭᖏᓐᓄᑦ. 

▪ ᐃᑲᔪᖅᑐᐃᓂᖅ ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᕐᓂᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᐊᒃᑐᐃᓂᕐᓄᑦ 

ᑐᑭᓯᑎᑕᐅᖁᓪᓗᒋᑦ ᐱᓕᕆᐊᒥ ᖃᐅᔨᓴᕈᑏᑦ: ᐃᓚᐅᔪᑦ ᐊᖏᖃᑎᖐᒃᓯᒪᔪᑦ ᑕᒪᒃᑯᐊ ᓄᓇᓂ ᐊᕕᒃᑐᖅᓯᒪᔪᓂ 

ᖃᐅᔨᓴᕈᑏᑦ ᐃᑲᔫᑎᖃᖅᑑᓂᖏᓐᓂᒃ ᑐᑭᓯᑎᑦᑎᓂᕐᒧᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᐃᓂᕐᓄᑦ ᐊᒻᒪᓗ 

ᐋᖅᑭᒃᓯᓪᓗᑎᒃ ᑐᕌᒐᕆᔭᐅᔪᓂᒃ ᑎᑭᑕᐅᓇᔭᖅᑐᓂᒃ ᐃᓛᒃᑰᖅᑐᓂ ᐱᓕᕆᐊᓂ ᖃᐅᔨᓴᕈᑎᓂ. ᐱᓇᔪᒃᑐᑦ ᐊᒻᒪᓗ 

ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ (DIO) ᐃᒃᐱᒍᓱᒃᑐᑦ ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ 

ᓯᕗᒃᑲᖅᑕᕆᐊᖃᕐᓂᖏᓐᓂᒃ ᑕᒪᒃᑯᓂᖓ ᑲᔪᓯᓂᐅᔪᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᑲᔪᖅᑐᐃᓗᑎᒃ 

ᑕᒪᒃᑯᓂᖓ ᑲᔪᓯᓂᐅᔪᓂᒃ ᓈᒻᒪᒃᓯᓯᒪᓗᑎᒃ ᑐᓂᓯᔪᓐᓇᕐᓗᑎᒃ ᖃᐅᔨᒪᔾᔪᑎᓂᒃ ᐱᓇᔪᒃᑐᓄᑦ.  

ᑲᑎᒪᓂᕐᒧᑦ ᑎᑎᖅᑲᑦ 

ᐱᓕᕆᖃᑎᒌᑦ ᐊᐱᖅᑯᑏᑦ/ᐅᖃᐅᓯᒃᓴᑦ 

ᑐᒃᓯᕋᐅᑎᓕᐅᖅᓯᒪᔪᖅ ᐊᒻᒪᓗ 

ᖃᐅᔨᒪᔨᑕᐃᑦ 

ᓱᖅᑯᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᓄᓇᓕᕆᓂᕐᒧᑦ ᑐᕌᖅᑕᐅᔪᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓂᒃ ᐃᓱᒪᒋᖃᓯᐅᔾᔨᔪᑦ, ᐃᖃᓯᐅᑎᓪᓗᒋᑦ ᓱᖅᑯᐃᓇᖅᓯᒋᐊᕈᑏᑦ 

ᐃᓚᐅᑎᑕᐅᓂᖓ ᓄᓇᕐᔪᐊᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐃᓱᒪᒋᖃᓯᐅᔾᔭᐅᔪᑦ 

ᐊᑐᖅᖢᒋᑦ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ 

ᖃᐅᔨᒪᔾᔪᑕᐅᔪᓄᑦ ᑖᒃᑯᓂᖓᐅᙱᖔᖅᑐᑦ ᓄᓇᓂ ᐊᕕᒃᑐᖅᓯᒪᔪᓂ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐃᓱᒪᒋᖃᓯᐅᔾᔭᐅᔪᑦ, ᑕᒻᒪᖅᓯᒪᙱᓐᓂᖅᓴᐅᑐᐃᓐᓇᕆᐊᓕᒃ 

ᓴᖅᑭᔮᖅᑎᑦᑎᓗᓂ ᐱᓇᔪᒃᑐᑦ ᐱᓕᕆᐊᒃᓴᖏᓐᓂᒃ ᐊᒻᒪᓗ ᐃᑲᔫᑎᖏᓐᓂᒃ. 

ᖃᐅᔨᒪᔾᔪᑎᒃᑲᓐᓃᑦ ᑐᒃᓯᕋᖅᑕᐅᔪᑦ ᑕᒪᑐᒧᖓ ᓯᓚᒧᑦ ᑕᑯᓐᓇᙳᐊᒐᒃᓴᓕᐅᕐᓂᖅ 

ᐋᖅᑭᙳᐊᖅᑕᐅᓯᒪᔪᓂᒃ, ᐱᖃᓯᐅᑎᓪᓗᒋᑦ ᓂᕈᐊᖅᖠᕐᓂᖅ ᓈᒻᒪᒃᑐᓂᒃ 

ᑕᑯᓐᓇᙳᐊᒐᒃᓴᓂᒃ. ᖃᐅᔨᒪᔾᔪᑎᒃᑲᓐᓃᑦ ᑐᒃᓯᕋᖅᑕᐅᔪᑦ ᖃᓄᖅ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ ᐃᓱᒪᒋᔭᐅᔭᕆᐊᓕᒃ ᖃᐅᔨᓴᕈᑎᓄᑦ ᑕᒪᒃᑯᓄᖓ 

ᐱᒻᒪᕆᐅᒋᔭᐅᔪᑦ ᐃᓗᓕᖏᓐᓄᑦ ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐱᑕᖃᕆᐊᖃᖅᑎᑦᑎᔾᔮᙱᒃᑲᓗᐊᕐᒪᖔᑕ ᐊᓯᔾᔨᐅᑎᓂᒃ ᑭᒡᓕᐅᔪᓄᑦ ᐊᑐᓂ 

ᐱᒻᒪᕆᐅᒋᔭᐅᔪᑦ ᐃᓗᓕᖏᓐᓄᑦ ᓴᖅᑭᑦᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ.  

ᑎᒃᑯᐊᖅᑕᐅᓯᒪᔪᑦ ᐃᓄᐃᑦ 

ᑎᒥᖁᑎᖏᑦ (DIO) 

ᐊᑐᓕᖁᔨᔾᔪᑏᑦ ᑖᒃᑯᐊ ᐋᖅᑭᒋᐊᖅᓯᒪᔪᑦ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ 

ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ ᑐᕌᒐᖃᕐᓗᑎᒃ ᐊᑯᓂᐅᔪᒃᑯᑦ ᓯᓚᐅᑉ 

ᐊᒃᑐᐃᓂᖏᓐᓂᒃ ᐱᓕᕆᐊᑉ ᓴᓇᐅᒪᓂᖓᓄᑦ ᐊᒻᒪᓗ ᐃᓚᓕᐅᔾᔨᓯᒪᓗᑎᒃ 

ᐅᖃᐅᓯᒃᑲᓐᓂᕐᓂᒃ ᑕᒪᑐᒧᖓ ᓄᓇᖓᓂ ᐅᑎᖅᑎᕆᓂᕐᒧᑦ ᐊᒻᒪᓗ 

ᒪᑐᓯᒪᓕᖅᑎᓪᓗᒍ, ᐱᓗᐊᖅᑐᒥᒃ ᐊᒃᑐᐊᓂᖓᓄᑦ ᖃᓄᐃᓕᔾᔭᐃᖅᓯᒪᑎᓐᓂᒃᒥᒃ 

ᓯᕗᓂᒃᓴᒥ ᐊᓯᔾᔨᖅᑐᓄᑦ. 

ᒐᕙᒪᒃᑯᑦ ᐊᒻᒪᓗ ᐊᓯᖏᑦ 

ᐱᓕᕆᖔᓕᖅᑏᑦ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᓇᓗᓇᐃᖅᓯᓯᒪᔪᑦ ᑲᔪᓯᓂᕆᕙᒃᑕᖏᓐᓂᒃ 

ᓱᓕᓂᕋᐃᔾᔪᑎᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᒥᒃᓴᐅᓴᒃᓯᒪᔭᖏᓐᓄᑦ.  

ᖃᐅᔨᒪᔾᔪᑎᒃᑲᓐᓃᑦ ᑐᒃᓯᕋᖅᑕᐅᔪᑦ ᓯᓚᒧᑦ ᑕᑯᓐᓇᙳᐊᒐᒃᓴᓕᐅᕐᓂᖅ 

ᐋᖅᑭᙳᐊᖅᑕᐅᓯᒪᔪᓄᑦ ᐊᒻᒪᓗ ᓇᓕᐊᒃ ᓯᓚᒥ ᑕᑯᓐᓇᙳᐊᒐᒃᓴᓕᐅᕐᓃᑦ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᐱᓇᔪᒃᑐᓂ ᐊᑐᖅᑕᐅᓪᓗᐊᕐᒪᖔᑕ ᓯᓚᒥᒃ ᒥᒃᓴᐅᓴᐃᑎᓪᓗᖏᑦ ᐊᒻᒪᓗ ᖃᓄᖅ 

ᐱᓇᔪᒃᑐᑦ ᐊᓯᔾᔨᒌᙱᓕᖅᑎᑦᑎᔪᓐᓇᕐᒪᖔᑕ ᒥᒃᓴᐅᓴᒃᑕᐅᓯᒪᔪᓂᒃ ᐊᒻᒪᓗ 

ᐋᖅᑭᙳᐊᖅᑕᐅᓯᒪᔪᓂᒃ. ᐊᑐᓕᖁᔨᔾᔪᑏᑦ ᐱᓚᐅᑎᑕᐅᔪᑦ ᐅᖃᐅᓯᖃᖅᑕᑦ 

ᖃᐅᔨᒪᔨᑕᓂᖔᖅᑐᑦ ᐅᖃᐅᔾᔨᒋᐊᕈᑏᑦ ᑖᒃᑯᓇᙵᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᓐᓂᑦ ᐊᒻᒪᓗᑦᑕᐅᖅ ᐱᖃᓯᐅᑎᓪᓗᒋᑦ ᐱᑕᖃᕆᐊᓖᑦ 

ᐱᓕᕆᐊᒥᖔᖅᑐᑦ ᓄᓇᕐᔪᐊᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᓯᓚᐅᑉ 

ᖃᓄᐃᓐᓂᕆᒐᔪᒃᑕᖓᓄᑦ ᐊᒃᑐᐃᔾᔪᑎᑦ ᐅᑭᐅᖅᑕᖅᑐᒥ.  

ᓱᖅᑯᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᖃᐅᔨᓴᕐᓂᕐᒧᑦ ᑲᔪᓯᓂᖏᓐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐱᖃᓯᐅᑎᓪᓗᒋᑦ 

ᒪᑐᓯᒪᓕᖅᑎᓪᓗᒋᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐃᓱᒪᒋᖃᓯᐅᔾᔭᐅᔪᑦ. 

ᓱᖅᑯᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᑕᐃᑲᓂ ᐋᖅᑭᒋᐊᖅᓯᒪᔪᑦ 

ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᑖᒃᑯᓇᓂ ᖃᓄᖅ ᐱᓇᔪᒃᑐᑦ ᓴᓇᐅᒪᓂᒃᓴᖓᓄᑦ ᐱᓕᕆᐊᒥ ᐃᓂᐅᔪᓂ 

ᑐᙵᕕᒋᓪᓗᒋᑦ ᑐᕌᖅᑕᐅᔪᑦ ᓯᓚᒧᑦ ᐊᒃᑐᐃᓃᑦ ᐊᒻᒪᓗ ᐱᓇᔪᒃᑐᑦ 

ᐃᓚᓕᐅᔾᔨᕙᓪᓕᐊᙱᒃᑲᓗᐊᕐᒪᖔᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ 

ᑕᒪᐃᒃᑯᓂ, ᑭᓱᓂᒃ ᑐᒃᓯᕋᖅᓯᒪᕙᑦ ᐊᒃᑐᐃᓗᐊᖅᑕᐃᒪᔾᔪᑎᓄᑦ ᖃᓄᖅᑑᕈᑎᓂᒃ.  

ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ 

ᑐᓴᐅᒪᔾᔪᑏᑦ ᑐᓂᔭᐅᔪᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ 

ᑲᓇᑕᒦᒃᑯᑦ ᖃᓄᖅᑑᕈᑎᓄᑦ ᖃᐅᔨᓴᕈᑏᑦ ᑕᒪᑐᒧᖓ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐊᒻᒪᓗ ᐊᑐᓕᖁᔭᐅᔪᑦ ᑭᖑᓂᐊᖑᑦ ᖃᓄᖅᑑᖅᓯᒪᔪᑦ ᖃᐅᔨᓴᕈᑏᑦ. ᓇᓗᓇᐃᕐᓗᒍ 

ᐊᓯᖏᑦ ᐱᔪᓐᓇᕐᕕᖃᖅᑐᑦ ᐱᓕᕆᕙᓪᓕᐊᓂᖏᓐᓂᒃ ᐃᓚᓕᐅᔾᔨᓗᑎᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᒃ ᑕᒪᒃᑯᓄᖓ ᖃᐅᔨᒪᔾᔪᑕᐅᔪᓄᑦ ᑎᑎᖅᑲᖁᑎᓄᑦ. 

 

3.6 ᐃᓅᖃᑎᒋᑦ−ᒪᑭᒪᓇᓱᐊᕈᑎᖏᑦ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ 

ᐃᓚᐅᔪᓗᒃᑖᑦ ᐅᖃᖃᑎᒌᒍᑎᖃᖅᖢᑎᒃ ᑐᒃᓯᕋᖅᑕᐅᔪᓂᒃ ᐊᓯᔾᔨᐅᑎᓂᒃ ᑖᒃᑯᓄᖓ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ 

ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ, ᒪᓕᒃᖢᑎᒃ ᐅᑯᓄᖓ: 

▪ ᑐᔾᔭᐱᒍᑏᑦ ᑖᒃᑯᓇᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᑎᓂ (IIBA) ᐊᒻᒪᓗ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᔪᓯᓂᖏᑦ: ᐃᓚᐅᔪᑦ ᐊᖏᖃᑎᒌᒃᓯᒪᔪᑦ ᑐᔾᔭᐱᖕᓂᖅᑕᖃᕐᓂᖓᓂᒃ ᑖᒃᑯᓇᓂ 

ᓂᕆᐅᒋᔭᐅᔪᓂᒃ ᐊᒻᒪᓗ ᖃᖓᒃᑰᓇᔭᕐᓂᖏᓐᓄᑦ ᑖᒃᑯᓇᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓂᑦ ᐱᕚᓪᓕᕈᑎᒃᓴᓄᓪᓗ 

ᐊᖏᕈᑎᓂ (IIBA) ᐊᒻᒪᓗ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᒪᕐᕈᐊᖅᑎᖅᓯᓯᒪᑐᐃᓐᓇᕆᐊᓖᑦ ᐱᓕᕆᐊᖑᓇᓱᒃᑐᓂᒃ ᐊᒻᒪᓗ ᐃᓚᒋᐊᖅᓯᒃᑲᓐᓂᖅᖢᑎᒃ ᐊᔪᙱᓐᓂᕐᒧᑦ 

ᐊᔪᕈᑕᐅᓇᔭᖅᑐᑦ ᐃᓚᒋᔭᐅᔪᓗᒃᑖᓂ. 

▪ ᐊᔪᕐᓇᕈᑏᑦ ᓇᓗᓇᐃᖅᑕᐅᓯᒪᔪᑦ ᐊᑐᓕᖅᑎᑦᑎᓂᕐᒧᑦ ᑐᒃᓯᕋᖅᑕᐅᔪᓂ ᐱᑕᖃᕆᓕᖕᓄᑦ ᖃᓄᐃᙱᑦᑎᐊᕐᓂᕐᒧᑦ 

ᐊᒃᑐᐃᓂᕐᓄᑦ ᖃᐅᔨᓴᕈᑎᓄᑦ ᐊᒻᒪᓗ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ ᐅᓗᕆᐊᓇᕈᓐᓇᖅᑐᓄᑦ ᖃᐅᔨᓴᕐᓃᑦ: 

ᐃᓚᐅᔪᑦ ᑐᓴᖃᑎᒌᒍᑎᖃᓚᐅᖅᑐᑦ ᐃᓱᒫᓘᑎᖏᓐᓂᒃ ᐱᔾᔪᑎᒋᓪᓗᒋᑦ ᐱᑕᖃᑦᑎᐊᙱᓐᓂᖏᓐᓂᑦ ᐱᒋᐊᕈᑕᐅᔪᑦ 

ᖃᐅᔨᓴᕈᑏᑦ ᑎᑎᖅᑲᖁᑎᖏᑦ ᐊᒻᒪᓗ ᑲᙳᓇᖅᑑᔪᑦ ᑲᑎᖅᓱᐃᓂᕐᒧᑦ ᖃᓄᐃᙱᑦᑎᐊᕐᓂᕐᒧᑦ ᑐᓴᐅᒪᔾᔪᑎᓂᒃ 

ᐱᑕᖃᕆᐊᓖᑦ ᖃᓄᐃᙱᑦᑎᐊᕐᓂᕐᒧᑦ ᐊᒃᑐᐃᓂᕐᓄᑦ ᖃᐅᔨᓴᖁᑎᓄᑦ ᐊᒻᒪᓗ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ 

ᐅᓗᕆᐊᓇᕈᓐᓇᖅᑐᓄᑦ ᖃᐅᔨᓴᕈᑏᑦ. ᐱᓇᔪᒃᑐᑦ ᓇᓗᓇᐃᖅᓯᓯᒪᔪᑦ ᐊᔪᕐᓇᕈᑎᓂᒃ ᓴᖅᑮᓂᕐᒧᑦ ᓄᓇᓕᖕᓂ 

ᐱᒋᐊᕈᑕᐅᔪᓂᒃ ᖃᐅᔨᓴᕈᑎᓂᒃ ᖃᓄᐃᙱᑦᑎᐊᕐᓂᕐᒧᑦ. ᐊᓯᔾᔨᐅᑏᑦ ᑐᒃᓯᕋᖅᑕᐅᔪᑦ ᑖᒃᑯᓄᖓ 

ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ ᓴᖅᑮᑐᐃᓐᓇᕆᐊᓖᑦ 

ᐊᔪᙱᓐᓂᕐᒧᑦ ᐊᔪᕐᓇᕈᑕᐅᑐᐃᓐᓇᕆᐊᓕᖕᓂᒃ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ ᑲᓇᑕᒥ ᓄᖅᑲᖅᑎᑦᓴᓱᐊᕐᓗᑎᒃ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᔪᓯᓂᖏᓐᓂᒃ ᐊᒻᒪᓗ ᐃᑲᔪᖅᑐᕐᓗᒋᑦ ᕿᒥᕐᕈᔭᐅᓂᖓ ᐃᓄᐃᑦ 

ᖃᓄᐃᙱᑦᑎᐊᕐᓂᖏᓐᓄᑦ ᐅᓗᕆᐊᓇᕈᓐᓇᖅᑐᓂᒃ ᖃᐅᔨᓴᕐᓃᑦ. 

▪ ᐃᑲᔪᖅᑐᐃᓂᖅ ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᓂᕐᓂᒃ ᓄᓇᓖᑦ ᖃᓄᐃᙱᑦᑎᐊᕐᓂᖏᓐᓄᑦ ᐱᒋᐊᕈᑕᐅᔪᑦ 

ᖃᐅᔨᓴᕈᑏᑦ ᐃᑲᔪᖅᑐᖅᑕᐅᖁᓪᓗᖏᑦ ᐱᓕᕆᐊᒥ ᖃᐅᔨᓴᕐᓃᑦ: ᐃᓚᒋᔭᐅᔪᑦ ᐊᖏᖃᑎᒌᒃᓯᒪᔪᑦ ᐅᓄᕐᓂᖅᓴᑦ 

ᐱᓕᕆᔾᔪᑏᑦ, ᓲᕐᓗ ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕈᑏᑦ ᓄᓇᓖᑦ ᖃᓄᐃᙱᑦᑎᐊᕐᓂᖏᓐᓄᑦ ᐱᒋᐊᕈᑕᐅᔪᑦ 

ᖃᐅᔨᓴᕈᑏᑦ, ᐃᑲᔫᑎᖃᕋᔭᖅᑐᑦ ᐃᑲᔪᖅᑐᐃᓗᑎᒃ ᐃᓛᒃᑰᖅᑐᓂᒃ ᐱᓕᕆᐊᒧᑦ ᖃᐅᔨᓴᕐᓂᕐᓂᒃ. 

▪ ᐱᕕᒃᓴᖃᕐᓂᖅ ᑲᑐᔾᔨᖃᑎᒌᒡᓗᑎᒃ ᐊᒻᒪᓗ ᑲᒪᒋᔭᐅᓂᖏᑦ ᓇᓗᓇᐃᔭᖅᑕᐅᓂᖏᑦ ᑕᒪᒃᑯᓄᖓ ᐃᓅᓯᓕᕆᓂᖅ-

ᒪᑭᒪᔾᔪᑎᓄᑦ ᐃᑲᔫᑎᒃᓴᑦ: ᐃᓚᐅᔪᑦ ᐊᔭᐅᖅᑐᐃᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ ᐃᓱᒪᒋᖃᓯᐅᔾᔨᓗᑎᒃ 

ᐱᐅᓛᑦ ᐱᐅᓯᐅᕙᒃᑐᑦ ᓴᖅᑭᑕᐅᔪᑦ ᐃᓗᐊᓂ ᓄᓇᕘᑉ ᑕᒪᒃᑯᓄᖓ ᐃᓅᓯᓕᕆᓂᖅ-ᒪᑭᒪᔾᔪᑎᓄᑦ ᐱᒋᐊᖅᑕᐅᔪᒪᔪᑦ, 

ᐱᖃᓯᐅᑎᓪᓗᒋᑦ ᓇᓕᒧᓕᖅᑎᕆᓂᖅ ᐃᓅᓯᓕᕆᓂᖅ-ᒪᑭᒪᔾᔪᑎᓄᑦ ᓇᓗᓇᐃᕈᑏᑦ ᓴᖅᑭᑕᐅᔪᑦ ᑖᒃᑯᓇᙵᑦ 

ᐃᓅᓯᓕᕆᓂᖅ-ᒪᑭᒪᔾᔪᑎᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᑲᑎᒪᔨᐊᓛᓂᑦ. 

 

ᑲᑎᒪᓂᕐᒧᑦ ᑎᑎᖅᑲᑦ 

ᐱᓕᕆᖃᑎᒌᑦ ᐊᐱᖅᑯᑏᑦ/ᐅᖃᐅᓯᒃᓴᑦ 

ᑐᒃᓯᕋᐅᑎᓕᐅᖅᓯᒪᔪᖅ ᐊᒻᒪᓗ 

ᖃᐅᔨᒪᔨᑕᐃᑦ 

ᐃᓱᒫᓘᑕᐅᔪᑦ ᓇᓗᓇᐃᖅᑕᐅᔪᑦ ᐱᔾᔪᑎᒋᓪᓗᒋᑦ ᑐᔾᔭᐱᒃᓂᖏᑦ ᓂᕆᐅᒋᔭᐅᔪᑦ ᐊᒻᒪᓗ 

ᖃᖓᒃᑰᓇᔭᕐᓂᖏᓐᓄᑦ ᑖᒃᑯᓇᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓂᑦ 

ᐱᕚᓪᓕᕈᑎᒃᓴᓄᓪᓗ ᐊᖏᕈᑎᓂ (IIBA) ᐊᒻᒪᓗ ᑎᑎᕋᕆᐊᙵᖅᑕᐅᔪᑦ 

ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᒪᕐᕈᐊᖅᓕᖅᑕᐅᓯᒪᑐᐃᓐᓇᕆᐊᖃᕐᓂᖏᓐᓄᑦ ᑖᒃᑯᓇᓂ ᒪᕐᕉᖕᓂ (2) ᑲᔪᓯᓂᐅᔪᓂ, 

ᐃᓚᓯᒃᑲᓐᓂᑐᐃᓐᓇᕆᐊᓕᒃ ᐱᑕᖃᖅᐸᒌᖅᑐᓄᑦ ᐊᔪᙱᓐᓂᕐᒧᑦ ᐊᔪᕈᑕᐅᔪᓂᒃ 

ᐃᓚᐅᔪᓗᒃᑖᓄᑦ.  

ᓱᖅᑯᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᖃᓄᐃᙱᑦᑎᐊᕐᓂᕐᒧᑦ ᐅᖃᐅᓯᖅᑕᖏᓐᓂᒃ 

ᐊᑐᕐᓂᖅ ᑕᐃᑲᓂ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ 

ᖃᐅᔨᒪᔾᔪᑕᐅᔪᓂ ᐊᒻᒪᓗ ᐅᖃᐅᓯᐅᓪᓗᐊᑕᖅᑐᑦ ᑎᑎᖅᑲᖁᑎᖏᓐᓄ ᐊᒻᒪᓗ ᑖᒃᑯᐊ 

ᓄᓇᓖᑦ ᐃᑲᔪᓪᓗᐊᖅᑐᑦ ᓇᓗᓇᐃᔭᐃᑎᓪᓗᒋᑦ ᖃᓄᐃᙱᑦᑎᐊᕐᓂᕐᒧᑦ 

ᐅᖃᐅᓯᖅᑕᖏᓐᓂᒃ. ᓱᖅᑯᐃᓇᖅᓯᒋᐊᕈᑎᒃᑲᓐᓃᑦ ᐊᒻᒪᓗ ᐋᖅᑭᑦᑎᐊᒃᑲᓐᓂᕈᑎᒃᓴᑦ 

ᑐᒃᓯᕋᖅᑕᐅᔪᑦ ᐱᓗᐊᖅᑐᒥ ᐅᖃᐅᓯᕐᓄᑦ ᐃᒪᐃᑦᑐᓂᑦ: “ᓇᓗᓇᐃᔭᐃᔾᔪᑏᑦ 

ᖃᓄᐃᙱᑦᑎᐊᕐᓂᕐᒧᑦ”, “ᒥᒃᓴᐅᓴᒃᑕᐅᓯᒪᔪᑦ ᐊᑐᓂ ᐃᓄᒋᐊᕐᓂᐅᔪᓄᑦ” ᐊᒻᒪᓗ 

“ᐱᔾᔪᑕᐅᔪᑦ ᐱᒻᒪᕆᐅᒋᔭᐅᓛᑦ ᐃᓄᖕᓂᑦ, ᐊᒻᒪᓗᑦᑕᐅᖅ ᓇᓗᓇᐃᔭᐃᓂᖅ 

ᑭᒡᓕᐅᔪᓂᒃ ᑕᒪᒃᑯᓄᖓ ᐃᓚᖏᓐᓄᑦ (ᓲᕐᓗ “ᒥᒃᓴᐅᓴᒃᑕᐅᓯᒪᔪᑦ ᐊᑐᓂ 

ᐃᓄᒋᐊᕐᓂᐅᔪᓄᑦ”).  

ᖃᐅᔨᒪᔾᔪᑕᐅᒃᑲᓐᓂᕈᑎᒃᓴᑦ ᑐᒃᓯᕋᖅᑕᐅᔪᑦ ᐱᓇᔪᒃᑐᑦ ᐱᓕᕆᐊᒃᓴᖏᓐᓂ 

ᓇᓗᓇᐃᔭᐃᑎᓪᓗᒋᑦ ᓄᓇᓖᑦ ᖃᓄᐃᙱᑦᑎᐊᕐᓂᖏᓐᓄᑦ ᐱᒋᐊᕈᑕᐅᔪᑦ 

ᖃᐅᔨᓴᕈᑏᑦ, ᐱᓗᐊᖅᑐᒥᒃ ᑕᒪᒃᑯᓄᖓ ᐊᔪᕐᓇᕈᑕᐅᔪᓄᑦ ᐱᓪᓗᒋᑦ ᑲᙳᖓᖅᑑᔪᑦ 

ᐃᓅᓯᓕᕆᓂᖅ-ᒪᑭᒪᔾᔪᑏᑦ ᑎᑎᖅᑲᖁᑎᖏᓐᓄᑦ ᓄᓇᓕᕋᓛᖑᓂᖅᓴᐅᔪᓂ. 

ᖃᐅᔨᒪᔾᔪᑕᐅᒃᑲᓐᓂᕈᑎᒃᓴᑦ ᑐᒃᓯᕋᖅᑕᐅᔪᑦ ᐃᓅᓯᓕᕆᓂᖅ-ᒪᑭᒪᔾᔪᑎᓄᑦ 

ᐊᒃᑐᐃᓂᕐᓄᑦ ᖃᐅᔨᓴᕈᑎᓄᑦ ᑲᔪᓯᕙᓪᓕᐊᓃᑦ, ᐱᓗᐊᖅᑐᒥᒃ ᐃᓅᓯᓕᕆᓂᖅ-

ᒪᑭᒪᔾᔪᑎᓄᑦ ᑲᑎᑉᐸᓪᓕᐊᔪᑦ ᐊᒃᑐᐃᓃᑦ. 

ᑎᒃᑯᐊᖅᑕᐅᓯᒪᔪᑦ ᐃᓄᐃᑦ 

ᑎᒥᖁᑎᖏᑦ (DIO) 

ᓱᖅᑯᐃᓇᖅᓯᒋᐊᕈᑏᑦ ᐊᑐᐃᓐᓇᕈᖅᑕᐅᔪᑦ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ 

ᑎᒥᖁᑎᖏᓐᓂᑦ (DIO) ᒪᕐᕈᐊᖅᑎᖅᓯᒪᔪᓄᑦ ᑖᒃᑯᓇᓂ ᐃᓄᐃᑦ 

ᐊᒃᑐᖅᑕᐅᓂᐊᕐᓂᖏᓐᓂᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᑎᓂ (IIBA) ᐊᒻᒪᓗ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᔪᓯᓂᕆᕙᒃᑕᖏᓐᓄᑦ. ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ (QIA) ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ (Kit-IA) 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᐅᖃᖅᓯᒪᔪᑦ ᐱᑕᖃᕆᐊᖃᕐᓂᖏᓐᓂᒃ ᑐᔾᔭᐱᖕᓃᑦ ᑖᒃᑯᓇᓂ ᐃᓄᐃᑦ 

ᐊᒃᑐᖅᑕᐅᓂᐊᕐᓂᖏᓐᓂᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᑎᓂ (IIBA) ᐊᒻᒪᓗ 

ᐊᒃᑐᐃᓂᕐᓄᑦ ᑲᔪᓯᓂᐅᕙᒃᑐᓂ.  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA) ᖁᕕᐊᓱᓚᐅᖅᑐᑦ ᑖᒃᑯᐊ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓚᓕᐅᔾᔨᓯᒪᓕᕐᓂᖏᓐᓂᒃ ᑭᖑᓂᖔᑦᑎᓐᓂ 

ᑎᑎᕋᖅᓯᒪᔪᓂᒃ ᐅᖃᐅᓯᒃᓴᐅᓚᐅᖅᑐᓂᒃ ᑕᒪᑐᒧᖓ ᐃᓅᓯᓕᕆᓂᖅ-ᒪᑭᒪᔾᔪᑎᓄᑦ 

ᐊᒃᑐᐃᓂᕐᓄᑦ ᑖᒃᑯᓄᖓ ᑎᑎᕋᖅᓯᒪᔪᓄᑦ ᐅᖃᐅᓯᐅᓪᓗᐊᑕᖅᑐᓄᑦ. ᑭᕙᓪᓕᖅ 

ᐃᓄᐃᑦ ᑲᑐᔾᔨᖃᑎᒌᖏᑦ (KIV-IA) ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

(Kit-IA) ᓈᒻᒪᒃᓴᓚᐅᕐᓂᖏᓐᓂᒃ ᐃᓅᓯᓕᕆᓂᖅ-ᒪᒃᑭᒪᔾᔪᑎᓄᑦ ᐱᔾᔪᑕᐅᔪᑦ 

ᐃᓚᐅᑎᑕᐅᔪᑦ ᑕᐃᑲᓂ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ 

ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓂ ᐊᒻᒪᓗ ᑎᑎᕋᖅᓯᒪᔪᑦ ᐅᖃᐅᓯᒃᓴᓪᓗᐊᑕᑦ. 

ᑎᒃᑯᐊᖅᑕᐅᓯᒪᔪᓂ ᐃᓄᐃᑦ ᑎᒥᖁᑎᖏᑦ (DIO) ᓈᒻᒪᒃᓴᓚᐅᖅᑐᑦ 

ᖃᓄᐃᙱᑦᑎᐊᕐᓂᕐᒧᑦ ᓇᓗᓇᐃᒃᑯᑕᑦ ᐊᒻᒪᓗ ᐅᖃᐅᓯᖅᑕᑦ ᐊᑐᖅᑕᐅᔪᑦ ᑖᒃᑯᓇᙵᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐅᖃᐅᓯᒃᓴᓪᓗᐊᑕᑦ ᑎᑎᖅᑲᖏᓐᓂ, 

ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA) ᓇᓗᓇᐃᖅᓯᓪᓗᑎᒃ 

ᐃᓱᒪᒋᖃᓯᐅᔾᔨᓂᐊᖅᑐᑦ ᑲᙳᓇᑐᐃᓐᓇᕆᐊᖃᕐᓂᖏᓐᓄᑦ ᐃᓱᒫᓘᑕᐅᔪᑦ 

ᖃᓄᐃᓪᓕᓴᕋᐃᑦᑐᓄᑦ ᖃᓄᐃᙱᑦᑎᐊᕐᓂᕐᒧᑦ ᑎᑎᖅᑲᖁᑏᑦ ᐃᓄᐃᑦ ᓄᓇᓕᖏᓐᓄᑦ.  

ᒐᕙᒪᒃᑯᑦ ᐊᒻᒪᓗ ᐊᓯᖏᑦ 

ᐱᓕᕆᖔᓕᖅᑏᑦ 

ᐊᑐᓕᖁᔭᐅᔪᖅ ᐱᖃᓯᐅᔾᔨᓗᑎᒃ ᖃᐅᔨᒪᔾᔪᑎᓂᒃ ᖄᒃᑲᓐᓂᐊᒍᑦ ᐃᓅᓯᓕᕆᓂᖅ-

ᒪᑭᒪᔾᔪᑎᓄᑦ ᐊᒃᑐᐃᓂᕐᓄᑦ. ᐊᑐᓕᖁᔭᐅᒃᑲᓐᓂᖅᑐᑦ ᑖᒃᑯᐊ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒋᖃᓯᐅᔾᔨᓗᑎᒃ ᐊᑐᕐᓂᕐᒥᒃ ᐊᕐᓇᐃᑦ ᐊᖑᑎᓂᒃ-

ᑐᙵᕕᓖᑦ ᖃᐅᔨᓴᕈᑏᑦ ᐃᓚᐅᓪᓗᑎᒃ ᑕᐅᑐᒍᑏᑦ ᑕᐃᑲᓂ ᑎᑎᕋᕆᐊᙵᖅᑕᐅᔪᑦ 
ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ ᐃᓱᒪᓕᕆᓂᕐᒧᑦ-

ᐃᓄᓕᕆᓂᕐᒧᑦ ᐊᒃᑐᐃᓂᕐᓄᑦ. ᐃᒪᓐᓈᖅᑑᑏᑦ ᓱᖅᑯᐃᓇᖅᓯᑎᑕᐅᖁᓪᓗᒋᑦ 

ᐅᖃᐅᓯᖅᑕᖏᑦ ᓇᓗᓇᐃᔭᑦᑎᐊᖅᓯᒪᓂᖅᓴᐅᓗᑎᒃ ᖃᓄᐃᙱᑦᑎᐊᕐᓂᕐᒧᑦ 

ᓇᓗᓇᐃᖅᓯᔾᔪᑏᑦ.  

ᐱᕕᒃᓴᖃᕐᓂᖅ ᑲᒪᒋᔭᐅᓂᖏᓐᓄᑦ ᐊᒻᒪᓗ ᑲᑐᔾᔨᖃᑎᒌᖕᓂᕐᒧᑦ ᓴᖅᑭᑕᐅᓯᒪᔪᓂᒃ 

ᐃᓅᓯᓕᕆᓂᖅ-ᒪᑭᒪᔾᔪᑎᓄᑦ ᖃᔨᐅᓴᖅᐸᓪᓕᐊᖏᓐᓇᕐᓂᕐᒧᑦ ᑲᑎᒪᔨᐊᓛᑦ ᐊᒻᒪᓗ 

ᒪᓕᒡᓗᑎᒃ ᖃᓄᐃᙱᑦᑎᐊᕐᓂᕐᒧᑦ ᐊᒻᒪᓗ ᐊᓯᖏᑦ ᐃᓅᓯᓕᕆᓂᖅ-ᒪᑭᒪᔾᔪᑎᓄᑦ 

ᓇᓗᓇᐃᕈᑏᑦ ᑕᐃᑲᓂ ᐋᖅᑭᒋᐊᖅᓯᒪᔪᑦ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ 

ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓂ. 

ᓱᖅᑯᐃᓇᖅᓯᒋᐊᕈᑏᑦ ᑐᓂᔭᐅᓯᒪᔪᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂ ᑲᓇᑕᒥ 

ᐱᑕᖃᕆᐊᖃᖅᑎᑦᑎᓂᖏᓐᓄᑦ ᖃᓄᐃᙱᑦᑎᐊᓂᕐᒧᑦ ᐊᒃᑐᐃᓂᕐᓂᒃ ᖃᐅᔨᓴᕈᑎᓂᒃ 

ᐊᒻᒪᓗ ᒫᓐᓇᕋᑖᖅ ᑎᑎᕋᕆᐊᙵᖅᑕᐅᔪᑦ ᒫᓐᓇᓚᐅᑲᒃ ᖃᓄᐃᙱᑦᑎᐊᕐᓂᕐᒧᑦ 

ᖃᐅᔨᒪᔾᔪᑕᐅᔪᑦ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ ᐅᓗᕆᐊᓇᕈᓐᓇᖅᑐᓄᑦ 

ᖃᐅᔨᓴᕈᑏᑦ. ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᑲᓇᑕᒥ ᐊᑐᓕᖁᔨᔪᑦ ᑖᒃᑯᐊ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᐅᓯᖅᑕᖏᓐᓂᒃ ᐋᖅᑭᒋᐊᖅᓯᒪᔪᑦ 

ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓂ 

ᐅᓄᕐᓂᖅᓴᐅᓗᑎᒃ ᐱᔪᓐᓇᖅᑎᑦᑎᖁᓪᓗᖏᑦ ᐱᓕᕆᐊᒥᑦ-ᐱᓕᕆᐊᒧᑦ ᐱᑕᖃᕆᐊᓖᑦ 

ᐊᒻᒪᓗ ᐊᓯᔾᔨᒐᒃᓴᐅᓂᖏᑦ (ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᑲᓇᑕᒥ ᑐᓂᓯᓯᒪᓕᖅᑐᑦ 

ᑖᒃᑯᓂᖓ ᑎᑎᕋᕆᐊᙵᖅᑕᐅᔪᓂᒃ ᖃᐅᔨᒪᔾᔪᑕᐅᔪᓂᒃ ᑖᒃᑯᓄᖓ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓗᐊᒍᑦ ᐊᑐᖅᑕᐅᔪᓐᓇᖅᑐᑦ 

ᐱᕙᓪᓕᐊᑎᑦᑎᑎᓪᓗᒋᑦ ᐋᖅᑭᒋᐊᖅᓯᒪᔪᑦ ᑎᑎᕋᕆᐊᙵᖅᑕᐅᔪᑦ ᐊᒃᑐᐃᓂᕐᓄᑦ 

ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓂᒃ).  

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᑲᓇᑕᒥ ᐅᖃᖅᓯᒪᔪᑦ ᐃᓱᒫᓘᑎᒥᖕᓂᒃ ᐱᓪᓗᒋᑦ 

ᐊᔪᙱᓐᓇᔭᕐᓂᖏᑦ ᕿᒥᕐᕈᓂᕐᒥᒃ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ 

ᐅᓗᕆᐊᓇᕈᓐᓇᖅᑐᓄᑦ ᖃᐅᔨᓴᕈᑎᓂᒃ ᐊᑐᓂ ᐱᓕᕆᐊᒧᑦ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᓄᖅᑲᖅᑎᑦᑎᓇᓱᐊᖅᑎᐅᓗᑎᒃ ᑕᐃᑲᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᑲᔪᓯᓂᕆᕙᒃᑕᖏᓐᓂ. 

ᐊᒃᑐᐃᓂᕐᓄᑦ ᖃᐅᔨᓴᕐᓂᕐᒧᑦ ᑎᒥᐅᔪᑦ ᑲᓇᑕᒥ (IAAC) ᐅᓂᒃᑳᖅᓯᒪᔪᑦ ᑖᒃᑯᐊ 

ᓄᓇᖃᖅᑳᖅᓯᒪᔪᑦ ᑲᓇᑕᓗᒃᑖᒥ ᐅᓄᖅᓯᕙᓪᓕᐊᔪᑦ ᓇᓗᓇᐃᔭᐃᑎᓪᓗᖏᑦ 

ᖃᓄᐃᙱᑦᑎᐊᕐᓂᕐᒧᑦ ᐱᒻᒪᕆᐅᓪᓗᐊᑕᖅᖢᓂ ᐊᑐᖅᖢᒋᑦ ᓄᓇᖃᖅᑳᖅᓯᒪᔪᓂᒃ-

ᑲᒪᒋᔭᐅᔪᑦ ᖃᐅᔨᓴᕈᑎᓂ ᐊᒻᒪᓗ ᑐᓂᓯᓯᒪᓪᓗᑎᒃ ᐃᔾᔪᐊᖅᑕᐅᔪᓐᓇᖅᑐᓂᒃ. 

ᒐᕙᒪᖏᑦ ᓄᓇᕘᒻᒥ ᐅᓂᒃᑳᖅᓯᒪᔪᑦ ᑖᒃᑯᐊ ᐱᓇᔪᒃᑐᑦ ᖃᐅᔨᒪᓇᓱᐃᓐᓇᖅᐸᒡᓗᑎᒃ 

ᐱᕚᓪᓕᕈᑎᒃᓴᓂ ᐱᓕᕆᐊᒥᑦ, ᓲᕐᓗ ᐱᑕᖃᕐᓂᖅᓴᐅᓕᕐᓂᖏᑦ ᓂᕿᓪᓚᑦᑖᑦ 

ᐱᔾᔪᑎᒋᓪᓗᒋᑦ ᐱᐅᓯᒋᐊᖅᓯᒪᓕᕐᓂᖏᑦ ᐱᖁᑎᕐᔪᐊᑦ ᓄᓇᓂ ᐊᕕᒃᑐᖅᓯᒪᔪᓂ.  

 

3.7 ᑲᔪᓰᓐᓇᕈᓐᓇᖅᑐᒃᑯᑦ ᐱᕙᓪᓕᐊᑎᑦᑎᓂᖅ ᐊᒻᒪ ᐋᖅᑭᒃᐸᓪᓕᐊᔪᑦ ᐱᕙᓪᓕᐊᓃᑦ 

ᑭᖑᓂᐊᒍᑦ ᐅᖃᕐᕕᐅᔪᓐᓇᓚᐅᖅᑎᓪᓗᒋᑦ ᐃᓚᐅᔪᓂᑦ ᑕᒪᒃᑯᓄᖓ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ 

ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ, ᐱᓗᐊᖅᑐᒥᒃ ᐅᖃᐅᓯᐅᓪᓗᐊᑕᖅᑐᑦ ᑎᑎᖅᑲᖁᑎᖓᓄᑦ: 

▪ ᓱᖅᑲᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᑐᑭᖓᓄᑦ ᑲᔪᓰᓐᓇᕈᓐᓇᖅᑐᒃᑯᑦ ᐱᕙᓪᓕᐊᑎᑦᑎᓂᖅ. 

▪ ᓱᖅᑯᐃᓇᖅᓯᒋᐊᕈᑏᑦ ᑐᒃᓯᕋᖅᑕᐅᔪᑦ ᓈᓴᐅᑏᑦ ᐃᓄᓕᕆᓂᕐᒧᑦ ᓈᒻᒪᒋᔭᐅᔪᑦ ᐊᒻᒪᓗ ᑲᔪᓯᓂᐅᔪᑦ ᐱᓇᔪᒃᑐᓄᑦ 

ᓇᓗᓇᐃᔭᖅᑕᐅᖁᓪᓗᒋᑦ ᖃᓄᑎᒋᐅᓇᔭᕐᒪᖔᑕ ᓈᒻᒪᒋᔭᐅᔪᑦ ᓄᓇᓕᖕᓂ. 

▪ ᐱᓇᔪᒃᑐᑦ ᓇᓗᓇᐃᖅᓯᓯᒪᔪᑦ ᐋᖅᑭᒃᐸᓪᓕᐊᔪᓂᒃ ᐱᕙᓪᓕᐊᓂᕐᓂᒃ ᓯᕗᓪᓕᐅᔭᕆᐊᖃᖅᑑᓪᓗᓂ ᐱᓇᐃᓗᑕᖅ. 

ᑐᒃᓯᕋᖅᓯᒪᔪᑦ ᖃᐅᔨᒪᔾᔪᑎᒃᑲᓐᓂᕐᓂᒃ ᐋᖅᑭᒋᐊᖅᓯᒪᔪᑦ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ 

ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ, ᐅᕝᕙᓘᓐᓃᑦ ᖃᐅᔨᒪᔾᔪᑎᒃᑲᓐᓂᕐᓄᑦ ᑎᑎᖅᑲᑦ ᐅᕝᕙᓘᓐᓃᑦ ᕿᒥᕐᕈᔭᐅᕙᓪᓕᐊᔪᑦ 

ᐱᓇᔫᑏᑦ ᓇᓗᓇᙱᓪᓚᑦᑖᖁᓪᓗᒋᑦ. ᑐᒃᓯᕋᖅᓯᒪᔪᑦ ᑖᒃᑯᓄᖓᓪᓚᑦᑖᖅ ᖃᐅᔨᒪᔾᔪᑎᓂᒃ ᑲᑎᑉᐸᓪᓕᐊᔪᓄᑦ 

ᐊᒃᑐᐃᓂᕐᓄᑦ ᐃᓱᒪᒋᖃᓯᐅᔾᔨᔪᓂᒃ ᐊᒻᒪᓗ ᕿᒥᕐᕈᓂᕐᓄᑦ ᐋᖅᑭᒃᐸᓪᓕᐊᔪᓄᑦ ᐱᕙᓪᓕᐊᓂᕐᓄᑦ. 

▪ ᐊᑐᔨᖁᔭᐅᔪᑦ ᑕᒪᓐᓇ ᐋᖅᑭᒋᐊᖅᓯᒪᔪᑦ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ 

ᖃᐅᔨᒪᔾᔪᑕᐅᔪᑦ ᐃᓱᒪᒋᖃᓯᐅᔾᔨᓗᓂ ᓄᓇᓖᑦ ᐅᔾᔨᕈᓱᖕᓂᖏᓐᓂᒃ ᓈᒻᒪᒃᑐᒃᑯᑦ ᑕᑯᒃᓴᐅᔪᒥᒃ ᓯᕗᓂᒃᓴᒥ ᐱᓕᕆᐊᑉ 

ᐋᖅᑭᒃᐸᓪᓕᐊᓂᖓᓄᑦ ᑐᑭᓯᐅᒪᑦᑎᐊᕐᓂᖅᓴᐅᖁᓪᓗᒋᑦ ᑕᒪᓐᓄᓗᒃᑖᖅ ᐊᖏᓂᖓᓄᑦ ᓯᕗᓂᒃᓴᒥ ᐊᒃᑐᐃᓃᑦ 

ᐱᒋᐊᕐᓂᖓᓂ ᐱᓕᕆᐊᑉ. 

▪ ᐃᒪᓐᓈᖅᑑᑏᑦ ᓱᖅᑯᐃᓇᖅᓯᒋᐊᖅᑕᐅᖁᓪᓗᒍ ᐅᖃᐅᓯᖅᑕᖅ ᑕᒪᑐᒧᖓ “ᓈᒻᒪᒃᑐᒃᑯᑦ ᑕᑯᔭᒃᓴᐅᔪᖅ”. 

 

ᑲᑎᒪᓂᕐᒧᑦ ᑎᑎᖅᑲᑦ 

ᐱᓕᕆᖃᑎᒌᑦ ᐊᐱᖅᑯᑏᑦ/ᐅᖃᐅᓯᒃᓴᑦ 

ᓄᓇᑦᓯᐊᒥ ᐊᒻᒪᓗ ᓄᓇᕗᒻᒥ 

ᐅᔭᕋᖕᓂᐊᕐᕕᓕᕆᔩᑦ 

ᐅᖃᖃᑎᒌᖕᓂᖏᑦ 

ᑐᒃᓯᕋᖅᑐᑦ ᓱᖅᑯᐃᓇᖅᓯᒋᐊᕈᑎᓂᒃ ᖃᓄᑎᒋᑦ ᑐᓴᐅᒪᔾᔪᑏᑦ/ᓇᓗᓇᐃᔭᖅᓯᒪᔪᑦ 

ᐱᓇᔪᒃᑐᓂ ᓂᕆᐅᒋᔭᐅᔪᑦ ᐃᓚᓕᐅᑎᓯᒪᓗᑎᒃ ᐊᒃᑐᐃᓂᕐᒧᑦ ᐅᓂᒃᑳᖏᓐᓂ 

ᓯᕗᓂᒃᓴᒥ ᐱᕙᓪᓕᐊᓂᐅᑐᐃᓐᓇᕆᐊᓕᖕᓄᑦ, ᐱᓗᐊᖅᑐᒥᒃ ᐊᒥᓱᑦ ᓇᓗᓇᐃᔭᐅᑏᑦ 

ᐊᑐᐃᓐᓇᙱᑐᐃᓐᓇᕆᐊᖃᕐᓂᖏᓐᓄᑦ (ᓲᕐᓗ ᖃᔅᓯᐅᓂᖏᑦ ᐃᑎᖅᓴᓕᐅᖅᑕᐅᔪᑦ).  

ᑐᒃᓯᕋᖅᑐᑦ ᓱᖅᑯᐃᓇᖅᓯᒋᐊᕈᑎᓂᒃ ᑕᒪᒃᑐᒧᖓ ᐱᒋᐊᕈᑎᓂᒃ ᐋᖅᑭᒋᐊᖅᑕᐅᓯᒪᓗᓂ. 

ᓇᓗᓇᐃᖅᓯᓪᓗᑎᒃ ᐱᑕᖃᕆᐊᖃᕐᓂᖓᓂᒃ ᐊᓯᔾᔨᒐᒃᓴᐅᔪᓂᒃ ᑕᒪᓐᓄᑦ ᐋᖅᑭᒋᐊᕈᑏᑦ 

ᐊᔾᔨᒌᙱᓐᓂᖓᓄᑦ. 

ᐊᐱᖅᑯᑏᑦ ᐃᒪᐃᙱᒃᑲᓗᐊᕐᒪᖔᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐊᒃᑐᐃᓂᕐᒧᑦ ᖃᐅᔨᓴᕈᑎᐅᔭᕆᐊᓖᑦ ᓈᒻᒪᒋᔭᐅᓇᔭᕐᒪᖔᑕ ᐊᑐᖅᑕᐅᓗᑎᒃ ᓄᓇᕗᑦ 

ᐃᒪᓕᕆᔨᑦ ᑲᑎᒪᔨᖏᑦᑕ ᐃᒥᕐᒧᑦ ᓚᐃᓴᓐᓯᓄᑦ ᑲᔪᓯᓂᐅᔪᓄᑦ.  



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᓇᓗᓇᐃᕐᓗᒍ ᐊᑐᖅᑕᐅᓂᖏᑦ ᓯᕗᓂᒃᓴᒥ ᐋᖅᑭᙳᐊᖅᑕᐅᓯᒪᔪᑦ ᓇᓚᐅᑦᑖᕈᑏᑦ 

ᐊᑐᖅᑕᐅᖔᕈᓐᓇᖅᑐᑦ ᐱᑕᖃᕿᐊᖃᙱᓐᓂᖓᓂᒃ ᓇᓕᐊᖕᓂᑐᐃᓐᓇᖅ ᒪᓕᒐᖅᑎᒍᑦ 

ᑲᔪᓯᓂᐅᕙᒃᑐᓂ. 

ᓇᓗᓇᐃᖅᑕᐅᓪᓗᓂ ᐱᕕᖃᕐᓂᖏᓐᓂᒃ ᐋᖅᑭᒃᓱᐃᓗᑎᒃ ᐊᐅᓚᑦᑎᓂᕐᒧᑦ ᐊᒻᒪᓗ 

ᒪᓕᒐᖅᑎᒍᑦ ᑲᔪᓯᓂᐅᔪᑦ ᑲᒪᒋᔭᐅᖁᓪᓗᒋᑦ ᐋᖅᑭᒋᐊᕈᑎᑦ. ᐃᓕᓐᓂᐊᕈᑎᒃᓴᑦ 

ᖃᐅᔨᓴᖅᐸᓪᓕᐊᖏᓐᓇᕐᓂᕐᒥᑦ ᓇᓗᓇᐃᖅᑕᐅᓚᐅᖅᑐᑦ ᐊᒻᒪᓗ ᐊᒥᓱᑦ 

ᐱᓕᕆᖃᑎᒌᑎᖑᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᖅᑐᑦ ᒥᒃᖠᒋᐊᖅᓯᒪᖁᓪᓗᒋᑦ 

ᐅᓄᖅᓯᕙᓪᓕᐊᔪᑦ ᐊᒻᒪᓗ ᑖᒃᑯᐊᑦᑕᐃᓐᓇᐃᑦ ᕿᒥᕐᕈᓃᑦ ᐊᑐᖅᑕᐅᓂᖏᓪᓗ 

ᑐᓴᐅᒪᔾᔪᑏᑦ ᑲᑎᑕᐅᔪᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒥᑦ. 

Athabasca Denesųłiné 

NéNé ᓄᓇᒧᑦ ᑯᐊᐳᕇᓴᓐ 

ᐊᑐᓕᖁᔭᐅᔪᖅ ᑖᒃᑯᐊ ᐱᓇᔪᒃᑯᑦ ᑐᓂᓯᖃᑦᑕᕐᓗᑎᒃ ᑕᒪᐅᓐᓄᓗᒃᑖᖅ ᐊᒃᑐᐊᔪᓂᒃ 

ᑎᑎᖅᑲᖁᑎᓂᒃ ᐋᖅᑭᖏᐊᕈᑎᓄᑦ ᐊᒃᑐᐃᓂᕐᓄᑦ ᐅᓂᒃᑳᓂᑦ 

ᐊᑯᓂᐅᑐᐃᓐᓇᕆᐊᖃᕐᓂᖓᓄᑦ ᓇᓂᓇᓱᒡᓗᒍ ᐃᓗᓕᕐᖓᐅᑖ ᐊᒻᒪᓗ 

ᓴᒡᓗᑐᐃᓐᓇᕆᐊᖃᕐᓂᖏᓐᓄᑦ ᓄᓇᓕᖕᓂ ᑎᒥᐅᔪᓄᓪᓗ ᖃᓄᑎᒋ 

ᑐᓴᐅᒪᔾᔪᑎᑕᖃᕆᐊᖃᕐᒪᖔᑦ ᕿᒥᕐᕈᔭᐅᔭᕆᐊᓕᖕᓂᒃ. 

 

4 ᓇᐃᓪᓕᒋᐊᖅᓯᒪᔪᖅ ᐊᒻᒪᓗ ᐃᓱᖓ 

ᐊᑐᖅᑕᐅᓂᓕᒪᖓᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑐᓴᕋᓱᐊᕐᓂᕐᒧᑦ ᑲᔪᓯᓂᖓ, ᖃᐅᔨᒋᐊᒃᑲᓐᓂᕐᓂᕐᒧᑦ 

ᐅᖃᖃᑎᖃᕐᓃᑦ, ᐊᒻᒪᓗ ᑭᖑᓂᐊᒍᑦ ᑎᑎᖅᑲᑎᒍᑦ ᐅᖃᐅᓯᒃᓴᑦ, ᐃᓚᐅᔪᑦ ᑐᓂᓯᓚᐅᖅᑐᑦ ᐅᖃᐅᓯᒃᓴᖏᓐᓂᒃ, 

ᑐᓴᖃᑎᒌᒍᑎᖃᖅᖢᑎᒃ ᖃᐅᔨᒪᓂᕐᒥᖕᓂᒃ, ᐊᒻᒪᓗ ᐊᐱᖅᓱᕈᓐᓇᖅᖢᑎᒃ ᐊᔾᔨᒌᙱᑦᑐᓄᑦ ᐅᖃᐅᓯᐅᔪᓄᑦ ᐊᒃᑐᐊᔪᑦ 

ᐱᕙᓪᓕᐊᑎᑕᐅᓂᖓ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᒧᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ ᐊᒻᒪᓗᑦᑕᐅᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᖃᐅᔨᓴᕐᓂᕐᒧᑦ ᑲᔪᓯᓂᖏᓐᓄᑦ. ᐃᓚᐅᔪᑦ ᑐᓂᓯᓚᐅᖅᑐᑦ ᐅᖃᐅᓯᒃᓴᑐᐃᓐᓇᓂᒃ ᐅᖃᐅᓯᐅᔪᓪᓗᐊᑕᕐᓄᑦ 

ᕿᒥᕐᕈᔭᐅᖁᓪᓗᒋᑦ ᐊᒻᒪᓗ ᑎᑎᕋᕆᐊᙵᖅᑕᐅᔪᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ ᐊᒻᒪᓗ ᑕᒪᒃᑯᓄᖓ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑐᓴᕋᓱᐊᕐᓂᕐᒧᑦ ᑲᔪᓯᓂᕆᕙᒃᑕᖏᓐᓂ. ᐅᖃᐅᓯᒃᓴᑦ ᑐᓂᔭᐅᔪᑦ ᐱᖃᓯᐅᔾᔨᔪᑦ ᐅᑯᓂᖓ: 

▪ ᐱᑕᖃᕆᐊᖃᕐᓂᖓᓂᒃ ᑕᒪᐃᓐᓄᓗᒃᑖᖅ ᓱᖅᑯᐃᓇᖅᓯᒋᐊᕈᑎᓂᒃ, ᐱᖃᓯᐅᑎᓪᓗᒋᑦ ᐅᖃᐅᓯᖅᑕᓪᓗᐊᑕᑦ, 

ᐱᔪᒥᒍᓱᖕᓃᑦ ᐃᓚᐅᑎᑦᑎᓂᒃᑲᓐᓂᕐᓂᒃ ᓯᕗᓂᐊᒍᑦ ᑭᖑᓪᓕᖅᐴᖅᓯᐅᑎᓕᐅᖅᑕᐅᓚᐅᖅᑳᖅᑎᓐᓇᒋᑦ 

ᐋᖅᑭᒋᐊᖅᑕᐅᓯᒪᔪᑦ ᑎᑎᕋᕆᐊᙵᖅᑕᐅᓯᒪᔪᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᕙᒃᑐᑦ, 

ᐊᒻᒪᓗ ᓱᖅᑯᐃᓇᖅᓯᒋᐊᕈᑏᑦ ᓇᓗᓇᙱᑦᑎᐊᖅᑐᓪᓗ ᖃᔪᓯᓂᐅᔪᓄᑦ ᐊᑐᓕᖅᑎᑦᑎᓂᕐᒧᑦ ᖃᐅᔨᒪᔾᔪᑕᐅᔪᓂᒃ 

ᑭᖑᓪᓕᖅᐹᖅᓯᐅᓯᐊᕆᔭᐅᒍᑎᒃ. 

▪ ᐃᓚᐅᔪᓗᒃᑖᑦ ᑐᓯᕋᒃᑲᓐᓂᓚᐅᖅᑐᑦ ᓱᖅᑯᐃᓇᖅᓯᒋᐊᕈᑎᒃᑲᓐᓂᕐᓂᒃ ᑐᑭᖏᓐᓄᑦ ᐊᒻᒪᓗ ᐅᖃᐅᓯᖅᑕᖏᓐᓄᑦ 

ᐊᑐᖅᑕᐅᔪᓄᑦ (ᓲᕐᓗ ᐃᓄᐃᑦ ᖃᐅᔨᒪᔭᑐᖃᖏᑦ, ᐊᖏᓂᖓ, ᐊᒻᒪᓗ ᓄᓇᓖᑦ, ᐱᖃᓯᐅᑎᓪᓗᒋᑦ 

ᓱᖅᑯᐃᓇᖅᓯᒋᐊᖅᑕᐅᓗᑎᒃ ᐅᓄᙱᓛᖑᔪᓐᓇᖅᑐᑦ ᐱᑕᖃᕆᐊᓖᑦ ᐱᓇᔪᒃᑐᑦ ᐃᑲᔪᖅᑐᐃᖁᓪᓗᒋᑦ 

ᓇᓗᓇᙱᑦᑎᐊᖅᑐᒃᑯᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᔪᓯᓂᖏᓐᓂ). 

▪ ᐱᓇᔪᒃᑐᑦ ᐱᔪᒥᒍᓱᒃᓯᒪᔪᑦ ᐃᓚᐅᓗᑎᒃ ᓇᔫᑎᓗᑎᒃ ᑐᓴᕋᓱᐊᕐᓂᒃᑲᓐᓂᕐᓂᒃ ᑲᑎᒪᓂᕐᓂ, ᐱᓗᐊᖅᑐᒥᒃ 

ᐋᖅᑭᒃᑕᐅᕙᓪᓕᐊᔪᓄᑦ ᐱᕙᓪᓕᐊᓂᐅᔪᓄᑦ, ᐊᒻᒪᓗ ᐃᓚᐅᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᐸᕐᓇᐃᓂᕐᒧᑦ ᑲᑎᒪᓂᖏᓐᓂᒃ ᓄᓇᓕᖕᓂ ᐅᐱᕐᖔᖓᓂ 2023. 

▪ ᐱᓇᔪᒃᑐᑦ ᐱᔪᒥᒍᓱᒃᓯᒪᔪᑦ ᕿᒥᕐᕈᓗᑎᒃ ᐊᓯᔾᔨᐅᑎᓂᒃ ᐋᖅᑭᒋᐊᖅᑕᐅᓯᒪᔪᓂ ᑎᑎᕋᕆᐊᙵᖅᑕᐅᓯᒪᔪᓂ 

ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑎᓂᒃ ᑭᖑᓪᓕᖅᐹᖅᓯᐅᓯᐅᖅᑕᐅᓚᐅᖅᑳᖅᑎᓐᓇᒋᑦ ᐊᒻᒪᓗ 

ᓴᖅᑭᑕᐅᖅᑳᖅᑎᓐᓇᒋᑦ ᐅᖃᐅᓯᒃᓴᖃᕐᕕᐅᔪᓐᓇᕐᓗᑎᒃ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

▪ ᐃᓚᐅᔪᑦ ᐃᒪᓐᓈᖅᑐᖅᓯᓯᒪᔪᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑎᑦ ᐊᑐᓕᖅᑎᑕᐅᓗᑎᒃ 

ᐸᕐᓇᐃᓂᕐᒧᑦ ᐊᒻᒪᓗ ᐅᓗᕆᐊᓇᖅᑐᓂᒃ ᖃᐅᔨᓴᕐᓂᕐᒧᑦ ᐱᓕᕆᔾᔪᑕᐅᓗᑎᒃ ᖃᐅᔨᓴᖅᑕᐅᖁᓪᓗᒋᑦ ᐅᓗᕆᐊᓇᖅᑐᑦ, 

ᖃᖓᒃᑰᓇᔭᕐᓂᖏᑦ ᐊᒻᒪᓗ ᑮᓇᐅᔭᖃᖅᑎᑦᑎᔾᔪᑏᑦ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᓪᓚᕆᒃᑐᑦ ᐃᓚᐅᖏᓐᓇᖃᑦᑕᕐᓂᖏᓐᓄᑦ ᐃᓚᐅᖃᑦᑕᖅᑐᑦ 

ᐱᕙᓪᓕᐊᑎᑕᐅᑎᓪᓗᒋᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ. ᐅᖃᐅᓯᒃᓴᑦ ᓴᖅᑭᑕᐅᔪᑦ ᑲᑎᒪᓂᕐᓂ 

ᐃᓚᓕᐅᔾᔭᐅᓯᒪᔪᑦ ᑕᕝᕙᓂ ᐅᓂᒃᑳᒥ ᐊᖏᓂᖅᓴᒥᑦ ᐅᖃᓕᒫᒐᓕᐅᕐᓂᕐᒧᑦ. ᑖᓐᓇ ᐅᓂᒃᑳᖅ ᐃᓄᒃᑎᑑᓕᖅᑕᐅᓂᐊᖅᑐᑦ 

ᐊᒻᒪᓗ ᐃᓄᐃᓐᓇᖅᑑᓕᖅᑎᑕᐅᓗᓂ ᖃᕆᓴᐅᔭᒃᑯᓪᓗ ᐊᔾᔨᖏᑦ ᓴᖅᑭᑕᐅᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᖃᕆᓴᐅᔭᒃᑯᑦ ᑭᒃᑯᓕᒫᑦ ᑎᑎᕋᖅᑕᐅᓯᒪᕝᕕᖓᒍᑦ. ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ 

ᖃᐅᔨᒪᔾᔪᑏᑦ ᓴᖅᑭᑕᐅᓛᖅᑐᑦ ᑭᒃᑯᓕᒫᑦ ᑎᑎᖅᑲᑎᒍᑦ ᐅᖃᐅᓯᒃᓴᖃᕈᓐᓇᖁᓪᓗᒋᑦ. 

 

5 ᐅᐃᒍᖅ A 

ᐋᖅᑭᑦᑎᐊᖅᓯᒪᔭᕆᐊᑐᖏᑦᑐᑦ ᓇᐃᓈᖅᓯᔾᔪᑎᑦ 

 

ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑏᑦ ᐱᔭᐅᑎᑦᑎᓂᐋᕐᒪᑕ ᑐᓴᐅᒪᔾᔪᑎᒃᓴᓂᒃ ᑐᒃᓯᕋᐅᑎᓕᐅᖅᓯᒪᔪᒧᑦ 

ᐋᖅᑭᒃᓱᐃᑎᓪᓗᒋᑦ ᑖᒃᑯᐊ ᐊᒃᑐᖅᑕᐅᓂᕐᒥᑦ ᐅᖃᐅᓯᖃᒃᓯᒪᔪᑦ, ᑭᖑᓕᕇᒃᑐᓂᒃ ᑎᑎᕋᒃᓯᒪᔪᖁᑎᓂ ᓇᓗᓇᐃᔭᐅᖅᓯᒪᓪᓗᑎᒃ 

ᐸᕐᓇᖕᓂᐅᔪᓂᑦ, ᐊᑐᓕᖅᑎᑕᐅᓂᖏᓐᓂᒃ, ᐊᒻᒪᓗ ᐱᓕᕆᐊᖑᓕᕐᓂᖏᓐᓂᑦ ᐊᑐᕈᓐᓃᖅᑎᑕᐅᓂᖏᑦ ᐱᓕᕆᐊᓴᐅᑉ 

ᑕᐃᒫᖑᒋᐊᖃᒃᑎᑕᐅᓪᓗᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (NIRB) ᕿᒥᕐᕈᔭᐅᓂᖏᓐᓄᑦ. ᐱᓕᕆᐊᒃᓴᓕᕆᓯᒪᔪᑦ 

ᒪᓕᒃᑕᐅᔭᕆᐊᓕᑦ ᐱᔭᐅᑎᑕᐅᓂᐊᖅᑐᑦ ᐱᔭᐅᔭᕆᐊᖃᑐᐊᖅᐸᑕ. 

 

ᐅᖃᐅᓯᐅᓪᓗᐊᑕᕐᓂᐊᖅᑐᑦ ᐅᖃᖃᑎᒌᖕᓂᕐᒧᑦ ᐊᒻᒪ ᐅᖃᐅᓯᒃᓴᓕᐅᕐᓂᕐᒧᑦ 

 

ᐊᒥᓱᑲᓪᓚᐃᑦ ᐅᖃᓚᐅᑎᒋᔭᐅᔪᑦ ᓇᓗᓇᐃᖅᑕᐅᓚᐅᖅᐳᑦ ᕿᒥᕐᕈᓂᖃᒃᑎᓪᓗᒋᑦ ᑎᓯᐱᕆ 6, 2018−ᒥ ᐅᖃᐅᓯᕆᔭᐅᔪᑦ 

ᑐᓂᔭᐅᔪᑎᓪᓗᒋᑦ ᐅᑯᓇᓃᑦᑐ ᑎᑎᕋᕆᐊᙵᖅᑕᐅᔪᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓂ, 

ᒫᓐᓇᕋᑖᖑᓚᐅᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ (NIRB) ᐱᓕᕆᓂᖏᓐᓂ, ᐊᒻᒪᓗ ᐊᔾᔨᐸᓗᖏᑎᒍ 

ᐃᖃᓇᐃᔭᖑᔪᓂ ᐊᓯᖏᓐᓂ ᐊᕕᒃᑐᖅᓯᒪᓂᐅᔪᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑐᒃᓯᕋᕐᒪᑕ 

ᐅᖃᕕᖃᖁᔨᓪᓗᑎᒃ ᒪᑯᓇᓂ ᐅᖃᓚᐅᑎᒋᔭᐅᔪᓂ, ᐱᖃᓯᐅᑎᓪᓗᒋᑦ ᖃᓄᑐᐃᓐᓇᖅ ᐃᓚᒃᑲᓐᓂᖏᓐᓂᑦ ᑭᐅᔾᔪᑕᐅᔪᓂᑦ 

ᐱᓕᕆᖃᑕᐅᔪᓂᑦ: 

 

ᐅᖃᐅᓯᔅᓴᐃᑦ ᓇᓗᓇᐃᔭᖅᓯᒪᔪᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ 

ᐃᓄᓕᒫᑦ ᐱᓕᕆᖃᑕᐅᓂᖏᑦ 

▪ ᐃᓄᐃᑦ ᐊᒻᒪᓗ ᓄᓇᓕᖕᒥᐅᑕᐃᑦ ᐱᓕᕆᖃᑕᐅᔭᕆᐋᖃᕐᒪᑕ 

ᐱᓕᕆᐊᖑᓂᓕᒫᖏᓐᓂ ᐃᓘᓐᓇᑎᒃ ᖃᓄᐃᓕᕙᓪᓕᐊᓂᖏᓐᓂ 

ᐱᓕᕆᐊᒃᓴᖁᑎᐅᑉ ᐱᕙᓪᓕᐊᑎᑕᐅᓂᖓᓂ. 

▪ ᐃᓄᐃᑦ ᖃᐅᔨᒪᔭᑐᖃᖏᑦ ᑐᓴᖅᑎᑦᑎᔭᕆᐋᖄᕐᒪᑕ ᐃᓘᓐᓇᖏᓐᓂᑦ 

ᖃᓄᐃᓕᖓᓂᖏᓐᓂᑦ ᐊᒃᑐᐃᓂᖏᓐᓂᒃ ᖃᐅᔨᓴᖅᓯᐅᔪᑦ. 

▪ ᑐᒃᓯᕋᐅᑎᓕᐅᖅᓯᒪᔪᖅ ᑐᓴᖅᑎᑦᑎᔭᕆᐋᖄᕐᓂᐋᖅᑐᖅ ᖃᓄᖅ 

ᒪᓕᒃᑎᒋᓯᒪᖕᒪᖔᕐᒥ ᐃᓘᓐᓇᖏᓐᓂᒃ ᐊᑐᖅᑕᐅᔪᓐᓇᖅᑐᓂᒃ ᐃᓄᖕᓂᑦ 

ᒪᓕᒃᑕᐅᖁᔭᐅᔪᓂᑦ ᓄᐊᑕᐅᓯᒪᔪᓂᑦ, ᓴᐳᒻᒥᒃᓯᓂᕐᒧᑦ, ᐊᒻᒪᓗ 

ᐊᑐᖅᑕᐅᓂᖏᓐᓂᑦ ᐃᓄᐃᑦ ᖃᐅᔨᒪᔭᑐᖃᖏᑕ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

▪ ᐃᓄᐃᑦ ᐃᓚᐅᖃᑕᐅᔭᕆᐊᖃᖅᐳᑦ ᑕᒪᒃᑭᓂ ᑲᑎᖅᓱᐃᓂᕐᒥ ᐊᒻᒪ 

ᑐᑭᓕᐊᖑᓂᖓᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪ ᐊᓯᖏᓐᓂ 

ᖃᐅᔨᒪᓂᐅᔪᓂ ᐅᖃᐅᓯᐅᔪᓂ. 

▪ ᑐᒃᓯᕋᐅᑎᓕᐅᖅᓯᒪᔪᖅ ᐱᔭᐅᑎᑦᑎᔭᕆᐋᖃᕐᓂᐋᖅᑐᖅ ᐱᔾᔪᑎᒋᔭᖏᓐᓂᒃ 

ᐱᔭᕇᒃᓯᔾᔪᑎᖏᑕᑦ ᐊᔾᔨᒋᔭᐅᖏᓪᓗᑎᒃ ᑕᐃᑯᓇᖓᑦ ᓄᓇᓕᖕᒥᑦ 

ᑐᑭᓯᓂᕆᔭᐅᔪᓂᑦ. 

ᐱᓕᕆᔾᔪᑏᑦ ▪ ᐊᒥᒐᖏᓪᓗᑎᒃ ᑐᓴᐅᒪᔾᔪᑎᒃᓴᐃᑦ ᐊᒻᒪᓗ ᖃᐅᔨᓴᖅᓯᔾᔪᑎᑦ 

ᐃᓚᓕᐅᑎᓯᒪᔭᕆᐊᓖᑦ (ᑐᑭᓕᐅᑎᓗᒍ ᖃᐅᔨᓇᓱᐊᕐᓂᕐᒧᑦ ᑐᓴᐅᒪᔾᔪᑎᒃᓴᐃᑦ, 

ᐃᓱᒪᒃᓴᖅᓯᐅᕈᑎᒃᓴᐃᑦ ᑐᓴᐅᒪᔾᔪᑎᒃᓴᑦ, ᐃᓄᐃᑦ ᖃᐅᔨᒪᔭᑐᖃᖏᑦ, 

ᓄᓇᖃᖅᑳᒃᓯᒪᔪᓄᑦ ᖃᐅᔨᒪᓂᕆᔭᐅᔪᑦ, ᐊᒻᒪᓗ ᓄᓇᓕᖕᒥ 

ᖃᐅᔨᒪᓂᕆᔭᐅᔪᑦ). 

▪ ᑐᒃᓯᕋᐅᑎᓕᐅᖅᓯᒪᔪᖅ ᓇᓗᓇᐃᖅᓯᔭᕆᐊᖃᕐᓂᐋᖅᑐᖅ 

ᐊᒻᒪᓗ/ᐅᕝᕙᓘᓐᓃᑦ ᑐᑭᓯᓇᖅᓯᑎᑦᑎᓗᓂ ᓇᓗᓈᕿᔪᓂᑦ ᐱᓕᕆᔾᔪᓯᕐᓂᒃ 

ᐊᒻᒪᓗ ᐱᔭᕇᒃᓯᔾᔪᑎᓂᒃ. 

▪ ᑐᒃᓯᕋᐅᑎᓕᐅᖅᓯᒪᔪᑦ ᑲᔪᖏᖅᓴᖅᑕᐅᕗᑦ ᐊᑐᖁᔭᐅᓪᓗᑎᒃ ᑕᐃᒫᑐᐃᓐᓇᖅ 

ᐅᖃᓪᓚᒍᓯᑐᐃᓐᓇᕐᒥᑦ ᐊᔪᕐᓇᖏᓐᓂᓕᒫᖓᓄᑦ ᐊᒻᒪᓗ ᐊᑐᕆᐋᖃᕐᓗᑎᒃ 

ᑕᐃᒫᑐᐃᓐᓇᖅ ᐅᖃᓪᓚᒍᓯᑐᐃᓐᓇᕐᒥᑦ ᓇᐃᓈᖅᓯᔾᔪᑎᓂᒃ ᐊᑐᓂ 

ᐅᖃᓕᒫᒐᓕᐊᖑᓯᒪᔪᓄᑦ. 

▪ ᑐᒃᓯᕋᐅᑎᓕᐅᖅᓯᒪᔪᖅ ᐱᓕᕆᔭᕆᐊᖃᕐᓂᐋᖅᑐᖅ 

ᐊᒃᑐᖅᑕᐅᑐᐃᓐᓇᕆᐊᖃᓂᖏᓐᓂᑦ ᓄᓇᓖᑦ ᖃᓄᐃᑦᑐᑦ ᑕᑯᒃᓴᐅᔪᑦ 

ᐃᑲᔫᑎᖃᓂᖅᐹᖑᔪᓐᓇᕐᒪᖔᑕ (ᑐᑭᓕᐅᑎᓗᒍ ᑕᕝᕙᓪᓚᕆᐅᖅᑰᔨᓗᑎᒃ 3D 

ᓴᓇᓯᒪᓂᒃᓴᐅᔪᑦ, ᓄᓇᙳᐊᑦ ᐊᔾᔨᙳᐊᖃᕐᓗᑎᒃ ᑕᕝᕙᓃᑦᑐᓂᒃ, 

ᐅᕝᕙᓘᓐᓃᑦ ᐊᔾᔨᓕᐅᖅᑕᐅᓯᒪᓗᑎᒃ ᓇᒦᓐᓂᖏᑦ).  

ᐃᓅᖃᑎᒋᑦ−ᒪᑭᒪᓇᓱᐊᕈᑎᖏᑦ 

ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ 

▪ ᖃᐅᔨᓇᓱᐋᕐᓂᖅ ᐃᓅᖃᑎᒋᑦ−ᒪᑭᒪᓇᓱᐊᕈᑎᖏᑦ 

ᐱᓕᕆᐊᖑᔭᕆᐋᖃᕐᓂᐊᖅᑐᖅ ᑕᐃᒪᓪᓗᐊᖅᑎᑕᐅᓗᑎᒃ ᖁᕝᕙᓯᓂᖏᑦ 

ᐱᓕᕆᐊᖑᓇᓱᐋᖅᑎᓪᓗᒋᑦ ᐊᒻᒪᓗ ᐱᓕᕆᑦᑎᐊᕈᓐᓇᕐᓂᑦ ᐃᒪᓇᐅᓗᑎᒃ 

ᖃᓄᐃᓕᖃᑦᑕᓂᖓᓄᑦ ᐊᕙᑎᒋᔭᑦᑕ. 

▪ ᑐᒃᓯᕋᐅᑎᓕᐅᖅᓯᒪᔪᖅ ᐱᓕᕆᖃᑎᖃᕆᐋᖃᕐᓂᐋᖅᑐᖅ ᐃᓄᖕᓂᑦ ᐊᒻᒪᓗ 

ᓄᓇᓕᒥᐅᑕᕐᓂᑦ ᐊᒃᑐᖅᑕᐅᑐᐃᓐᓇᕆᐊᓕᖕᓂᑦ ᓄᓇᓕᖕᓂᒃ ᑕᒪᒃᑯᐊ 

ᖃᓄᐃᓕᖓᓕᖅᑎᑦᑎᔪᑦ ᑕᐃᒃᑯᐊ ᐱᒻᒪᕆᐅᓛᖑᓂᖏᑦ ᐃᓄᖕᓄᑦ 

ᖃᓄᐃᖏᑦᑎᐋᕐᓂᕆᔭᐅᔪᓄᑦ ᓂᕈᐊᖅᑕᐅᒐᔭᕐᓗᑎᒃ 

ᓇᓗᓇᐃᖅᓯᔾᔪᑕᐅᖁᓪᓗᒋᑦ. 

▪ ᑕᒪᒃᑭᐅᒪᔪᒥ ᑐᑭᓯᐅᒪᓂᐅᔪᒥ ᐋᓐᓂᐊᖃᕐᓇᙱᑦᑐᓕᕆᓂᕐᒥ 

ᐱᓕᕆᐊᖑᔭᕆᐊᖃᖅᐳᖅ.  

ᑐᙵᕕᓪᓗᐊᑕᖅ 

(ᖃᓄᐃᓕᖃᑦᑕᓂᖓᓄᑦ ᐊᒻᒪᓗ 

ᐃᓅᖃᑎᒋᑦ−ᒪᑭᒪᓇᓱᐊᕈᑎᖏᑦ) 

▪ ᑐᙵᕕᓪᓗᐊᑕᖅ ᐃᓚᖃᕐᒪᑦ ᑕᐃᔅᓱᒪᓂᓕᓴᐃᑦ ᑐᑭᓯᓇᖅᓯᔾᔪᑎᖏᓐᓂᑦ 

ᐊᒻᒪᓗ ᒪᓐᓇᐅᔪᖅ ᑐᙵᕕᓪᓗᐊᑕᐃᑦ ᖃᓄᐃᓕᖓᓕᕐᓂᖏᓐᓂᑦ. 

▪ ᓇᓗᓇᐃᔭᖅᓯᓂᖅ ᖃᓄᖅ ᑕᒪᔾᔭᐅᔪᖅ ᐊᕙᑎᒋᔭᕗᑦ ᓂᕆᐅᒋᔭᐅᖕᒪᖔᑦ 

ᐊᓯᕈᕋᔭᕐᓂᖓ ᐱᓕᕆᐊᖑᓂᓕᒫᖓᓂ ᐱᓕᕆᐊᒃᓴᖅ 

ᐱᓕᕆᒋᐋᕈᑎᒋᔭᐅᓗᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

▪ ᖃᓄᑐᐃᓐᓇᖅ ᐱᕕᖃᕐᓂᕐᒧᑦ ᑭᒡᓕᒋᑎᑕᐅᔪᑦ ᑐᕌᖓᓗᑎᒃ 

ᐊᑑᑎᖃᓂᖏᓐᓄᑦ ᖃᐅᔨᒪᔾᔪᑎᒃᓴᐃᑦ ᐊᑐᖅᑕᐅᔪᑦ 

ᑐᑭᓯᓇᖅᓯᑎᑕᐅᔭᕆᐊᖃᕐᒪᑕ (ᑐᑭᓕᐅᑎᓗᒍ, ᑐᙵᕕᓪᓗᐊᑕᖅ 

ᖃᐅᔨᒪᔪᑎᒃᓴᖅ ᐊᑑᑎᖃᕈᓐᓇᖏᑐᐃᓐᓇᕆᐊᖃᕐᒪᑦ ᑭᖑᓂᖓᒍᑦ 

ᑕᐃᔅᓱᒪᓂᓪᓗᐊᖅ ᐱᕕᖃᕐᓂᐅᔪᒥ ᑕᐃᒪᐃᔾᔪᑎᒋᓗᒍ ᐊᓯᕈᕐᓂᖏᓐᓄᑦ 

ᖃᐅᔨᓴᒐᒃᓴᓕᐅᕐᓂᕐᒧᑦ ᐱᓕᕆᔾᔪᓰᑦ). 

ᐊᒃᑐᐃᓂᐅᔪᒥᑦ ᖃᐅᔨᓴᖅᓯᓂᖅ 

(ᐱᖃᓯᐅᑎᔭᐅᓗᓂ ᐱᒻᒪᕆᐋᓗᖕᓂᖓ 

ᖃᐅᔨᓇᓱᐋᖅᓯᓂᐅᑉ) 

▪ ᐊᒃᑐᖅᑕᐅᓂᖏᓐᓂᑦ ᖃᐅᔨᓴᖅᓯᓂᑦ ᐅᖃᐅᓯᖃᑦᑎᐋᕆᐊᖃᓂᐊᖅᑐᑦ: 

o ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᐃᓂᐅᔪᓂ ᐊᒻᒪᓗ ᐊᒃᑐᐃᓂᐅᔪᓂ 

ᐃᓄᑐᐃᓐᓇᕐᓄᑦ ᐱᒻᒪᕇᑦ ᐃᓚᒋᔭᐅᔪᑦ ᐃᓱᒪᒃᓴᖅᓯᐅᕆᓚᐅᖅᐳᑦ; 

o ᐊᒃᑐᐃᓂᕆᔭᐅᑐᐃᓐᓇᕆᐋᓕᑦ ᐊᒻᒪᓗ ᐊᓯᕈᒃᑕᐅᓂᖏᑦ 

ᐱᒻᒪᕆᖁᑎᒋᔭᐅᓂ ᑐᕌᖓᓂᖏᓐᓄᑦ ᐅᕝᕙᓘᓐᓃᑦ 

ᐃᓗᑦᑎᖅᓯᓂᖏᓐᓄᑦ ᐱᓕᕆᔾᔪᑎᓂᒃ (ᐃᒪᓐᓇᓗ 

ᐅᖃᐅᑎᒋᔭᐅᓱᖑᒋᓪᓗᓂ ᐋᖅᑭᒃᓯᒪᓂᖏᑦ ᐊᒃᑐᐃᓃᑦ); 

o ᐊᖏᐸᓗᖕᓂᖓᓂ ᓇᓚᐅᑦᑖᕆᔭᐅᔪᒥ ᐊᒃᑐᐃᓂᐅᔪᒥ ᐊᒻᒪ ᐱᔾᔪᑎᖓᓂ 

ᑕᐃᔅᓱᒧᖓ ᐃᓱᒪᓕᐊᖑᓂᐅᔪᒧᑦ; 

o ᐱᓕᖅᐸᓪᓕᐊᓕᑐᐃᓐᓇᕆᐊᓖᑦ ᐊᒃᑐᐃᓃᑦ ᑐᒃᓯᕌᒍᓯᒪᔪᒧᑦ ᐱᓕᕆᐊᒃᓴᒥ 

ᐱᒻᒪᕆᖁᑎᒋᔭᐅᔪᓂ ᐊᒻᒪᓗ ᐱᓕᕆᔾᔪᑎᑦ ᓇᓗᓇᐃᖅᑕᐅᓯᒪᔪᓂ; 

o ᐱᑕᖃᑐᐃᓐᓇᕆᐊᖃᕐᓂᖓᓂ ᑭᒡᓕᓕᐊᖑᓯᒪᔪᓄᑦ ᐊᒃᑐᐃᓂᐅᔪᓄᑦ; 

o ᑐᒃᓯᕋᖅᑕᐅᔪᒥ ᓱᕋᒃᑕᐅᑦᑕᐃᓕᓂᕐᓂ ᐱᓕᕆᓂᐅᔪᓂ ᐱᑦᑕᐃᓕᒪᓂᕐᒧᑦ, 

ᒥᒃᖠᒋᐊᕐᓂᕐᒧᑦ, ᐅᕝᕙᓘᓐᓃᑦ ᐊᑐᖅᑕᐅᓂᐊᖅᑐᕕᓂᐅᒐᓗᐊᑦ 

ᑭᖑᕙᕆᐊᕐᓂᖏᓐᓄᑦ ᓇᓚᐅᑦᑖᕆᔭᐅᔪᓂ ᐊᒃᑐᐃᓂᐅᔪᓂ; ᐊᒻᒪᓗ 

o ᑐᙵᕕᖃᕐᓗᓂ ᐱᓕᕆᐊᖑᓯᒪᖏᓐᓂᖏᓐᓂᑦ ᐊᒃᑐᐄᓂᕆᔭᐅᔪᑦ 

ᑭᖑᓂᖓᒍᑦ ᐊᒃᓱᐋᓗᕈᓐᓃᖅᑎᑕᐅᒋᐋᓚᐅᖅᑎᓪᓗᒍ ᐱᓕᕆᐊᖑᓪᓗᓂ 

ᐱᓕᕆᐊᖑᓚᐅᖅᑎᓪᓗᒋᑦ. 

▪ ᑐᒃᓯᕋᐅᑎᓕᐅᖅᓯᒪᔪᑦ ᓂᕆᐅᒋᔭᐅᕗᑦ ᐱᓕᕆᖁᔭᐅᓪᓗᑎᒃ 

ᖃᐅᔨᓇᓱᐋᕐᓂᕐᒥ ᐊᒃᑐᐃᓂᖏᓐᓂᑦ ᓇᓗᓇᐃᖅᑕᐅᓯᒪᔪᓂᒃ ᓄᓇᓕᖕᓄᑦ 

ᐊᑲᐅᙱᓕᐅᕈᑎᒋᔭᐅᓂᖏᓐᓄᑦ ᐃᓱᒫᓗᑎᒋᔭᐅᓪᓗᑎᒃ, 

ᐃᓚᒋᔭᐅᒃᑲᓐᓂᕐᓗᓂ ᑕᒪᒃᑯᓄᖓ ᐊᒃᓲᓂᖅᓴᖅ 

ᑕᐃᒪᐃᓕᑎᑕᐅᔪᓐᓇᕐᓂᖓᓄᑦ ᐱᓕᕆᐊᖑᓯᒪᖏᓐᓂᖏᓐᓄᑦ ᐊᒃᑐᐃᓂᐅᔪᑦ. 

ᐱᓕᖅᐸᓪᓕᐊᑐᐃᓐᓇᖅᑐᑦ 

ᐊᒃᑐᐃᓂᖏᑦ 

▪ ᐱᓕᖅᐸᓪᓕᐊᑐᐃᓐᓇᖅᑐᑦ ᐊᒃᑐᐃᓂᖏᑦ ᐅᖃᐅᓯᖃᕐᒪᑕ 

ᐊᖏᒡᓕᕙᓪᓕᐊᓂᖏᓐᓂᒃ ᐅᕝᕙᓘᓐᓃᑦ ᐃᓚᕙᓪᓕᐊᓂᖏᓐᓂᒃ 

ᐊᓯᕈᐃᓂᐅᔪᑦ ᐃᓅᖃᑎᒋᑦ−ᒪᑭᒪᓇᓱᐊᕈᑎᖏᓐᓂᑦ ᐅᕝᕙᓘᓐᓃᑦ 

ᖃᓄᐃᓕᖃᑦᑕᓂᖓᓄᑦ ᐊᕙᑎᒋᔭᑦᑕ ᑕᐃᒪᐃᑎᑕᐅᓗᓂ ᑕᐃᔅᓱᒪᓂᓕᓴᕐᒧᑦ, 

ᑕᒪᔾᔭᐅᔪᒧᑦ, ᐊᒻᒪᓗ ᑐᒃᓯᕌᖑᓯᒪᔪᒧᑦ ᐃᓅᖃᑕᐅᔪᓄᑦ ᖃᓄᐃᓘᕈᑎᒋᔭᐅᔪᓂ 

ᐊᒻᒪᓗ/ᐅᕝᕙᓘᓐᓃᑦ ᐱᖅᑯᓯᕐᒥᒍᑦ ᖃᓄᐃᓕᕙᓪᓕᐋᓂᖓᓄᑦ. 

▪ ᐱᓕᖅᐸᓪᓕᐊᑐᐃᓐᓇᖅᑐᑦ ᐊᒃᑐᐃᓂᖏᑦ ᐱᕕᐊᕐᓇᖅᑐᖁᑎᒋᔭᐅᔪᓂᒃ 

ᖃᓄᐃᓕᖃᑦᑕᓂᖓᓄᑦ ᐃᓅᖃᑎᒋᑦ−ᒪᑭᒪᓇᓱᐊᕈᑎᖏᑕ ᐃᓚᖏᑦ 

ᐱᖃᓯᐅᔾᔨᔭᕆᐊᖃᕐᒪᑕ ᐃᓕᖅᑯᓯᕐᒥᑦ, ᐋᓐᓂᐊᖃᖏᓐᓂᒻᒥᒃ, ᐊᒻᒪᓗ 

ᓂᕿᒃᓴᖃᑦᑎᐋᕐᓂᕐᒥᑦ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

▪ ᐅᖃᐅᓯᕆᔭᐅᔪᒪᔪᑦ ᑐᒃᓯᕌᖑᔭᕆᐋᓕᐅᒐᓗᐊᑦ ᐃᓘᓐᓇᖏᓐᓃᖓᕐᓗᑎᒃ 

ᐊᑑᑎᖃᑦᑎᐊᖅᑐᑦ ᐱᓕᕆᖃᑎᒌᒃᑐᓂᑦ (ᐃᓚᒋᔭᐅᓗᑎᒃ ᒐᕙᒪᒃᑯᑦ, 

ᐱᓕᕆᖁᔭᐅᓯᒪᔪᑦ ᐃᓄᐃᑦ ᐃᖃᓇᐃᔭᕐᕕᖁᑎᖏᓐᓂᑦ, ᐊᒻᒪᓗ 

ᐊᒃᑐᖅᑕᐅᑐᐃᓐᓇᕆᐋᓕᑦ ᓄᓇᓕᖕᓃᖓᕐᓗᑎᒃ) ᐊᒻᒪᓗ ᑐᓴᖅᑎᑕᐅᖕᒥᓗᑎᒃ 

ᓄᓇᓕᖕᓅᖓᔪᓂᒃ ᖃᐅᔨᒪᒋᐊᖅᓯᓂᕐᒧᑦ ᐱᓕᕆᔾᔪᓂᑦ. 

▪ ᐱᓕᖅᐸᓪᓕᐊᑐᐃᓐᓇᖅᑐᑦ ᐊᒃᑐᐃᓂᖏᑦ ᐃᓱᒪᒃᓴᖅᓯᐅᕈᑎᖃᕆᐊᓕᑦ ᑕᒪᓐᓇ 

ᐱᓕᖅᐸᓪᓕᐊᑐᐃᓐᓇᕐᓗᓂ ᖃᓄᐃᓕᖃᑦᑕᓂᖓ ᐊᒻᒪᓗ 

ᐃᓅᖃᑎᒋᑦ−ᒪᑭᒪᓇᓱᐊᕈᑎᖏᑕ ᐊᒃᑐᐃᓂᖏᑦ ᑕᐃᒪᐃᓕᑎᑕᐅᔪᓐᓇᕐᒥᖕᒪᑕ 

ᐃᒻᒥᑰᖓᔪᓄᑦ ᒥᑭᔫᒐᓗᐊᓄᑦ, ᑭᓯᐊᓂ ᑲᑎᓪᓗᒋᑦ ᐊᖏᔪᐋᓗᖕᒪᑕ, 

ᐊᒃᑐᐃᓂᖏᑦ ᑕᐃᒪᐃᓕᕙᓪᓕᐊᓂᖏᑦ ᐊᑐᖅᑎᓪᓗᒍ 

ᖃᖓᙳᖅᐸᓪᓕᐊᓂᖓᑕ ᐱᕕᖃᕐᓂᖓ. 

▪ ᑐᒃᓯᕋᐅᑎᓕᐅᖅᓯᒪᔪᖅ ᐱᓕᕆᐊᖃᕆᐋᖃᕐ ᖃᓄᖅ ᖃᐅᔨᓴᖅᓯᓂᕐᒧᑦ 

ᐱᔭᐅᖔᕈᓐᓇᖅᑐᑦ ᐋᖅᑭᒃᓯᔪᒪᓕᓚᐅᕐᒪᖔᑕ ᐱᓕᖅᐸᓪᓕᐊᑐᐃᓐᓇᖅᑐᑦ 

ᐊᒃᑐᐃᓂᖏᓐᓂᑦ. 

ᐊᑦᑐᖅᑕᐅᓯᒪᓂᕐᒥᑦ ᓇᓗᓇᐃᔭᐃᓂᖅ ▪ ᖃᐅᔨᓴᕐᓂᖅ ᐊᖏᓂᖓᓂ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᐃᓂᐅᔪᓂ 

ᐱᒻᒪᕆᐅᓛᖑᕗᖅ ᐃᓱᒪᒋᔭᐅᓂᖓᓂ ᐊᒃᑐᖅᑕᐅᓂᕐᒥᑦ ᐅᖃᐅᓯᖃᒃᓯᒪᔪᑦ 

ᐊᒻᒪ ᐃᓚᐅᑎᑦᑎᔭᕆᐊᖃᖅᐳᖅ ᐱᑕᖃᑐᐃᓐᓇᕆᐊᖃᕐᓂᖓᓂ 

ᐊᒃᑐᖅᑕᐅᓯᒪᔪᓂ ᓄᓇᓕᖕᓂ. 

▪ ᑐᒃᓯᕋᐅᑎᓕᐅᖅᓯᒪᔪᖅ ᐱᖃᓯᐅᔾᔨᔭᕆᐋᖃᕐᓂᐊᖅᑐᖅ ᖃᓄᖅ 

ᐃᓱᒪᒋᔭᖃᓕᓚᐅᕐᒪᖔᑦ ᐊᔾᔨᒌᖏᑦᑐᓂᒃ ᐱᓕᕆᖃᑎᒋᒃᑐᑦ 

ᑕᐅᑐᖕᓂᖃᒻᒪᖔᑕ ᐃᓱᒪᓕᐅᕈᑎᖃᕋᓱᐋᖅᑎᓪᓗᒋᑦ ᐱᒻᒪᕆᐋᓗᖕᓂᖏᓐᓂᑦ 

ᐊᒃᑐᐃᓂᕆᑐᐃᓐᓇᕆᐊᖃᑕᖏᓐᓂᑦ. 

▪ ᑐᒃᓯᕋᐅᑎᓕᐅᖅᓯᒪᔪᖅ ᐅᖃᐅᓯᖃᑦᑎᐋᕆᐊᖃᕐᓂᐋᖅᑐᖅ ᖃᓄᖅ ᐃᓄᐃᑦ 

ᖃᐅᔨᒪᔭᑐᖃᖏᑦ, ᖃᓄᐃᖏᑦᑎᐋᕐᓂᖏᑦ, ᐊᒻᒪᓗ ᐱᐅᓂᖃᕐᓂᖏᓐᓂᑦ 

ᐊᒃᑐᐃᓂᖃᑐᐃᓐᓇᕆᐊᖃᕐᓂᖏᓐᓂᑦ ᓄᓇᓕᖕᓂᑦ ᓴᖅᑭᔮᖅᑎᑕᐅᓗᑎᒃ 

ᐃᓱᒪᓕᐅᕈᑕᐅᓂᖏᓐᓂ ᐱᒻᒪᕆᐋᓗᖕᓂᖏᓐᓂ.  

ᓄᓇᒥᑦ ᓱᕋᐃᔾᔭᐃᕐᓯᒪᓪᓗᓂ 

ᑲᔪᓰᓐᓇᖁᓪᓗᒋᑦ 

ᐱᕙᓪᓕᐊᑎᑦᓯᔾᔪᑎᓄᑦ ᓴᓇᓂᒃᑯᑦ  

▪ ᐃᓚᓗᓂᒋ ᐃᓅᖃᑎᒌᓄᑦ ᓈᒻᒪᒋᔭᐅᔪᓐᓇᕐᓂᖏᓐᓂᑦ ᐊᒻᒪᓗ 

ᓂᕆᔭᒃᓴᖃᑦᑎᐊᕐᓂᐅᔪᓂᑦ ᖃᓄᐃᓕᖓᓕᖅᑎᑦᑎᓂᖓᓄᑦ 

ᐋᖅᑭᐅᒪᑎᑕᐅᔪᓐᓇᕐᓂᖏᓐᓂ. 

▪ ᐃᓱᒪᒋᔭᐅᖃᓯᐅᑎᓗᑎᒃ ᐱᔭᐅᖔᕈᓐᓇᑐᐃᓐᓇᕆᐋᓕᑦ ᒪᑭᒪᓇᓱᐊᓂᕐᒥᒃ 

ᐱᓕᕆᓂᐅᔪᑦ ᑕᐃᒃᑯᐊ ᐊᓯᐅᔨᔭᐅᑐᐃᓐᓇᕆᐊᓕᑦ ᐅᕝᕙᓘᓐᓃᑦ 

ᒥᑭᓂᖅᓴᐅᓕᖅᑎᑕᐅᓗᑎᒃ ᑕᐃᒪᐃᑎᑦᑎᔾᔪᑎᒋᔭᐅᓗᓂ ᐱᓕᕆᐊᒃᓴᖅ. 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ▪ ᐊᒃᑐᖅᑕᐅᓂᕐᒥᑦ ᐅᖃᐅᓯᖃᒃᓯᒪᔪᑦ ᐱᖃᓯᐅᔾᔨᓯᒪᓂᐊᖅᐳᑦ 

ᐅᖃᖃᑎᒌᒍᑎᖃᕐᓂᕐᒥᑦ ᓄᓇᕐᔪᐊᓕᒫᒥ ᓯᓚᐅᑉ ᐊᓯᔾᔨᕐᓂᖓᓂᑦ. 

▪ ᑐᒃᓯᕋᐅᑎᓕᐅᖅᓯᒪᔪᖅ ᖃᐅᔨᔭᕆᐋᖃᕐᓂᐋᖅᑐᖅ ᖃᓄᖅ ᓯᓚᐅᑉ 

ᐊᓯᔾᔨᕐᓂᕆᑐᐃᓐᓇᕆᐋᖃᒃᑕᖓ ᐊᒃᑐᐃᔪᓐᓇᕐᓂᖃᕐᒪᖔᑦ 

ᐱᒻᒪᕆᖁᑎᒋᔭᐅᔪᓂ. 

▪ ᑐᒃᓯᕋᐅᑎᓕᐅᖅᓯᒪᔪᖅ ᑕᑯᒃᓴᐅᑎᑦᑎᔭᕆᐋᖃᕐᓂᐊᖅᑐᖅ ᖃᓄᖅ ᓯᓚᐅᑉ 

ᐊᓯᔾᔨᕐᓂᖓ ᐃᓱᒪᒃᓴᖅᓯᐅᕈᑕᐅᓯᒪᖕᒪᖔᑦ ᓴᓇᓯᒪᓂᒃᓴᓕᐋᖑᔪᒥ ᐊᒻᒪᓗ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᕋᓱᐊᕐᓂᕐᒧᑦ ᑲᑎᒪᑎᑦᑎᓂᕐᒥ ᓇᐃᓈᖅᓯᒪᔪᑦ ᐅᓂᒃᑳᑦ 

ᑐᑭᓯᑎᑦᑎᕙᓪᓕᐊᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᑦ 

ᐸᕐᓇᒃᑕᐅᓂᖓᓂ ᐱᓕᕆᐊᒃᓴᐅᑉ ᐱᖃᓯᐅᑎᓗᒍ 

ᐱᓕᕆᔪᓐᓇᕐᓂᓕᖕᓄᑦ−ᑲᒪᒋᔭᐅᓕᖅᑎᑕᐅᓂᖓᓂ ᐱᓕᕆᐊᖑᓂᖓ. 

▪ ᖃᐅᔨᓴᐃᓃᑦ ᑭᐅᔭᕆᐊᖃᖅᐳᑦ ᓇᓗᓇᕐᓂᐅᔪᓂ ᐊᒻᒪ ᓇᓗᓇᐃᖅᓯᓗᓂ 

ᖃᓄᖅ ᐃᓂᐅᔪᓂ ᐊᒃᑐᖅᑕᐅᓯᒪᔪᓂ ᐱᕙᓪᓕᐊᑎᑦᑎᓂᕐᒧᑦ 

ᓂᕆᐅᒋᔭᐅᓂᖏᓐᓂ ᐊᓯᔾᔨᕐᓂᐊᕐᓂᖓᓂ ᐊᑯᓂᐅᔪᒥ ᐊᒻᒪ 

ᐊᔾᔨᒋᙱᑕᖓᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ 

ᖃᓄᐃᓐᓂᐅᔪᓂ/ᐆᒃᑑᑎᐅᔪᓂ. 

ᐱᒋᐊᕈᑕᐅᔪᑦ ᐱᕙᓪᓕᐊᑎᑦᑎᓂᕐᒧᑦ 

ᐊᒻᒪᓗ ᐃᓚᒋᐊᖅᑕᐅᔪᓂ 

▪ ᑐᒃᓯᕋᐅᑎᓕᐅᖅᓯᒪᔪᖅ ᐱᔭᐅᑎᑦᑎᔭᕆᐊᖃᓐᓂᐋᖅᑐᖅ ᐊᒥᒐᖏᑦᑐᓂᑦ 

ᑐᓴᐅᒪᔾᔪᑎᒃᓴᓂᑦ ᑐᕌᖓᔪᓂᒃ ᐸᕐᓇᒍᑎᒋᓯᒪᔭᖏᓐᓄᑦ 

ᖃᐅᔨᒪᓇᕐᓂᖓᓅᖓᓗᑎᒃ ᓯᕗᓂᒃᓴᒧᑦ ᐱᕙᓪᓕᐊᑎᑕᐅᓂᖓᓄᑦ 

ᑐᕌᖓᓗᑎᒃ ᐱᓕᕆᐊᒃᓴᒧᑦ.  

 


